
Dee woto u Masa Jesosi dee
Lukasi sikifi

Wan woutu a fesi.

Wé dee sémbé, wan womi de kai Lukasi hén
mbei di pampia aki e. A bi dé data, n66 hén a ko
dé wan mati u di tjabukama u Masa Jesosi de kai
Paulosu. A ta waka ta lontu ku én ta paaja di Buka

uGadw. o -
N06 Lukasi mbei di pampia aki manda da wan

mati féén de ta kai Teofilusi, be a sabi soni u Masa
Jesosi. Ma hii fa a mbei én apaiti da Teofilusi seei,

ma a mbei én a wan fasi fu hii sémbé musu sa
fusutéén. Dee Isaéli sSémbé ku dee sémbé dee an dé
u Isaéli, ku dee biibima u Masa Jesosi ku dee sémbé

dee an dé biibima, de tuu sa lesi én fusutan. Biga
sOméni sémbé bi jei di Buka kaa ma de an bi jei én
ku telu, n66 hén a ké fu de jei én finifini be de sabi
seti féén te go dou a kaba féén.

NGO hén da di pampia aki.

Aki Lukasi seti di fan féén.
1Weé, mi mati Teofilusi, mi, Lukasi, manda gaan
odidai. NoO mi ké taki daikumafa sonibipasa ku
Masa Jesosi. Ma noo fa mi o taki aki, na mi da fosu
sémbé di mbei én buta a pampia e. Biga sOméni

sémbé bi sikifi soni féén kaa. 23 N0O dee bakama
u Masa Jesosi ku sOméni oto sémbé bi si dee soni

aki ku deseei wojo kumutu a seti féén te kaba féén,
noo de fika ta konda da sémbé kumafa a bi pasa.
No60 leti fa de ta kondéén dé, n6o s6 noo dee sémbé
ta sikifi én buta a pampia. N66 miseei jei én finifini

tu, biga minango ta hakisi sémbé, de ta kondéénda
mi. NOO di mi jei én s6, n00 mi si taa a bunu fu mi
mbei di pampia aki manda da i 4 fii seei musu jei
én finifini tu taa na légédé€. Dee soni de bileii dé,
de tuu dé tuutuu soni.

Akidioto u Johanisi

di Dopuma seti.

>WEe a di juu ten di di sémbé de kai Helodi bi dé
konu u Judea Kondé, n66 hén wan begima bi dé de
kai Sakaliasi. A bi dé a wan feleniki u dee begima
de kai Abia. N66 hén mujéé de ta kai Elizabéti, n66
hénseei dé famii u dee Begima tu. $N§6 de tu sémbé
dé tuu bi ta libi kumafa Masa Gaangadu ké. De ta
hoi dee wéti féén te na wan sémbé bi feni féutu a
de. 7Ma wan soni n66 bi makei de, hén da de an bi
abi miii, biga Elizabéti an bi pai wan daka, n66 de
tu sémbé tuu ko gaan sémbé kaa.

8 NOO hén de dé te wan daka, n06 hén Sakaliasi
ku dee oto begima musu go du di wooko u de
a di Gaan Wosu u Masa Gaangadu a Jelusalen
naandé,. 9N66 hén de dé a di wooko te wan pisi,
noo hén de tuwé 16tu kumafa di guwenti u de bi
dé, fu de luku ee ambé o go tjuma suméeé suti soni

da Masa Gadu néén Wosu dendu dé. NOO hén de
tuweé tefa de kaba, no6 hén di 16tu kai a Sakaliasi.

N66 hén de mandéén go. 10N66 di a go a di wosu
faa go tjuma di soni, n66 hii dee oto sémbé tuu dé
taanputaanpu a déobuka ta begi Masa Gadu.

11NG06 hén Sakaliasi dé a di Wosu dendu te wan
pisi, hén wan basia u Gadu ko néén ko taanpu a

letimaun sé u di tafa ka de ta tjuma di suméeé suti
soni. 12N66 di Sakaliasi si €én, n66 hén hati féén
latja. A panta tee na sipootu.

13 Hén di basia taki déén taa: “Na fééé e,
Sakaliasi. Masa Gaangadu jei dee begi fii, n6o di
mujéé fii, Elizabéti, o pai wan womi mii. No0 i
musu kai én Johanisi. 14 N66 te i pai di mii, n66
joo abi gaan piizii ku én. Soseei hii sémbé o wai ku
di mii. 15N66 fa joo pai én dé, n66 a o dé wan hei
sémbé a Masa Gadu wojo. Hiniwan taanga diingi
disa doong0 sémbé n00 an musu bebéén. NOO sensi
néén mama béé dendu seei di Akaa u Masa Gadu
0 dé ku én, n60 di mii o ta dé néén leiki. 16 NGO a
0 mbei sOméni sémbé u Isaéli Kondé aki bia de libi
toona ko a Masa Gaangadu, di Gadu u de.

17 “N66 di mii di woon pai dé o dé wan sémbé
kuma di fesiten tjabukama de kai Elia. Biga ku-
mafa di kaakiti u Masa Gadu bi dé a Elia liba, n6o
sO a 0 dé a di mii liba tu. No60 leti kumafa Elia
bi dé a di Akaa u Masa Gadu leiki, no6 soOseei di
mii o dé tu. No6 a o waka a Masa fe31 faa seeka
hii soni déén. A o ta bia sémbé hati, tata ku mii
o ko ta libi bunu ku deseei. A o mbel dee sémbé
dee an bi ta piki Gadu buka musu bia ko abi bunu

fusutan, kuma dee sémbé dee ta libi bunu a Masa
Gadu wojo. Leti kumafa mi taki aki, n6o so a o
seeka sémbé hati da Masa.”

18 N06 hén Sakaliasi hakisi di basia taa: “We fa
un taki dé, wé n66 un maaka un o da mi fu mi sa
sabi taa a sa dé sO tuu? Biga mi ko gaandi kaa, n6o
di mujéé u mi seei ko gaandi tu.”

19N66 hén di basia piki én taa: “Mi da Gabiéli, di
basia u Masa Gadu di ta dé hiniwanten leti néén
bandja. Hén wé manda mi ko a i fu mi tja di bunu
buka aki ko da i. 20 Ma n66 fu di ja ké biibi, n66
di maaka mi o da i hén da buka fii o tapa. Ja o fan
moon u te di mujéé dé ku béeé te a pai bifo joo fan

mooOn. Biga dee soni mi taki daiaki, te didaka dou
noo de tuu o pasa so tuu.”
21 NGO di juu dé, dee hia sémbé bi dé a d6obuka

ta luku Sakaliasi. Hén de tuu foombo. De taa: “Wé
unfa a tan longi a di Wosu dendu s6?”

22 Te wan pisi, hén Sakaliasi kumutu ko a dooé.
NO0O buka féén tapa, an sa fan ku dee sémbé moon.

NGO de ko si wante taa wan soni a si a di Wosu
dendu, biga a ta biinga u kondéén da de ku maun.

23N00 hén Sakaliasi ta wooko a di Wosu u Masa
Gadu tefa juu féén kisi faa go a wosu, n66 hén a

g0. 24 N606 an longi moon seei, hén di mujéé féén,
Elizabéti, tei béé. NO6 hén a tjubi feifi liba longi
a wosu dendu. 25 Hén a da Gadu tangi seei taa:
“Masa Gadu, gaan tangi fii. I du mi wan gaan bunu
fu di i mémbé mi ku i bunuhati. Biga awaa ufo i
puu sen a mi wojo a hii sémbé fesi.”

Aki Masa Gadu manda Gabiéli go a Malia.

26N00 baka u di dé, hén Elizabéti dé ku dibéé tee
a a’ sikisi liba, n66 hén Masa Gadu toona manda
di basia dé seei go a wan wéndjé mujéé mii de ta
kai Malia. A ta libi a di pisiwata de kai Galilea a
di kondé de ta kai Nazaléti. 27 N66 di mujéé aki an
sabi womi wan daka, ma wan womi de kai Joséfu
bi pidi én ta kiija. Ma an bi tei én eti. NOO Joséfu bi
dé wan sémbé u dilo u di fesiten konu de kai Dafiti.

28 Weé noo fa di basia go dou a Malia naandé, n66
hén a déén odi taa: “Tia, odi oo. I a’ bunuhedi
moon hii mujéé e. Biga Masa Gaangadu dé ku i.
A o naki i koloku moon hii mujéé u goonliba.”

29Weé di Malia jei di odi hén a panta teee, biga a
toobi én. Hén a hakisi én seei taa: “Wé un sooti odi
disi? Andi a ké taki?”

30 Hén di basia taki déén taa: “Malia, na fééé e!
Masa Gadu seei teiiapaiti kaa faaleiidi bunuhati
fasi féén. 31 Biga joo dé ku béé, ndo joo pai wan
womi mii. N66 i musu kai én Jesosi. 32N0606 di mii
di joo pai dé, a o hebi m6o6n hii sémbé. Biga di né
féén o dé ‘di Mii u di mdon hei Gadu a liba.” N6o
Masa Gadu o butéén ko konu néén gaan avo Dafiti
kamian, 33 n6o a o dé konu u dee bakamii fuunu
gaan avo Jakopu u n6omo. Taki féén an o kaba
mooOns6 a mundu.”

34 Hén Malia hakisi di basia taa: “Unfa mi sa du
dé ku béé? Biga ma sabi womi wan daka.”

35Héndibasia piki éntaa: “Di Akaa u Masa Gadu
hénokoaie,nooditaangau Gaduhénodudisoni
naandé. No6 hén mbei di mii di joo pai, de o kai
én Gaangadu Mii. A o dé wan apaiti sémbé u Masa
Gadu limbolimbo.

36 “N0OO haika e, i sisa Elizabéti dé ku gaan béé
a di gaandigaandi ten féén aki. Fa u dé aki, a dé
ku béé sikisi liba longi kaa. Di wan seei mujéé di
hii sémbé bi sabi taa an sa pai mii, hén wé ko dé
ku béé e. 37 Biga na wan soni dé a goonliba aki di
Masa Gaangadu an sa du.”

38 Hén Malia piki én taa: “Wé mi dé a mi Masa
maun dendu. Be a pasa ku mi kumafa i taki dé.”
Hén di de fan so te de kaba, hén di basia go féén.

Aki Malia go a Elizabéti.
39NOGO a baka u di di basia fan ku Malia so6 kaa,
noo an longi moon seei, n00 hén Malia hopo tei
pasi. Hén a waka hesihesi go tee a wan kondé u
di pisiwata de kai Judea a dee kuun mindi. 40 Hén
dia godou, hén a denda go a Sakaliasi wosu, hén a

da Elizabéti odi. 41 N66 hén di Elizabéti jei di odiu
Malia, hén di mii dé néén béé dendu dé buli seei.

N6 hén di Akaa u Masa Gadu ko a Elizabéti liba
42hén a bai taa: “Keee, mujéé, i a’ bunuhedi moon

hii mujéé. Gadu dé ku i. Soseei di mii di dé a 1
béé dendu dé tu, Masa Gadu a’ gaan piizii ku én.

43 Unfa mi du uf6é mi a’ bunuhedi s6 tee di mama

u mi Masa seei ko haika mi? 44 We biga di mi jei di

gdil_ﬁi, noo di mii dé a mi béé dendu aki wai te a
uli.

45 “We noo faisiipiki Gadubuka dé, mujéé, noo
joo si bunu féén e. Biga dee soni a taki da i dé, n6o
de tuu o pasa so tuu.”

46 N66 hén Malia seei bia gafa Gadu tu. A taa:
“Mi gafa Masa tee dou ku mi akaa tuu.

47Mi ta wai seei a mi hati ku di Gadu u mi.
Hén da mi Heeplma

48 Biga a bi luku mi mofina sémbé

te a buta mi ko hei sémbé a goonliba.

N6O di hei a hei mi aki, mi abi én fu teego.
Hii sémbé u goonliba o ta kai mi né

taa s0 Masa bi dé ku mi.

49We biga di Sémbé di abi kaakiti a hii mundu liba

noo hén wé du mi di gaan bunu aki.

Di Sémbé di abi limbo hati m66n hii sémbé a goon-
liba

n0o6 hén du mi én.

0 An ta wei moOnso

fu du dee sémbé dee ta lesipeki én gaan bunu.

A ta heepi dee 160 sémbé dé n6omo fu teego.

Biga a a’ tjalihati u libisémbé.

51 NGO a taanga, a a’ makiti u du soni.

Biga a jaka dee gaanfasi sémbé ku dee bigimémbé
wan paaja.

52Dee gaan konu u goonliba

a ta hai puu a de konu bangi.

Ma dee sakafasi sémbé

a ta hopo fu de musu ko dé hei sémbé.

53 A ta paati dee gudu féén da dee pena sémbé,

dee ta ké Masa Gadu.

Ma dee guduma dee aan fandudu féén,

a ta mbei de go ku s0s0 maun.

>4-55 A ta a’ tjalihati n66mo

ta heepi dee sémbé féén u Isaéli,

leti kumafa a bi paamusi u tata Abahamu ku dee
bakamii féén.

Fa a bi fan dé,

noo an féékété moonso.

A heepiu tuu.

NGO a o ta heepi u n66mo.”

S6 Malia fan te a kaba gafa Gadu.

_56N00 hén a fika ku Elizabéti naandé te a abi dii
liba, n66 hén a toona go féén néén kondeé.

Akide pai Johanisi di Dopuma.

S7N66 hén de dé te di ten u Elizabéti dou faa pai,
noo hén a pai wan womi mii. 58 N66 di dee famii
féén ku dee sémbé a di pisiwata dé€ jei taa s0 Gadu
du én s wan gaan bunu, n66 hén de tuu wai ku én
seeli.

59 Hén de dé tefa di mii abi aiti daka, hén de ko

u ko koti di mii buta di maaka faa dé taa sémbé
u Gadu disi, kumafa di guwenti u dee Dju sémbé

bi dé. NOO de bi ké tei én tata né ta kai di mii
Sakaliasi. 60 Ma hén mama taa: “Non0, u musu kai
én Johanisi.”

61 Hén de piki én taa: “Wé non6 mujéé, biga na
wan sémbé dé a di famii fuunu de ta kai Johanisi.”

62Hén de go fan ku én tata ku maun hakisi én ee

unnéakéfudemusukaidimi.
63N606 héna mbeide déén wan piki boutu s6, n66

hén a sikifi néén taa di né u di mii da Johanisi.

Hén de taa: “Hmmm, di soni aki, a foombo.”

64N060 a di juu dé seei, Sakaliasi buka jabi, tongo
féén lusu, hén a seti u fan baka. N60 di a si sO, hén
a gafa Gadu seei.

65 N66 hii dee sémbé u di pisiwata naandé
foombo te na soni. N66 hén di woto dé ko paaja
a hii Judea a dee kuun mindi naandé. 66 N66 di
hii sémbé jei fa di soni pasa naandé, no6 hén de ta
pakisei a de hati taa: “Weé unfa seei di mii naandé
0 dé?” Biga de sitaa Masa Gadu dé ku én.

Aki Sakaliasi ta gafa Gadu.

67N006 hén di Akaa u Masa Gadu ko a Sakaliasi
di tata u di mii liba, n66 hén a konda wan buka u
Masa Gadu taa:
68-69 Gaantangi u Masa Gadu,

di Gadu fuu dee Isaéli sémbé aki,

fu di a ko puu u dee sémbé féén a sitaafu.

Biga faisi di wéndjé mujéé mii o pai di mii d€,
noo Gadu o da u wan taanga Heepima

a dilo fu di futuboi féén de kai Dafiti. _
70 A 0 da u én leti kumafa a bi mbei dee fesiten
tjabukama féén bi paamusi dee gaan sémbé

fuu gaanduwe kaa
71taa hén sa ko puu u a dee felantima fuu basu.

No60O dee sémbé dee an lobi u, n66 de an o feni u ta
sitaafu moon.

72-75 Biga Gadu taa a o ta a’ tjalihati da dee gaan
sémbé fuu

faa ta heepi de.

NOO a ta méni di buka di a bi mbei ku de n66mo.

Biga a bi mbei wan buka ku u tata Abahamu
teadjuladééntaaaopuuudeebakamiiféénadee

felantima fuu basu
fuu musu sa dini én ta libi ghelingbelin kumafa a

ké
sOndQ fééé fu tee u dédé.
76 Wé no0, di mii u mi aki so,
de sa kai i Tjabukama u di m66n hei Gadu a u liba.
Biga joo waka a Masa fesi go fan ku lanti

be de seeka hatib6o u de déén.
77TJoo taki da de taa

de musu bia de libi be Masa Gadu heepi de,

be an hoi di hogilibi u de a bé& moon.

78-19 Biga Masa Gadu a’ tjalihati u libisémbé.

An ké u de ta dé a dungudungu da dédé ta sitaafu.
Hén mbei a tuwé di limbo féén ko a goonliba
kuma te sonu ta booko ta ko,

fu de sa kumutu a dungu ko ta libi fiifii a di limbo

u Gadu.
So Saka11a31 fan te a kaba.
80NG06 hén di mii sai dé ta goo ta ko. N66 fusutan

féén ta g0 tu biga di Akaa u Gadu ta heepi én.
NOO hén a sai dé teefa a ko bigi tjika, hén a
kumutu go ta libi a sabana dendu hén wanwan,
teefa a doudijuu faa konda di Buka u Gadu da dee
Isaéli sSémbeé.
2

AKki Lukasi ta konda soni

u dipaiu Masa Jesosi.
Mat. 1:18-25
1TWeé noo a di ten dé, di Gaan Kénu u dee Loomé
sémbé de kai Kéisé Aukesibitatii, n06 hénamanda
wan buka go a hii kondé ka a abi taki taa hii sémbé

musu go sikifi de né buta a lanti buku. Biga de ta
konda sémbé. 2Di konda aki, hén bi dé di fosu toon
de o konda sémbé. N6o6 di juu dé, di gaama de kai
Sileni bi dé gaama fu Silia Kondé.

3N66 hén hiniwan sémbé nango a di kamian ka
de bi pai hén avo fu de musu tei hén né sikifi a
lanti buku. 4-5N060 sOseei Joséfu fu di kondé de kai
Nazaléti a di pisiwata fu Galilea dé hopo tu, hén
ku én kiija mujéé Malia di bi dé ku di béé. Hén de
go tee a di kondé de kai Betelehem a di pisiwata u
Judea ala. Biga hén da di kondé fu dee gaan 16 fu di
fesiten konu de kai Dafiti, n66 Joséfu bi dé bakamii
u Dafiti. N66 hén de go fu de sikifi de né.

6Weé noo di de dou a Betelehem naandé, noo6 ten
u Malia kisi faa pai. ”N606 hén a pai wan womi mii.
Hén da fosu mii féén. Hén a dimboli én a koosu,

hén a kandi én buta a wan kédé dendu ka sémbé ta
buta ahun da dee mbeti ta njan. Biga a mbeti wosu

de bi buta de fu de duumi, fu di kamian an bi dé a
di lantiwosu moon.

Aki dee basia u Gadu ko konda
da dee sikafuma taa so de

pai Masa Jesosi.
8 WEé n66 sémbé u di pisiwata naandé ta kiija di
mbeti de ta kai sikafu. N6 a di ndeti di de pai
di mii dé seei, n66 wanldo womi bi dé a sabana ta

luku sikafu fu soni an musu du de. 9 Hén de dé
te wan pisi, noo te u de ké méni hén wan basia u

Masa Gadu Kondé bazia ko a de a di ndeti dé. NOoO
hén kamian ko limbo ghegedee kuma didia, biga a

Masa Gadu seei di limbo kumutu. N0 fa di soni
pasa dé, noo dee womi ta luku sikafu dé tuu panta

seei. De ko fééeé tee kuma de sa déde.

10 Ma di basia taki da de taa, “NOn6 dee womi,
wan fééé so e. Biga fa mi ko aki, ndoo mi tja wan
gaan bunu buka, piizii wan seei, ko da unu. N6o
di piizii an o dé fu wan kodo sémbé, ma a o dé u hii
sémbé u goonliba. 11Biga miko taki da unu taatide
de pai di Heepima fuunu da unu awaa, diisiun bi
tajeisoniféénnoOmo taa a o ko a goonliba. Hén de
ta kai di Keesitu, di Paamusi Konu. Hén da di Masa
fuunu. N66 tide de pai én a di kdndé u Konu Dafiti
de ta kai Betelehem.

12 “Wé n66 mi o lei unu wan maaka e. Te un go
noo woon si wan mii dimbolidimboli a koosu pisi.

De kandi én buta a wan kédé dendu ka de ta da
mbeti soni u njan. N6o te un si s0, n66 hén di mii

didéee.”

13 NOO hén wantewante dé, noo hén wanlo oto
basia u Gadu kondé ko gidjii ko mokisi ku di bi sai
dé. Hén de ta gafa Gadu tee a bigi taa:

14 “Masa Gadu, u ku hii dee sémbé fii Kondé ala tuu
ta baiine.

Utagafaio,

biga gaan fii ko a goonliba

da dee sémbé Gadu ta wai ku de.”
SO de ta bai ta taki. 15N060 di de konda di soni te de
kaba, hén de toona go u de a Masa Gadu Kondé ka

de bi kumutu.

NOO di dee basia go, hén dee sémbé fan ku deseei
taa: “Weé womi, di buka Masa Gadu manda ko da
u aki, n66 un boo go a Betelehem go luku di soni.”

16 N66 de seeka hesihesi, hén de hopo go a
Betelehem. N606 hén de go si Malia ku Joséfu ku di

mii tuu. Di mii dé kandikandi a wan kédé de ta da
mbeti njanjan dendu.

17N66 di de si én so kaa, hén de go konda di woto

u di mii da hii sémbé leti kumafa di basia bi taki
én da de. 18 NGO hii dee sémbé dee jei di soni u di

mii, n60 de tuu ko foondo te na soni, fu di buka dee
sikafuma ko taki da de naandé.

19N66 hén Malia tei dee soni a bi jei u di mii ku
dee sonidee bi pasa tuu hoi néén hati ta pakisei de
noomo.

20 N66 hén dee sikafuma bia toona go a di sa-
bana baka. N60 de ta gafa Masa Gaangadu ta bai
én né ta wai fu hii dee soni dee de bi jei ku dee de
bi si ku de wojo. Biga de bi dé leti kumafa di basia
bi taki da de.

21 NGO hén de dé tee di mii abi aiti daka hén de

koti én buta di maaka kumafa di wéti u Masa Gadu
bi dé. Hén de déén né. De kai én Jesosi leti kumafa

di basia u Masa Gadu bi kai én kaa bifo hén mama
bi tei béé féén.

Akide tja di mii go
adiwosu u Gadu.

22-24 N0O hén Malia ku Joséfu sai dé te di juu
dou fu Malia musu seeka puu di pai sundju. N66
hén a tei tu piki pomba faa tja go tjuma da Masa
Gaangadu a di Gaan Wosu féén, kumafa Gadu bi
da Mosesi di wéti. NOO hén de hopo, hén de tei
di mii, hén de tjéén go a Jelusalen go butéén a
wan apaiti fasi da Gadu kumafa di wéti taki u wan
fosupai womi mii, ufé Malia tjuma dee pomba puu
di pai sundju awaa.

25N00 di juu dé, wan womi bi ta dé a Jelusalen

de ta kai Simion. A bi dé wan gaan bumbuu sémbé

ta libi kumafa Gadu ké ta hoi dee wéti féén. Fa a
sai dé a ta luku Masa Gadu n66mo faa musu puu

dee Isaéli sémbé féén a dee sitaafu u de, be de feni
b606. N6O di Akaa u Gadu dé ku di womi aki ta tjéén

néén leiki. 26 N60 di Akaa bi taki déén kaa taa an o
dédé ufo a si di sémbé de kai di Keesitu, di Paamusi
Konu di Masa Gadu taa a o manda ko da de u heepi

de.

27N0606 di juu di de ta tja di Mii ko, hén di Akaa
manda Simion faa go a di Wosu u Masa Gadu
dendu. Hén fa a go dou dé, hén a si di mama ku di
tata ta tja di mii ko, fu de seekéén kumafa di wéti
u Masa Gadu taki. 28 Hén di a si de, hén a tei di mii
puu a de maun. Hén a gafa Gadu, taa:
29-30 “Ke, Masa, awaa mi sa dédé waiwai.
Mi hati ko koto.
Biga mi seei wojo si di Heepima
kumafa i bi paamusi mi.
31-32] mandéén ko da u dee Isaéli sémbé
faa heepi u ku hii dee oto sémbé u goonliba tuu.
A opuuuadiséudungu buta ko a di sé ulimbo,
noo a o lei u di bunu pasi fuu waka.
No60O féén hedi sémbé o bai u Isaéli sSémbé né taa:
‘Di mii u Isaéli Kdndé hén heepi hii sémbé u goon-

liba.” ”

SO Simion fan te a kaba.

33N066 fa a fan dé, n6o a toobi Joséfu ku di mama
u di mii. A foombo de seei.

34-35Hén Simion begi Gadu da de te a kaba. Hén
a taki da Malia, di mama u di mii, taa: “Di mii i si
akiso,a ombeisOmeéni u dee Isaéli sémbé aki booko
saka e. NOO sOseei a 0 mbei soméni u de ko hei tu.
NGO a 0 puu sOméni sémbé gogo a doo, be de si dee
pakisei u libisémbé dee dé a de hati awaa. Biga a
ko a u kuma wan maaka di Gadu da u. Di soni de
an si wan daka, hén de o ta si néén. Di soni de an
bijei wan daka, hén de o ta jei néén. Féén mbei na

hii sémbé o lobi én. De o ta kosi én. NOO sOseei tu,
wan daka ta ko, n66 di soni di o pasa ku di mii aki
o hogi da i kuma de sutiiku ufangiaihati. S6ao
hogi daitjika.”

36-37 N6 di juu dé, wan m’ma bi sai naandé tu

di Masa Gadu ta fan néénliba. Hén de ta kai Hana.
Wan tata de kai Fanuéli hén pai én n60 gaan 16 féén

dé Asé. NOO a bi dé wan gaandi mujéé kaa. Fa a sai
dé, a bilibi sébénjaa ku difosu manufééndiabitei
néén njonku ten, n66 hén di womi dédé. N66 hén a
dé a ganda te a dou aititeni-ku-fo jaa sond6 manu.
NOO a ta dé a di Wosu u Masa Gadu noomo, an ta
kumutu dé moonso. A sai dé ta begi Gadu ta hopo
én né ndeti ku didia te so juu an ta njan seei.
38N00 a dijuu Simion ta fan dé, hén di mujéé aki
seei ko dou tu, hén di a si di mii n66 hén a da Gadu
tangi. NOO hén a sai dé ta konda soni u di mii da
hii dee sémbé u Jelusalen dee bita méni Masa Gadu
faa manda di Heepima ko u ko puu de a sitaafu.
39N066 hén Malia ku Joséfu seeka hii soni kumafa
di wéti u Masa Gadu taki te de kaba, n66 hén de
toona go u de a de kondé, a Nazaléti a di pisiwata u

Galilea. = = - .
40 NGO hén di mii sai dé ta gdo ta ko. A dé seei

gaagaa. MOOnmoOOn a ta @’ fusutan u dee soni u

Masa Gadu ku libisémbé tuu. N66 Masa Gadu seei
ta dé ku én tu ta tjéén a bunu liba.

Aki Jesosi bifika a di

Gaan Wosu u Gadu dendu. :
41'Weé noo dee gaan sémbé féén bi guwenti fu go

a Jelusalen hiniwan jaa u de go njan di gaan piizii
de ta kai Pasika. 42N60 hén di Jesosi abi tuwalufu
jaa, n00 hén de ku én go a Jelusalen a di piizii.

43 N606 di dee piizii daka pasa kaa, n66 hén de
toona nango a wosu baka. Ma n60 di juu dé Jesosi
bifika aJelusalen, ma dee sémbé féén an bisabitaa
sO a fika ala. 44Biga de bininga taa sonte a waka ku
dee oto sémbé u de dee bi go a di piizii. Féén hedi

de waka wan hii daka te ndeti bifo de ko méniu de
suku én. Hén de suku én a dee famii u de ku dee
matiu de dendu tefa de wei.

45 Hén di de an si di mii, n66 hén de toona go a
Jelusalen baka go suku én. 46 N60 a di u dii daka
dendu u dide ta suku én ufo de go si én a di Wosuu
Masa Gadu dendu sindosindo a dee mésité mindi.
Atahaika fa de ta lei sémbé soni u Masa Gadu, n60
a ta hakisi de soni tu, de ta konda déén. 47 No6o hii
dee sémbé dee ta jei di fan u di mii, n6o6 a ta foondo
de te na soni. Biga de an sabi unfa a waka a abi s6
wan bumbuu fusutan te a ta piki dee sémbé dee ta
fan ku én dé kuma na piki mii a dé. 48 N6 soseei di
soni toobi Joséfu ku Malia tu tee de foondo.

N606 di de go si di mii, n66 hén hén mama hakisi
én taa: “Ma di mii aki o, andi mbei i du s6 ku u?

Tide mbei dii daka di mi ku i tata ta booko hedi ta
suku i.”

49 Hén a toona hakisi de taa: “Wé andi mbei un
ta suku mi s6? Wan sabi taa mi dé aki a mi Tata
wosu no?” 30 Ma fa di mii fan dé, hén tata ku hén
mama an bi saandi a ké taki da de. De an fusutéén
seel.

51 N606 hén de tei én n66 hén de toona go u de a
Nazaléti baka. NOO hén Jesosi toona sakéén seei a
dee gaan sémbé féén basu. Ma hén mama tei hii
dee soni u di mii buta néén hati dendu ta pakisei
néomo.

52 N66 hén di mii sai dé ta goo ta ko. NOO
moOonmO0n a ta @’ fusutan u soni, n66 Masa Gadu
ku libisémbé tuu lobi én.

3

Aki Lukasi ta konda dee soni

u Johanisi.
Mat. 3:1-12; Maik. 1:1-8; Joh. 1:19-28
1 Wé no6 a di teni-a-feifi jaa u di tii u di Gaan
Konu de kai Kéisé Tibelia, néén Johanisi seti di
wooko féén. N6oO a di ten dé soméni tiima bi dé
a di Gaan Konu dé basu. Biga Gaama Pontuisi
Pilati bi ta tii di kondé de kai Judea. Konu Helodi

bi ta tii di kondé de kai Galilea. NOO di baaa féén
de kai Filipi bi ta tii de tu kondé de kai Idumea

ku Takonitisi. N66 Gaama Lisamiasi bi ta tii di
kondé de kai Abilene. 2N060 a di ten dé, Ananiasi
ku Kajafasi bi dé dee Kaba Hei Begima u dee Dju

SEmbé.
NOO hén Masa Gadu kai di mii u Sakaliasi de kai
Johanisi ka a dé a sabana dendu ala. 3N66 hén a

hopo ta waka ta lontu a hii dee kondé a di pisiwata
u di lio de kai Joodan, ta konda da sémbé taa de
musu bia de libi ko dopu, be Masa Gadu an hoi
dee hogilibi u de a béé moon. 4N6O fa atadu dé, a
kai ku di soni di fesiten tjabukama u Gadu de kai
Jesaaja bi sikifi a di Buku u Gadu taa:

Wan sémbé ta bai a di sabana taa:

“Un mbei di pasi da Masa 000,

be a ko dé tololoo.

5 Hii dee heiliba ku dee kuun,

te dou ku dee sakasaka kamian tuu

musu ko dé palalaa.

NOO dee bendibendi u di pasi musu ko dé tololoo.

Soseei dee baaku dee dé a di pasi,
de musu tapa de tuu ko buta palalaa.

6 NOO te a dé so kaa,
noo hii sémbé o si di heepi di Masa Gaangadu abi
awaa.”

7NO0 fa Johanisi ta bai dé, n66 wanl6 gaan hia
sémbé ta ko néén faa dopu de.

Hén a taki da de taa: “Unu takuhatima kuma
sindeki, un ko tei dopu n6? Ambé taki da unu taa
un sa kumutu a di hatiboonu u Gadu s6nd6 un bia
unu libi,? 8 Un musu libi bunu e, be hii sémbé si
taa libi fuunu tooka. Wan musu sai dé ta taki taa
fu di di gaan avo fuunu de kai Abahamu ku Masa

Gadu bi dé gaan mati, n66 Gadu an o sitaafu unu
e! Non0, wan méni sO. Biga ee Gadu k&, a sa mbei
dee sitonu aki bia ko bongd u Abahamu ,a unu
kamian . 9 Biga luku, de seti koti dee pau lutu kaa.
NGO ee wan pau sai dé an ta pai bumbuu njanjan,
noo de o faa én puu koti tuwé a faja tjuma kaba a
$0s0.” SO Johanisi ta bai.

10 N96 hén de hakisi én taa: “Wé noo andi u
musu du moon?”

11Hén a pikide taa: “Ee wan sémbé i abi tu hémpi,

noo i musu tei wan noo i da di sémbé di na abi.
SOseei ee wan sémbé i abi njanjan, n66 i musu da

di sémbé di na abi.”

12N606 a baka féén, n66 hén dee pii-lanti-modnima
ko néén tu faa musu dopu de. Hén de hakisi én taa:
“Meésité o, andi u musu du moon?”

13 NGO hén a taki da de taa: “Un haika e. Te un
ta pil moni, n66 wan musu hakisi moon hia moon
leki fa lanti buta.”

14 N6O hén dee sodati ko néén tu, hén de hakisi
én taa: “Wé andi uu musu du?”

NOO hén a taki da de taa: “Wan musu suku toobi
ku sémbé ta musu de ta tel moni a de e. SOseei wan
musu mindi soni da sémbé tu fii tja de go a kuutu

fu moni hedi. Ma un musu dé tifihedi ku di moni
un ta kisi a lanti.”

15 N006 fa dee sémbé ta jei di fan u Johanisi dé,
hén de pakisei taa: “Wé ambé da di sémbé naandé,
maingé? A sa ké di Keesitu, di Paamusi Konu di
Masa Gadu bitaa a o manda ko da u a goonliba aki
no?” Biga de bi ké fu di Paamusi Konu musu ko.

16 Féén hedi Johanisi piki de taa: “N6n0, dee
sémbé, néén disi e. Ma hebi kuma én. Ma di Sémbé
dé hén ta ko n60mo. Fa mi dé aki, ma hei tjika u mi
lusu di susu féén puu néén futu seei. Biga mii ko
u mi dopu sémbé ku wata n60, ma noo te hén a ko
noo a o dopuunu ku di Akaa u Masa Gadu, ku faja.
Biga di Akaa olimbounuhati puudee hogilibi dee
bi dé a unu, kuma te faja ta tjuma goon puu dee
soni fika di goon doti., 17 N66 fa di Sémbé o ko dé,
noo a dé kabakaba kééé faa seeka di njanjan féén.
Dee bumbuu njanjan a o tei tjubi a gaan suwa, ma
dee poipoi wan a o tuwé a di faja di an sa tapa a
mundu moonso, be de tjuma kaba a s0s0.”

18 N66 so Johanisi ta wasikoi dee sémbé n60mo ta
konda di Bunu Buka u Masa Gadu da de.

19 Ma Johanisi bi gandji da Kénu Helodi tu fu di
di konu bi tei hénseei baaa mujéé, ufo a du soméni
oto hogi tu. 20 N66 hén di Kénu hopo hén a go du
wan moon gaan hogi eti. A kisi Johanisi s00t0 a
dunguwosu.

Di pisi aki ta konda fa Masa Jesosi ko dopu.
Mat. 3:13-17; Maik. 1:9-11

21 Ma bif6 de s66td Johanisi a dunguwosu, n6o
sOméni hia sémbé bi ta ko néén faa dopu de. N66
Masa Jesosi seei bi kisi dopu néén tu. Noo fa a bi
dé a di dopu, noo a ta begi. Tee wan pisi, hén di
mundu jabi waaa s6 néén liba. 22 Hén di Akaa u
Masa Gadu saka ko kuma wan pomba ko tan néén
liba, n60 hén wan tong0 piki a liba ala taa: “I da mi

lobi Womi Mii. Libi fii ta kaikumite.” S6 wan soni
pasa a di dopu u Jesosie.

AKki Lukasi kai dee gaan 10

u Joséfu da u.
Mat. 1:1-17
23N00 Jesosi bi abi diiteni jaa di a seti lei sémbé.

NoO0O hiniwanten de bi ta luku én kuma wan mii u
Joséfu.
N66 Joséfu, hén da di mii u Eli.
24N0O0 Eli, hén da di mii u Mataati.
NOO Mataati, hén da di mii u Leifi.
N66 Leifi, hén da di mii u Métji.
NOO Métji, hén da di mii u Janai.
NGO Janai, hén da di mii u Joséfu.
25N60 Joséfu, hén da di mii u Matatiasi.
NoOoO Matatiasi, hén da di mii u Amosi.
N66 Amosi hén da di mii u Naum.
No66 Naum, hén da di mii u Esili.
N6O Esili, hén da di mii u Nagai.
26 N0O Nagai, hén da di mii u Maati.
NOO Maati, hén da di mii u Matatiasi.
NOO Matatiasi, hén da di mii u Semei.
NO60 Semei, hén da di mii u Joseki.
NGO Joseki, hén da di mii u Joda.
27N66 Joda, hén da di mii u Joanan.
NGO Joanan, hén da di mii u Lesa.

No0OO Lesa, hén da di mii u Zebabeli.
N6O Zebabeli, hén da di mii u Seatiéli.
N06O Seatiéli, hén da di mii u Neli.

28 NGO Neli, hén da di mii u Métji.

NO6 Métji, hén da di mii u Adi.

N0OO Adi, hén da di mii u Kosan.

No0o6 Kosan, hén da di mii u Elimadon.
No60 Elimadon, hén da di mii u Eli.
29N060 Eli, hén da di mii u Josua.

NGO Josua, hén da di mii u Eleise.
NOO Eleise, hén da di mii u Jolim.

NGO Jolim, hén da di mii u Mataati.
No60 Mataati, hén da di mii u Leifi.
30NOO Leifi, hén da di mii u Simion.
NOO Simion, hén da di mii u Juda.
NGO Juda, hén da di mii u Joséfu.

NGO Joséfu, hén da di mii u Jonam.
NOO Jonam, hén da di mii u Eliakim.
31N0O06 Eliakim, hén da di mii u Mélia.
No60 Mélia, hén da di mii u Ména.

NOO Ména, hén da di mii u Mataata.
NoOoO Mataata, hén da di mii u Naatan.
No66 Naatan hén da di mii u Dafiti.
32N60 Dafiti, hén da di mii u Isai.

NoOO Isai, hén da di mii u Obéti.

N0606 Obéti, hén da di mii u Boasi.

N060O Boasi, hén da di mii u Salima.
No0OoO Salima, hén da di mii u Nakison.
33N060 Nakison, hén da di mii u Aminada.
N0O6 Aminada, hén da di mii u Adimin.
No606 Adimin, hén da di mii u Alini.
NoOoO Alini, hén da di mii u Esilon.

No0 Esilon, hén da di mii u Pélézi.
NGO Pélézi, hén da di mii u Juda.

34N66 Juda, hén da di mii u Jakopu.
NGO Jakopu, hén da di mii u Isaki.

No0oO Isaki, hén da di mii u Abahamu.
N66 Abahamu, hén da di mii u Teela.
NoOo Teela, hén da di mii u Naako.
35N006 Naako, hén da di mii u Seluku.
No00O Seluku, hén da di mii u Leu.

No66 Leu, hén da di mii u Péléki.

NO66 Péléki, hén da di mii u Ebeli.

No606 Ebeli, hén da di mii u Sela.

36 NOO Sela, hén da di mii u Kainan.
N606 Kainan, hén da di mii u Apakasa.
NO0 Apakasa, hén da di mii u Semi.
N66 Semi, hén da di mii u Noa.

No606 Noa, hén da di mii u Lameéki.
37N006 Lameéki, hén da di mii u Metusela.
No00O Metusela, hén da di mii u Enoku.
NO606 EnoOku, hén da di mii u Jeleti.

NGO Jeleti, hén da di mii u Mahalali.
No66 Mahalali, hén da di mii u Kainan.
38 NO0O Kainan, hén da di mii u Enosi.
No606 Enosi, hén da di mii u Seti.

N06O Seti, hén da di mii u Adam.

NoO6 Adam, hén da di mii u Masa Gadu.
Dati wan taki Masa Gadu seepi bi mbei én ku én
seel maun.,

4

Di pisi aki ta lei u kumafa di didibi pooba Masa
Jesosi.
Mat. 4:1-11; Maik. 1:12-13
1 N66 di Masa Jesosi kumutu a Joodan Lio ka
Johanisi bi dopu én dé, n66 di Akaa u Masa Gadu
bi dé néén liba, hén a tei én tja go a sabana dendu.

2N606 ala di didibi go poobéén luku ee a o piki én
buka a soni. Hén Masa Jesosi tan foteni daka ku
foteni ndeti a di sabana dé sondd njan, n66 hén
hangi ko kisi én.

3N66 hén di didibi taki déén taa: “Luku, diidé
di Mii u Gadu kaa, no6 i fan ku di sitonu aki be a
bia ko bééé da i, fii feni soni u njan.”

4 Ma Masa Jesosi piki én taa: “NO6nd e. Biga
di Buku u Gadu taa: ‘Na njanjan wanwan ta hoi
sémbé a libi.” ”

>7NO0 hén di didibi tjéén go a wan hei kamian,
hén a lei én kolo s hii dee kondé tuu fu goonliba
aki. Hén a taki déén taa: “Luku, hii dee soni aki
tuu dé umi. Gadu damide, n66 ee miké da sémbé,

noo misa da. Noo de tuu mi sa da i ku di kaakiti u
de ku hii dee gudu u de tuu, be i dé takima u de ta

njan di bunu ku di waiti u de. Ma i musu tjoko kini
a goon a mi fesi begi mi ufo.”
8 Hén Masa Jesosi piki én taa: “Non0 e, biga a dé

a Masa Gadu Buku taa: ‘Masa Gadu wanwan to
i musu ta begi. Hén wanwan n60 i musu ta dini,

biga hén n66 da i Masa.” ”

9N6O a baka u di dé, hén di didibi tjéén go a
Jelusalen, tee a di Gaan Wosu u Masa Gadu liba a
di tOlu hedi ala. Hén a taki déén taa: “Diidé di Mii
u Gadu, noo hitiiseei puu aki tuwé go a goon, ndo
soni an o du i. 10Biga a dé a Gadu Buku taa: ‘Masa
Gadu o manda dee basia féén ko heepiifu soni an
musu dui. 11De o tjaia maun fuja musu naki futu
a sitonu.” ”

12Hén Masa Jesosi toona piki én taa: “Ma a dé a
di Buku tu taa: Ja musu pooba Masa Gadu e, biga
héndaiGadu.’ ”

13N66 s6 di didibi pooba Masa Jesosi a hii soni te
a wei, an sa wini én moonsd. N60 a baka féén hén
a diséén dé, hén a go féén ufo.

Aki Masa Jesosi seti wooko a

di pisiwata u Galilea.
Mat. 4:12-17, 13:53-58; Maik. 1:14-15, 6:1-6
14N606 a baka féén, hén Masa Jesosi toona ko a di
pisiwata u Galilea. N60 di kaakitiu di Akaa u Gadu

bi dé ku én te né féén bai a hii di kamian. 15N66 a
nango taleide diotouMasa Gadu a dee keikiwosu

u de, n606 hii sémbé ta gaféén taa a sabi soni.

16 N66 hén a sai dé te wan pisi hén a toona ko a
Nazaléti ka de bi kiijéén. N0o hén a dé tefa saba
daka dou, hén a go a di keikiwosu kumafa a bi
guwenti. Hén a hopo taanpu faa lesi Gadu Woutu

da de. 17 Hén wan u dee tiima u di keiki tei di
pampia di di fesiten tjabukama u Masa Gadu de
kai Jesaaja bi sikifi, hén a téndéén déén. Hén a jabi
én te a dou a wan kamian ka a de sikifisikifi taa:
18-19Dj Akaa u Masa Gadu dé a mi liba.

Masa Gadu tei mi fu mi konda di Bunu Buka féén
da dee pootima ku dee mofina sSémbé.

A teimi u mi konda da dee sémbé dee dé taitai,

taa mi sa puu de a di fuka de sai dé fu de ko feni
boo.

A tei mi u mi konda da dee hookowojoma

taa dee wojo u de sa ko bunu fu de ko si soni baka.

Ateimiumikondadadeesémbé deetadé asitaafu
ta kaba a s0s0

taa de sa kumutu a di sitaafu dé basu.

A tei mi u mi konda da hii sémbé tuu

taa di juu dou awaa fu Masa Gadu limbo fesi da

libisémbé.

20N0606 di Masa Jesosi kaba ulesi di pampia héna
tapéén, hén a toona téndéén da di tiilma baka. N6o
hén a go bazia sindo. N60 hii dee sémbé dé a di
keikiwosu tuu ko ta luku én diin.

21NG06 hén a taki da de taa: “Weé di pisi u di Buku
diisiulesiaki, n6o di Sémbé di Gadu taa a o manda
ko dé n66 hén weé disi e.”

22N00 di a fan so te a kaba ngo di fan féén suti
da dee sémbé tee a foombo de. Ma tOkuseei de an
gaféén kaba. Biga so u de toona kosi én taa: “Wé

ambé da di sémbé di ta fan di fan naandé? Na di
mii u Joséfundo?”
23N00 hén Masa Jesosi piki de taa: “Aai, a bunu.

Un sa koti wodu da mi kumafa un ké e. Un sa taki
da mi taa: ‘Data o, heepi i seei. Biga un bi jei dee

soni i bi ta du a Kapenaumi, n6o di i ko a i seei
kondé aki noo be i heepi dee sémbé fii tu, boo si.’

24 “Ma un haika e, mi o taki wan soni da unu.
Wan tjabukama u Gadu an ta a’ né néén seei kondé
e. 25Biga luku di tjabukama de kai Elia. Di ten a bi
dé,nooso deanbiteiénusonitu. Abitapaditjuba
hii dii jaa ku sikisi liba longi néén kondé Isaéli aki.
Tjuba seei an bi kai m06nsod, n6d hén wan gaan
hangi ko. N00 Isaéli kondé bi abi soméni mujéé di
manu u de bi dédé disa de. 26 Ma tokuseei fu di dee
sémbé féén seei kond€ an bi biibi én tjika , hén mbei
Gadu puu én manda go tee a wan oto kondé de kai
Salepita te a di pisiwata u Sidon Kondé ala go ta
heepi wan oto kondé mujéé di hén manu bi dédé
disa.

27“NO0 sOseei a di tjabukama de ta kai Elisa ten,
Isaéli kondé aki bi abi hia sikitjinama, ma Elisa an
bikula nawan kodoude fudide an biibi én tjika..

Ma wan oto sémbé de kai Naaman kumutu te a
wan oto kondé de kai Silia n66 hén a feni kula.”

NOO so Masa Jesosi fan ku dee sémbé te a kaba.

28N0O dee sémbé dee bi dé a di keikiwosu dendu,
di de ko jei fa Masa Jesosi fan, no6 hén hati u de
ko boonu tee na sipootu. Biga de sabi taa de a ta
taki., 29 Hén de hopo vu hén de Kkisi én hai tja go a
d00. Hén de tjéén go a di kuun buka fu de tuusi én
tuwé go a goon. Biga di kondé bi dé a wan kuun
liba. 30 Ma te u de ké si, hén a pasa a de mindi dé
go féén.

Aki Masa Jesosijaka wan gadu puu a wan sémbé

31 A baka u di dé, n66 hén Masa Jesosi toona go
a Kapenaumi, a di pisiwata u Galilea dé seei. N66
hén a dé tefa di saba dou, hén a go a keiki go ta lei
sémbé. 32Noo faataleide dé,ndo afoombo de seei.
Biga te a ta fan, i ta si taa hén abi di taki.

33N00 fa de dé a keikinaandén6o wan oto sémbé
biko dé tu. A bidé kuwan gadu néén hedi. N60O di
a si Masa Jesosi, hén a bai kai olo taa: 34 “Disa u
000, disa u, Jesosi u Nazaléti. Andi tja i ko aki? I ko
fii ko kii u wante n6? Mi sabi i. Ju da di SéEmbé u
Masa Gadu seei apaiti.”

35Ma hén Masa Jesosi gandji déén taa: “Kabuka
dé! Andi joo feni taki? Kumutu a di sémbé dé liba
e!” NOO hén di gadu hiti di sémbé tuwé a goon a
dee oto sémbé fesi dé, ma an du én soni. N66 hén a
kumutu diséén go.

36 Hén dee sémbé tuu ko fééé teee de taki ku
deseei taa: “Maingg, andi u ta si aki! Dee soni a
ta lei dé, andi seei da de? Biga ku di makiti ku di

taanga féén a puu di gadu a di sémbé liba. Fa a fan
dé, wante di soni disa di sémbé.” 37 N6O hén oto
féén paaja a hii di kondé naandé.

Aki Masa Jesosi kula di mai u Simon ku wanlo
oto sémbé moon.
Mat. 8:14-17; Maik. 1:29-39

38N 00 hén Masa Jesosi kumutu a keiki, héna go a
di wosu u di womi de kai Simon. Hén a go si Simon
mai sikisiki naandé. Wan taanga fébé Kkisi én. N66
hén de begi Masa Jesosi faa kuléén da de.

39N66 hénabendigo adi mujéé liba hén a gandji
da di fébé. Noo hén wantewante dé, hén di fébé
pasa di mujéé, hén a hopo go seeka soni da de de
njan.

40 Hén de sai dé tefa sapate buka, sonu nango.
NGO hén dee sémbé u di kdondé naandé tjawanlo hia
sikima peipei wan ko a Masa Jesosi, no6 hén a buta
maun a de kula de tuu ko bunu. 41 N6 sOseei a puu
hia sonia sémbé liba tu, dee ta kisi sémbé a hedi. De
ta bai taa: “Ju da di Womi Mii u Masa Gadu,” n6o
a ta gandji da de taa: “Un kabuka dé! Wan fan dé
moon e.” Biga de tuu bi sabi én tuutuu taa hén da
di Keesitu, di Paamusi Konu.

42Hén di dobooko féén, mamate biten, hén Masa
Jesosi hopo go a d6o, hén a go dé a wan kamian
hén wanwan. NGO hén dee hia sémbé go ta suku
én teefa de go si én naandé. Hén de begi én taa
gaantangi, be atan ku de naandé. An musu go disa
de.

43 Ma Masa Jesosi taki da de taa: “Wé ma mi
musu fu go a dee oto kdndé tu u mi konda di Bunu
Buka u Masa Gadu da de, be de jei kumafa a ta

hopo di Njunjun Tii féén fa u d€ aki. Biga fu di soni
dé hedi mbei a manda mi ko a goonliba aki.”

44 N00O hén a ta waka a hii dee kondékondé u dee
Dju tuu ta konda di Bunu Buka u Gadu da de a dee
keiki u de.

S

Aki dee fosu bakama ko ta waka a Masa Jesosi
baka.
Mat. 4:18-22; Maik. 1:16-20
1'Wan daka hén Masa Jesosi bi dé a di ze de ta
kai Genesaléti bandja, n60 hén soméni sémbé ta
ko néén fu de jei Masa Gadu oto. De ko hila tee
kamian an dé faa taanpu moon. 2 N6O hén a si
tu boto a lampeesi dé. Wanlo sémbé bi kumutu a
hondi ko ta wasi dee néti u de. 3N66 hén a go subi
a di boto u di womi de ta kai Simon. ,Hén seei da
Petuisi., Hén a taa be a tuusi di boto go a wata abiti

sO. NOO hén a sindo a di boto ta lei dee sémbé dee
dé a tela liba ala.

4N00 di a kaba ulei de, n66 hén a taki da Simon
taa: “Womi, tuusi di boto go a mindiwata, n60 un
tuwé dee néti fuunu be un kisi fisi.”

5 N66 hén Simon piki taa: “Weé Mésité o, hii di
ndetiutadédeé ta tuweé néti te u wei, wa kisi na wan
wojo soni. Ma toku diitakiso, n6o u sa tuwé luku.”

6 NOO hén de tuwé dee néti a wata, hén de kisi
fisi teee a fika piki s néti u de bi téné. 7N60 hén de
baikai dee oto sémbé a di oto boto ala, dee ku de ta
wooko makandi, u de ko heepi de hai dee fisi. N6
hén de ko a de, hén de ta kisi dee hia fisi ta buta a
de tu boto teee a fika piki s6 m66n nd6 de tu boto
tuu bi singi.

8 NOO di Simon Petuisi si sO, hén a tuwéén seei a
goon a Masa Jesosi fesi. Hén a taa: “Masa, kumutu
a mi aki e! Biga mi dé wan hogilibi sémbé. ' Ma
bumbuu tjika fii ko a mi bandja J

9 Di soni mbei a taki so. Fa de kisi dee hia fisi
di wan pasi dé, n66 a foombo én te a ko fé€é, hén

ku dee oto sémbé dee ku én sai naandé. 10N66 Jo-
hanisi ku Jakobosi, de da dee sémbé dee ta wooko

ku Simon makandi. De dé mii u wan tata de ta kai
Zebedeosi. N60 di soni foondo de tu. o
Hén Masa Jesosi taki da Simon taa: “Na féée,

womi. I bi ta kisi fisi, ma fa u dé aki mi o mbei i
ko ta kisi libisémbé  ta tja ko u de musu sabi mi,.”

11 Hén de tja dee boto u de go buta, hén de disa
hii soni u de dé, hén de go ta waka a Masa Jesosi
baka.

Aki Masa Jesosi kula wan sémbé di bi siki tjina
stki.
Mat. 8:1-4; Maik. 1:40-45
12Wé n66 a baka u di dé, n66 hén Masa Jesosi go
a wan kondé. NO6 wan sémbé bi sai naandé, sinkii
féén lai ku tjinasiki. NOO di a si Masa Jesosi, hén a
kai ku fesi a goon begi én taa: “Masa, ee i ké noo i
sa kula di tjinasiki u mi da mi.”
13N06O6 hén Masa Jesosi téndé maun nama néén,

hén a taa: “Weé mi ké. Ko bunu e!” N66 hén wante
dé, di sémbé ko bunu kaa.

14N66 hén Masa Jesosi bai én taa an musu konda
da na wan sémbé, ma be a go a di begima  a Masa
Gaangadu Wosu dé, be a si taa a ko bunu. N60 be
a tja paima go da Gadu kumafa di wéti taki. Biga
da s0 Gadu bi taki da di fesiten hedima u dee Dju

de kai Mosesi taa so sémbé musu du te de ko bunu
u di 16 siki dé, fu hii sémbé sabi taa i ko bunu tuu.

15 Ma hii fa a bai én dé seei, ma tOkuseei soni u
Masa Jesosipaaja a hii di kamian dé. N66 hii sémbé
takonéén gidjiiu de jei dee soni a ta taki, soseei faa
heepi de a dee siki u de tu. 16 Ma Masa Jesosi lobi
unango a sabana dendu go begi hén wanwan.

Aki Masa Jesosi kula

wan lan sémbé.
Mat. 9:1-8; Maik. 2:1-12

17Wé n66 wan oto daka m66n hén Masa Jesosi ta
lei sémbé .a wan wosu dendu,. N6O0 wanlo sémbeé
u di keiki paatéi de kai Falisei ku dee Sabima u
dee Djuwéti seei dé sindosindo naandé tu. De bi
kumutu a hii dee kondékondé u Galilea ku Judea, te
dou ku Jelusalen. N66 di juu dé, di kaakiti u Gadu
bi dé a Masa Jesosi faa kula dee sikima.

18 Te wan pisi hén wanlé womi ko dou ku wan
lan sémbé a wan kama liba ko suku heepi a Masa
Jesosi. 19 Hén di de ko dou a di wosu ka Masa
Jesosi dé, noo sémbé sai dé teee a hia. De an sa
feni kamian seei u de tja di sémbé go dou a Masa
Jesosi. N66 hén de subi go a di wosu liba, biga dee
wosu liba u di kondé bi dé palalaa s6,. N6 hén de
go booko di wosu a liba ala. NO6O hén de saka di
womi a di kama go a dee hia sémbé dendu dé, go
buta a Masa Jesosi fesi.

20 N66 hén di Masa Jesosi si fa dee sémbé biibi
tjika, hén a taki da di sikima taa: “Womi, wé Masa
Gadu puu i a béé e. An ta méni dee hogi i bi du
moon.”

21N66 di dee Faliseima ku dee Sabima u Weéti jei
fa Masa Jesosi taki, n60 hén de ta kuutu én a de hati
taa: “Huun? Unfa wan libisémbé sa fan s6? Ambé



Lukasi 5:22-23 XXX Lukasi 5:30

da di sémbé naandé di ta hoi Gadu a sipootu sd?
Ambeé tjika u puu sémbé a Gadu béé boiti hénseei
noo?”

22-23 Wé n66 Masa Jesosi sabi di pakisei de abi,
noo hén a piki de taa: “Dee sémbé, andi mbei un
musu ta pakisei dee soni dé u du? Andi seei mi
musu du fuun sabi taa mi abi taki a di goonliba
aki? Ee mi taa Gadu puu di sémbé néén béé, ee
nasO mi taki déén taa be a hopo waka go néén
wosu, undi u de mi musu du fuun sabi taa mi abi
taki a goonliba? 24 Ma n66 un luku e, mi o lei unu
taa Mi di ko dé Libisémbé Mii aki, na fan n66 mi sa
fan, ma mi abi makiti tuu a goonliba aki fu mi sa
puu sémbé a Gadu bée.”

N0OO hén a bia fan ku di sikima taa: “Mi taki e,
hopo,noditeidikama fiin6o i waka go fiia wosu.”

25 Hén wante dé, hén di sémbé hopo a hii dee

sémbé tuu fesi. Hén a tei hén kama hén a ta waka
ta gafa Masa Gaangadu nango néén wosu.

26 N6o6 hii sémbé ko foondo. A bigi da de te na
soni, hén de taa: “Aai, dee sémbé, Masa Gaangadu
bigi e. Abumbuu. U si foombo soni tide.”

Aki Masa Jesosi kai Leifi faa ko dé bakama féén.
Mat. 9:9-13; Maik. 2:13-17
27 A baka u di dé, hén Masa Jesosi go si wan

sémbé de kai Leifi sindosindo néén kantoo ka a ta
pii lanti moOni, n66 hén a kai én faa ko dé bakama

féén. 28 Hén di womi hopo disa hii soni féén dé, hén
a waka go a Masa Jesosi baka.

29N00 hén de dé te wan daka, n6o hén Leifi mbei
wan gaan piizii néén wosu da Masa Jesosi. NOO
sOméni u dee sémbé dee ta pii lanti mOni ku soméni
oto sémbé bidé a di piizii tanjan ku de tu. 30 Te wan

pisi hén dee Faliseima, ku dee Sabima u Wéti dee
ta nama ku dee Faliseima, ko si Masa Jesosi ku dee
16 sémbé dé sindosindo ta njan makandi, hén hatiu
de boonu. Hén de hakisi dee bakama u Masa Jesosi
taa ee faandi mbei de ta njan ta bebe ku dee sémbé
dee ta pii lanti moni dé ku dee oto takulibi sémbé u
di kondé? Biga bumbuu sémbé an bi musu ta hulu
dee 10 sémbé dé.

31Hén Masa Jesosi koti wan nongo da de taa: “Ee
wan sémbé ja siki, noo ja abi data fanoudu. 32 N6

un haika e. Ma ko aki fu bumbuu sémbé hedi e, ma
u dee takulibi sémbé hedi, u mi kai de u de bia de
libi ko a Masa Gadu.”

Aki Masa Jesosi ta konda soni u
di njunjun lei ku di awoo lei

da de.
Mat. 9:14-17; Maik. 2:18-22

33N00 hén dee Faliseima ku dee Sabima u Wéti
toona hakisi én taa: “Wé Mésité o, andi mbei dee
bakama fii an ta disa u njan fu beg1 hedi kumafa
u ta disa? Biga dee bakama u Johanisi di Dopuma
ta begi sondod njan hiniwanten, sOseei dee bakama
fuu ta begi sondo njan tu. Ma dee bakama fii ta
njan ta bebe kodo. Unfa a waka?”

34N66 hén Masa Jesosi da de wan oto. A taa: “Ee
wan sémbé o to0u, n60 dee mati féén o ko néén a di
toou. NOO fa hén ku de o sai dé, noo de o ta njan ta
piizii makandi. 35> Ma tee di daka dou de puu én a
de mindi ufo de o ta kusumi ta tja hangi awaa.”

36 N6O hén a toona da de wanlo oto moon ta lei
de kumafa di awoo lei u de ku di njunjun lei féén
an ta kai,. A taa: “Dee sémbé, un haika e. Na wan

Sémbé o tel wan njunjun koosu pisi go lapu wan
awoo koosu. WE biga ee a du s0, n00 a o poi di
njunjun wan noo di awoo wan an o kai ku én tu.

37 “N6O sOseei na wan sémbé sa buta wan njun-
jun diingi a wan awoo mbeti kakisa saku. Biga a
ko taanga kaa. NOO te di diingi o soopu, n60 di
awoo saku o bailatja. Didiingio kaba a s6s6 n00 di
saku seeio kaba a s0s0 tu. 3 Mateibuta didiingia
wan njunjun saku, noo di saku dé diaan eti. N6 te
di diingi soopu, n6o di saku o ténd€, an o bai latja
tuwé didiingi. N60 di njunjun diingi ku dinjunjun
mbeti kakisa saku tuu o dé bunu.

39 “Ma n66 na wan sémbé ta bebe awoo diingi
noo 1 ké bebe njunjun wan moon, biga joo si taa
di awoo diingi suti m006n di njunjun wan.”

6

Aki Masa Jesosti lei dee
Faliseima kumafa hén ku

saba daka dé.
Mat. 12:1-8; Maik. 2:23-28
1 Wé n66 a wan saba, hén Masa Jesosi ku dee
bakama féén ta waka ta pasa a wan goon dendu.
NGO wan sootu pei soni kuma alisi s6 dé a di goon
ma de sa njan méén kuakua, n00 hén dee bakama
ta booko én ta buuka ta njan. 2N66 hén so u dee

Faliseima hakisi de taa: “Faandi mbei un ta booko
di soni a di saba daka u du? Néén da un ta booko
di weti n6?” — L

3N006 hén Masa Jesosi piki de taa: “Ja bilesi a di
Buku u Gadu andi Dafiti bi du ng, di ten hangi bi

ta kii hén ku dee oto sémbé ku én bi ta waka? 4 De
bi ta lontu te de go dou a di wosu u Gadu dendu,

hén Dafiti si dee bééé de bi tja go buta da Gadu
naandé. An bi dé soni u de musu njan, biga dee
begimawanwan t6 n60 bisanjan mén. Ma tokuseei
Dafiti njan mén, hén ku dee otowan féén tuu. Ma
Gadu an bi tei de u hogi fu di fuka u de hedi.,

5> “Ma  boiti u di dé,, un musu sabi taa mi di ko
dé Libisémbé Mii aki dé Masa u saba.”

Aki Masa Jesosi kula wan sémbé a wan saba
daka. _
Mat. 12:9-14; Maik. 3:1-6
6N66 hén wan oto saba mo6on, hén Masa Jesosi go

lei sémbé a keiki. N6O hén wan sémbé ko naandé di
wan sé maun féén doba fika déédéé. 7 Noo wanlo
Sabima u Wéti ku dee Faliseima bi sai dé kaa, n6o
hén de ta luku ee a o0 heepi di sémbé naandé a di

saba, u de feni foutu néén fu de tja go kaagi.

8 Ma no6 Masa Jesosi bi sabi kaa andi de ta méni
a de hati, hén a kai di sémbé taa: “Womi, hopo ko
taanpu a u fesi aki.” No6 hén di sémbé hopo hén a
ko taanpu naandé.

9 Hén Masa Jesosi hakisi dee sémbé sai dé taa:
“Andi moon bunu fuu du a saba, hogi naa bunu?
Fuu musu puu sémbé a dédé maun, naa fuu diséén
faa dedé? Unfa di weéti taki?”

10Hén aluku dee sémbé tuulontu dou. N6 héna

taki da di sémbé taa: “Womi, téndé di maun fiiisi.”

NGO hén di di womi mbei kuma a ké téndé di maun
féén, n66 hén wante hén a ko bunu djee kumafa a

bi dé.

11 N66 hén dee sémbé hati ko boonu ku Masa
Jesosi tee kuma de salau s, n66 hén de seti kuutu
ku deseei ee unfa u de du ku én.

Aki Masa Jesosi tei tuwalufu sémbé ko bakama
féénvo.

Mat. 10:1-4; Maik. 3:13-19

12 A di pisiten dé, hén Masa Jesosi go a wan
kuun liba go begi Masa Gadu, n00 hén a tan dé
begi wan hii ndeti. 13 Te di mamate féén, hén a

kai dee sémbé dee bi ta waka néén baka u de ko
néén. NoOo hén a tei tuwalufu sémbé a de mindi,

dee o dé apaiti tjabukama féén de ta kai ap0Osutu.
14No06 haika deené ude. Difosuwan de kai Simon,
hénseei da Petuisi, ku én baaa Andiasi, ku Jakobosi
ku Johanisi ku Filipi ku Batolomisi, 15 Mateosi ku
Tomasi, ku Jakobosi wan mii u Alufasi, ku Simon
di bi dé wan sémbé u di paatéi de kai Zeloti, 16 ku
Judasi wan mii fu Jakobosi, ku Judasi Isikaliotu di
sei Masa Jesosi.

Akiwanld hia sémbé ko suku heepi a Masa Jesosi.
Mat. 4:23-25
17N66 hén Masa Jesosi ku dee tuwalufu bakama
dee a bi tei dé ku dee otowan dee fika, hén de
saka go a goon a wan palala kamian. N60O sémbé
u Jelusalen te dou ku dee oto kamian u Judea, ku
sémbé u de tu kondé ta dé a di ze bandja de kai
Tilusi ku Sidon tuu sai dé kaa. 18 De ko u jei di lei

féén. So sémbé ko faa kula de. So sémbé bi abi soni
a de liba ta toobi de, n66 hén de ko a Masa Jesosi

faa puu de da de. N66 hén a puu de tuu. 19 Hii
sémbé bi ta mbei mditi u de nama néén, biga di
kaakiti u Masa Gaangadu ta kumutu néén ta kula
de tuu.

Aki Masa Jesosi ta lei dee

bakama féén fa u de libi



Lukasi 6:20 XXXV Lukasi 6:26

noo de dé bunu.
Mat. 5:1-12
20 N66 hén Masa Jesosi hopo wojo luku dee
bakama féén, n6o hén a taa:
“Un dee mofina sémbé aki, un dé bunu e, biga
woon njan di bunu u di Njunjun Tii u Masa Gaan-
gadu.

21 “N66 un dee sémbé dee ta hangi fuun ko
kumafa Masa Gadu ké, n66 un dé bunu e, biga
woon feni én so tuu.

“N00 un dee sémbé dee ta ké€, un dé bunu, biga
di kéé fuunu o bia ko lafu.

22“N0O0 un dé bunu e, un dee sémbé oto sémbé an
sa siawojo fu diun ta biibi a Mi di ko dé Libisémbé
Mii aki hedi. Fa de ta puu unu a de mindi ta kosi
unu ta poi unu né a kondékdndé, n66 un dé bunu
e. 22N0O06 un musu piizii, un musu wai seei, biga
a Masa Gadu Kondé woon kisi wan gaan paima.
Biga soseei dee fesiten sémbé fuunu bi du ku dee
fesiten tjabukama u Masa Gadu.

24 “Ma un dee sémbé dee taa: ‘U abi gudu, noo6
wa abi Masa Gaangadu fandudu moon,, mi bai
helu da unu, biga te bakaten te di gudu fuunu
kaba, n66 wan o a’ soni mgo6n. Biga un bi njan di
bunu fuunu tuu a fesi kaa.

25 “N6O un dee sémbé dee ta mbei taa un dé fa
un ké, wan abi Masa Gadu fandudu moon,, mi bai
helu da unu biga a bakaten wan o dé kumafa un
ké moon.

“NOO6 un dee sémbé dee ta waitalafu fudiun feni
andi un ké, mi bai helu da unu biga a bakaten kéé
noo woon ta kee.

26 “N6O un dee sémbé ta kisi gafa a kondé  fu di
un talibi kumafa dee sémbé dee an dé a Masa Gadu

sé ké , mi bai helu da unu. Biga soseei dee fesiten
sémbé dee bita ganjan taa de ta tja Gaangadu buka
bi kisi gafa tu.”

AkiMasa Jesositaleidee bakama féén fa u de libi
ku dee felantima u de.
Mat. 5:38-48,7:12a
27 Hén Masa Jesosi toona taki da de taa: “Ma
un dee sémbé dee ké jei mi tuutuu aki, un haika.
Mi taki e, un musu lobi dee felantima fuunu, n66
un du bunu da dee sémbé dee abi hogihati fuunu.

28 NOO sOseei un musu wensi bunu da dee sémbé
dee ta siba unu ta kosi unu. N66 un musu begi da

dee sémbé dee ta du hogihogi ku unu tu.

~ 29“N0G0 ee wan sémbé naki i baaimaun a band-
jajesi, noo 1 bia di oto sé déén be a toona naki

e. NOO ee wan sémbé tei di liba koosu fii, n6o ja
musu tapéén fu an tei di basu koosu fii tu. 30N66
SOseei ee wan sémbé hakisiiwan soni, n60 ja musu
niingéén. Ee wan sémbé tei soni fii, n66 ja musu
toona tei én néén baka.

31“N60 leti kumafa i ké fu sémbé musu libi ku i,
noo so seeiimusu libi ku sémbé tu.”

32 Hén a taki da de moon taa: “Un haika e, dee
sémbé. Ee i ta lobi dee sémbé dee ta lobiinoo, no6o
ja o feni gafa naandé e. Biga na wan apaiti soni i
ta du dé. Biga dee sémbé dee an dé ku Masa Gadu
a wan sé, sO deseei ta libi tu.

33 “NG0O sOseei ee 1 ta du dee sémbé bunu dee ta
du i bunu wanwan, néo ja o feni gafa féén tu. Biga
sO n60 dee sémbé dee an dé ku Masa Gaangadu a
wan sé ta libi u de kaa.

34 “N60 ee i juu wan sémbé soni fu di i sabi taa
a o toona da i én baka, n66 ja du wan apaiti soni
fii kisi gafa e. Biga s0 noo dee sémbé dee an dé ku



Lukasi 6:35 XXXVii Lukasi 6:41-42

Masa Gadu a wan sé ta du tu. N60 un musu libi
bunu mdoon de. . .
35 “Biga un musu lobi dee felantima fuunu. Un

musu du de bunu. Ee joo juu sémbé soni, noo i
musu juu di sémbé di ja abi pakisei taa joo feni soni
néén baka. NGO te i du s0, n00 joo Kkisi wan gaan
paima a Gadu e. N60 a di fasi dé woon djeesi unu
Tata Masa Gadu tu, biga so a talibi. A abi bunuhati
u sémbé, biga dee sémbé an ta déén tangi seei a ta
heepi te kisi ku dee hogihati sémbé tuu.

36 “N66 un musu ta abi tjalihati u sémbé e, leti
kumafa Masa Gadu abi tjalihati.”

Aki Masa Jesosi ta bai de taa de an musu kuutu

de nade.
Mat. 7:1-5 . .
37N66 hén Masa Jesosi toona taki da de taa: “Ja

musu ta kaagi sémbé e, dee sémbé, noo de an o
kaagiitu. Jamusukuutu de ude musukisi sitaafu,
noo Masa Gadu an o kuutu i tu, fii kisi sitaafu. Ja
musu ta hoil otowan a béé n66 Masa Gaangadu an
o hoiia béé tu. 331 musu ta da sémbé soni, noo i
seei o kisi tu. N6O0 m00n hia seei joo kisi e. Biga
Gadu o lai én a wan gaan manda ta zin ta fugu tee
di manda an sa tei m66n, n66 a hopo én da i. Biga
ku di wan seepi maaka di i ta maaka da otowan,
noo ku én seei de o maaka daitu.”

39 N66 hén a koti wanlé noéngd da de, a taa:
“Bookowojoma an sa tja bookowojoma a maun e.
Biga de tuu o go kai a ngotd dendu kaba a s0s0.
40 NGO sOseei wan sikdo mii an o sabi soni kuma di
meésité féén e, ma te a ta lei te a ko sabi uf6 a o ko
dé kuma di mésité.”

41-42 NGO hén a taa: “Dee sémbé o, unfa i ta si di
piki sundju a di otowan fii wojo fii taki déén taa:



Lukasi 6:43 XXXViii Lukasi 6:47-48

‘Womi, be mipuu di sundjuaiwojodédai,’ madi
gaan wan a i seei wojo dé, ja ta si én? I b0djééma,
1 musu puu di gaan sundju di dé a i seei wojo te i
kaba, n606 isa sibunu fii puu di u di otowan déén.”

Aki Masa Jesosi taleifaisa

du sabi ee wan pau bunu.
Mat. 7:16-20, 12:33-35
43N00 hén a taa: “Ee wan pau ta pai s6s6 njan-

jan, n66 an dé wan bumbuu pau e. Soseei wan pau
di ta pai bumbuu njanjan an dé wan s6s6 pau tu.
44 Biga hiniwan pau i sa sabi én néén njanjan. Ja
o feni apeesina naa alandja pau, n60 sOseei ja 0
feni mamaun a panpantii. 45> Dati wan taki eeidé
hogihatima, n66 ja o taki bumbuu soni. NGO ee i
dé bumbuu sémbé, ja o taki hogihatima soni. Ma
kumafa di hati fii dé, n66 so di buka fii o ta fan.”

Aki ta taki u tu sémbé

dee mbei wosu.
Mat. 7:24-27

46 N66 hén Masa Jesosi toona lei dee sémbé soni
moon. A taa: “Dee sémbé o, faandi mbei un ta kai
mi ‘Masa’ ma wan ta du dee soni dee mi ta taki da
unu fuun du?

47-48 “So sémbé ta ko a mi ta ko ta jei di lei u
mi, noo te de go ndo de ta du kumafa de jei dé.
NOO sO wan sémbé, a dé kuma wan sémbé di o
mbei wan wosu féén, n06 hén a seti én ku wan
goonsei taangataanga gingin kuma sitonu. Hén a
mbei di wosu te a kaba. N66 hén a bakaten, hén
wan gaan tjuba kai tee na soni, singi di kamian
pii. Ma toku di wosu an booko kai m@ons6. A fika
taanputaanpu apé fu di de seti én bunu so.

49 “Ma di sémbé di ta jei di lei u mi ma an ta du
kumafa mi ta lei én, n66 a dé kuma wan sémbé di
ta mbei wan wosu féén, n66 hén a seti én a sandu
liba mbei te a kaba. N66 hén a baka, hén wan gaan
wata ko sawa di wosu tja go fiaa. Biga di goonsei
an bi dé gingin tjika.”

7
AKki Masa Jesosi kula wan wookoma u wan
OpOSiL.
Mat. 8:5-13

1 A baka u di Masa Jesosi kaba u lei dee sémbé
naandé, n66 hén a toona go a Kapenaumi. 2 N66
wan oposii u dee Loomé Kondé sodati bi dé a di

kondé dé. No0 a abi wan futuboi féén di a lobi
gaanfa, ma noo hén di futuboi siki tee a dé a

maunmaun. 3 N66 hén di di oposii jei u Masa
Jesosi, n66 hén a go a wanlé Gaan Womi u dee Dju
sémbé go hakisi de ee de sa go a Masa Jesosi go begi

én faa ko kula di futuboi féén déén. o
4-5N606 hén dee sémbé hopo go a Masa Jesosi, hén

de begi én seei taa be a ko heepi di womi da de,

mbei di futuboi féén ko bunu. De taa: “Di womi
aki, a dé wan sémbé di lobi u Dju sémbé e. Biga di

keiki fuu seei a heepi u mbei fiaa. Wé n66 hén u si

taa a fiti fii sa du én di bunu aki da u.” .
6 N66 hén Masa Jesosi hopo wante faa go ka di

oposii ta libi. No6 hén de ta waka nango. Ma n6o
dide ko zuntu, hén di oposii manda sémbé u de taki
dééntaa: “Ma bumbuu tjika fii musu ko a mi wosu
e. 7Hén mbei miseei an ko a i tu. Ma be i taki wan
woOutu n60, no6o di sémbé u mi o ko bunu kaa.

8 “We b1ga miseei, famidé akingo mi dé a sémbé
basu, n66 mi abi sodati a mi basu tu. N6O ee mi

takidawanudetaabeagoala,nooaohopo go. Ee
mi taki da wan otowan taa be a ko aki, n66 wante
a dou kaa. Ee mi taki da di futuboi u mi taa be a
du didé, n6o wantewante a ta du én. NOO sOseei mi
sabi taa ee 1, Masa Jesosi, taki ee wan woutu seei,
noo a o pasa so kaa.”

I9NO66 hén dee sémbé go, hén de da Masa Jesosi di
buka te de kaba.

NGO di a jei fa di oposii taki, n66 a bigi déén tee
na sondi. Hén a bia luku hii dee sémbé dee bi ta
waka ku én naandé. Hén a taa: “Dee sémbé, a bigi
da mi e. Biga di wakama dé ko ta biibi mi mdon
leki un dee Isaéli sémbé u di kondé aki seei.”

10 N66 hén dee sémbé dee bi tja di buka ko dé
toona go. N66 di de go dou a wosu, hén de si taa
di futuboi u di oposii ko bunu kaa.

Aki Masa Jesosi weki wan

kijoo mii a dédé.

11 N66 baka u di dé, hén Masa Jesosi go a wan
kondé de kai Nain, hén ku dee bakama féén ku
wanl6 hia oto sémbé. 12 N66 di de go dou a di
dO0Obuka u di peni di lontu di kondé, n66 hén de si

wanld sémbé kumutu ta waka ta ko ku wan dédé
de ta tja go bei. Di sémbé naandé bi dé di wan kodo

womi mii t0 féén mama, n66 di mama manu bi

dédé diséén kaa. N0O di mama ku sOméni Sémbé ta
waka ta ko. 13N66 di Masa Jesosi si di mama u di

mii, n6o tjali féén kisi én. Hén a fan ku di én taa:
“Mujéé o, kabuka.”

14 N66 hén a waka go panjan di daagi, n66 hén
dee sémbé ta tja di dédé taanpu pii. N66 hén a taa:
“Womi, hopo.”

15 N66 hén wantewante dé, hén di dédé sémbé
weki. Hén a hopo sindo, hén a seti fan. N66 hén
Masa Jesosi taki da di mama taa: “Luku di mii fii
aki. Ko teiisoni.”

16 Wé noo di soni di pasa dé, a bigi da dee sémbé
tee na soni. De taa: “Masa Gadu bigi e, dee sSémbé.
A ko heepi u dee sémbé féén te a manda wan gaan
tjabukama féén ko da u.”

17N66 hén di oto dé paaja a hii Judea te dou ku
dee oto kOndé tuu dee dé zuntu dé.

Aki Johanisi di Dopuma manda wan buka go da
Masa Jesosi.
Mat. 11:2-19
18 Wé noo di dee bakama u Johanisi di Dopuma
jei hii dee oto u Masa Jesosi dé, hén de go konda de
daJohanisi ka a dé a dunguwosu dé.

NOO6 hén Johanisi kai tu u dee bakama féén ko
néén 19faa manda de go a Masa Jesosi. A takidade
taa: “Weé un sabitaa Masa Gadu bi paamusitaaabi
o manda wan sémbé ko da u faa puu u a dee fuka
fuu,. N66 un go a Jesosi e, go hakisi én ee hén da
di sémbé dé, naa a dé a baka ta ko eti.” SO Johanisi
manda di buka.

20N66 hén dee bakama u Johanisi nango tefa de
go dou a Masa Jesosi. NOO hén de taki déén taa:
“WEeé Johanisi di Dopuma manda u fuu musu ko
hakisiieeida di sémbé di Masa Gadu bi paamusi
taa a biomandako dau, naa adé a baka ta ko eti?”

21 N66 a di ten dé seei, Masa Jesosi bi dé ta kula
wanlo hia sémbé. De bi ko néén ku peipei siki, ku
gadu a hedi, so u de dé bookowojo sémbé, no0 de
ko faa heepi de. Hén a ta kula de te a kaba.

22Hén a fan ku dee bakama u Johanisi taa: “Wé
un toona go, n66 un konda dee soni dee un si aki
déén e, ku dee soni dee un jei aki. Un taki déén
taa bookowojo sémbé ko ta si soni, lan sémbé ko ta
waka, tjinama ta ko bunu, bookojesima ko ta jei
soni, dédé sémbé ta weki baka a dédé, dee mofina
sémbé ta jei di buka u Masa Gadu leti kumafa di
tjabukama bi taa s6 a o dé te di Paamusi Konu ko..

23 “N60 1 taki da Johanisi tu taa di sémbé di ta

futoou mi te an ta mati fu di ma ta du kumafa a
bi méni, n60 s6 wan sémbé dé bunu e. S6 fuun taki
déén.”

Aki Masa Jesosi taki soni u Johanisi di Dopuma.

24Hén di dee bakama u Johanisi go kaa, n66 hén
Masa Jesosi bia ko ta hakisi dee sémbé dee sai dé
taa: “Dee sémbé aki, fa un bi go a Johanisi a di
sabana ala, un sooti sémbé un go si ala? Un si wan
s0s0 sémbé di na a’ pakisei féén seei no, kuma wan
kambaluwa di di ventu ta tja nango ta ko? 25 Andi
un bi si? Un si wan sémbé di bisi wan gaan hanso
bisi ta wai ta njan ta bebe ng? Non0 e! Dee sémbé
ta libi di 16 libi dé, a guduma wosu de ta dé, na a
sabana dendu. 26 Naa un si wan gaan tjabukama
u Masa Gadu? Aai, hén un si dé tuu. Ma Johanisi
bigi m66n wan tjabukama seei e. 27 Biga hén da di
sémbé di Buku u Gadu bi taki taa a o manda ko a di
Heepima fesi, faa seeka di pasi déén.

28 “No0O mi taki da unu e, taa fu dee sémbé de
bi pai a fesiten te kisi fa u dé aki, n66 Johanisi di
Dopuma hei moon de tuu. Ma tOkuseei fa Masa
Gadu ta hopo di Njunjun Tii féén aki, n6o dee
moon lagi sémbé dee ta dé a di Tii féén dendu, n66

de a’ bunu hedi m66n Johanisi e.” S6 Masa Jesosi
taki.

29Weé n6o fa Johanisi biko dé, n66 dee soso sinkii
sémbé u di kondé ku dee sémbé ta pii lanti moni,
de bi piki di buka féén. Biga de ko si taa Masa

Gadu a’ leti. N66 hén de bia de libi hén de mbei
Johanisi dopu de. 30 Ma dee fesima u keiki kuma

dee Faliseima ku dee Sabima u Wéti, de an bi ké di
heepi Masa Gadu bi o heepi de mo6nso. Biga de bi
niinga u bia de libi fu Johanisi dopu de.

31N66 hén mbei Masa Jesosi taki da de taa: “Wé
noo ambé seei mi sa tei maaka ku dee sootu pei
sémbé aki? 32 De djei dee mii ta péé a sitaati. Eei
mbei fofio da de u de baja, de an o baja. Eeikanda
kéeé kanda da de u de kéé, de an o kéé. NOO so dee
fesima u keiki dé tu. Ja sa du soni te a kai ku de
moonso., 33 We biga di Johanisi di Dopuma ko, n66
an ta njan dee njanjan u di kdndé, an ta bebe dee
soni u di kondé, hén de feni taa didibi dé néén liba.
34 N06 hén Mi di ko dé Libisémbé Mii aki ko, n6o
hén mi ta njan ta bebe kuma dee otowan. N60 hén
de feni taa mi a’ langabéé, mi dé bebesonima, mi
ta hoi mati ku dee sémbé ta pii lanti moni ku dee
oto hogilibi sémbé u di kondé.

35 “Ma antoobi. Fa de ta taki dé seei, ma toku dee
sémbé u Masa Gadu o sabi di koni féén. De o sabi
taa mi ku Johanisi tuu ta libi bunu.,”

Akiwan Faliseima kai Masa
Jesosi faa ko njan ku én

néén wost. ) |
36 Hén de dé te wan daka, hén wan u dee Fali-

seima de kai Simon kai Masa Jesosi faa ko néén
wosu ko njan ku én. N66 hén Masa Jesosi hopo, hén

a go a Simon wosu. N0O hén a sindo a wan langa
bangi  téndé futu buta néén liba, kumafa guwenti
u de dé a di kondé te de o sindo a tafa u njan..

37N66 wan motjo mujéé bi dé a di kondé. N66 di
a jel taa sO0 Masa Jesosi dé a Simon wosu, n00 hén
a 0 go ala tu. NooO di a nango, hén a tja wan gaan
dii bata suméésuti fatu. 33 N66 hén a go dou. Hén a
go taanpu leti a Masa Jesosi futu sé, noo hén a seti
kéé. Hén a ta bosi Masa Jesosi futu ta kée tefa di
wojowata féén munjéén futu pétééé, noo hén a déé
én ku di uwii u hedi féén. N60 hén a tei di sumeéé
suti fatu hén a tutu én a Masa Jesosi futu.

39N66 di Simon si di sondi, n66 hén a ta guun-
jéén néén hati taa: “We, ee di sémbé aki dé wan
tjabukama u Masa Gadu tuu, n66 a musu u sabi
taa di mujéé naandé dé wan jajo mujéé. An bi
musu nama néén seei.”

40 N66 hén Masa Jesosi kai én, “Simon.”

Hén a piki.

A taa: “We, mi ké taki wan sonidai.”

Hén a taa: “Andi we, Mésite?”

41Hén a taa: “De bidé tu womi bijuu moéni a wan
sémbé. Wan u de juu teni dusu kolu, di otowan juu

feifi hondo kolu. 42N66 hén de dé a di taki dé ta bia
nango ta ko biga de an sa feni di moni u de paka di

Woml. . . .. . . . 3
“Te wan pisi hén di womi ko taki da de taa an dé

ude paka di moni moon. Be de disa di mOni dé soni
seei ku piizii.”

SO wan oto Masa Jesosi taki te a kaba, n6o hén a
hakisi Simon taa: “Weé de tu sémbé dé, undiu de o
lobi di sémbé m0o6n taanga?”

43 Hén Simon taa: “Wé misikuma di womi di bi
juu mOOn hia moni.”

Hén a taa: “Wé awa, i piki bunu. 4446 N66 luku,
fa i kai mi, mi ko a i wosu aki.”

A taki aai.

“Ja da mi wata fu mi wasi futu, ja bosi mi, ja
tutu fatu a mi hedi, ja du na wan wojo soni da mi
kumafa di guwenti dé. Ma n60 luku di mujéé aki.
Fu sensi di a ko aki, hén a ta kéé ta munjan mi futu
ku én wojowata ta déé mi futu ku di uwii u hedi
féén. A bosi mi futu seei, hén a tei wan gaan dii
sumeéésuti fatu lobi a mi futu.

47 “N66 mi taki e, di mujéé i si aki s6, n66 Masa
Gadu puu én a béé u hii dee hogilibi féén tuu dee
a bi ta libi. Hén mbei wé i si a lobi mi ta wai ku mi
sO.

“Biga di sémbé di sabitaa a du hia hogi hén Gadu
puu énabéé, noo disémbé dé hén olobi Gadu moon
taanga. Ma di sémbé di pakisei taa wan piki hogi so
noo abidunodo Gadu puu én abéé, noo di sémbe dé
o0 lobi Gadu wan pikiwan n6o.”

48 N6O hén Masa Jesosi bia fan ku di mujéé taa:
“Mujéé,ikisipaadone. Masa Gadu an hoidee hogi
fiii bi du néén béé moon!”

49NO606 hén dee oto sémbé ku Masa Jesosi bi sindo
a tafa naandé, hén de ta fan ku deseei taa: “Wé
ambé da di sémbé aki di ta puu sémbé a Gadu béé?”

50 Hén Masa Jesosi taa: “Mujéé, di biibi fii heepi
ie. N00O1igo fii a wosu ku piizii.”

8

AKki Lukasi ta taki soni u wanlo
mujéé dee bi ta waka

ku Masa Jesosi ta lontu.

1 A baka u di dé, hén Masa Jesosi go ta waka a
dee kondékondé ta tja di Bunu Buka ta konda da
lanti taa Gadu tja di Njunjun Tii féén ko a goonliba
awaa. N0oo de tuwalufu bakama féén bi dé ku én,
2kuwanlo mujéé tu. A fesindo dee mujéé dé bidé
ku siki, n66 hén a kula de ko bunu. So u de, soni bi
kisi de a hedi hén a jaka de puu. Wan u dee mujéé
de ta kai Malia u di kondé de kai Magidala, hén bi
abi sébén gadu néén hedi hén Masa Jesosi puu de
tuu déén. 3 Wan otowan moon de kai Johana, hén
manu de kai Kusasi, wan hedima u Konu Helodi
wosu, ku wan de kai Susana, ku soméni otowan
moon bi dé ku Masa Jesosi ku dee bakama féén ta
waka ku de ta lontu. De ta heepi de a dee soni dee
de bi abi fandudu u de sa libi, ta puu de a fuka a di
S€ u moni soni.

Aki Masa Jesosi da wan woto

uwan sémbé di ta jaa bongo.
Mat. 13:1-23; Maik. 4:1-20

4 Wan daka hén soméni sémbé kumutu a dee
kondékondé ta ko a Masa Jesosi te a hila. No6 hén

a tei wan oto faa lei de soni. A taa: > “Wan daka
hénwan sémbé go néén goon go ta paandi wan soni

Jkuma alisi,. N60 di a ta jaa di sii, n66 hafu kai
a pasi liba, n60 sémbé ta waka dé ta makiséén ku
futu te an sa ko soni, uf6é dee piki fou ta pii én ta
njan tu.

6 “N66 hafu u di sii kai a sitonu goon. N66 di
a booko wojo ko n6o hén a toona dédé, fu di di
kamian aan doti tjika n00 an ta feni wata kumafa

adeéfanbudu, R
_'7._“Noo SO _fgen kai ka maka dé, no6 hén di maka
200 ko peetéén kii. An sa ko soni moonso.



Lukasi 8:8 x1vii Lukasi 8:15

8 “Ma no6 hafu u di sii kai a bunu goon, n66 hén
a goo tee a puu njanjan te a hila.”

S6 wan oto Masa Jesosi taki te a kaba. No66 hén a
taa: “Fa mifan ku unu aki, n66 un pakisei én bunu
e, be un fusutéén.”

9 N0O baka u di dé, hén dee bakama féén ko
hakisi én faa puu di hedi u di oto da de.

10N6O hén a taa: “Wé un haika e. Dee tjubitjubi
soni u di Njunjun Tii u Masa Gadu, unu musu sabi
de tuu. Ma dee oto sémbé,  de dé kuma dee sémbé
Esaja bi taki taa:,

De ta luku ma de an ta si soni.
De ta haika ma de an ta fusutan.
Hén mbei mi ta fan ku de a nong0.”

11Hén a taki da de taa “Wé di puu u di oto dé s6
taa: di sii, hén da di Woutu u Gadu. 12No66 di ka di
sii kai a di pasi, hén da te wan sémbé jei di Woutu,
noo di didibi ko puu én néén hati wante fu an fika
ta biibi u Gadu heepi én.

13“N66 di ka a kai a sitonu goon, n66 hén da di
sémbé di kisi di Woutu seei ku wai, ma te toobi miti
én faa poobéén luku ee a biibi Gadu tuutuu, n66 a
ta toona tuwéén disa biga aan lutu wan béte.

14 “N0oo di ka a kai a maka kamian, n66 hén da
di sémbé di tei di Woutu tuu, ma a a’ bookohedi
u dee soni u di goonliba aki tumisi. A ta pakisei
dee peipeilibiu di goonliba aki, hogi wan ku bunu
wan tuu, ta suku gudu ku piizii. Dee 10 soni dé

ta fuu di sémbé hati te n66 di Woutu an sa ko soni
moonso. .. oo . .o . .. .
15“Ma n6o ka di sii kai a bunu goon, hén da a kai

a wan bumbuu sémbé hati. NOO di a jei di Woutu,
noo a ta hoi én néén hati ta pakisei én tee a ko soni
seei néén libi.”

Aki Masa Jesosi ta taki

andi limbo ta du.
Maik. 4:21-25
16 N9O hén a taki moon taa: “.Di Woutu u Masa
Gadu dé kuma wan faja e., NOO na wan sémbé o

séndé faja te a kaba, n6o a butéén a wan bungu
dendu, naso a soni basu. Ma a o butéén a wan
heihei kamian ka hii dee sémbé dé a di wosu sa si
soniku én. 17N66 te dilimbo féén kai ko dé, n66 na
wan soni o fika tjubitjubi tee n66 sémbé an o si én
e, n00 na wan soni sa danga tee an o sa ko alimbo.

18 “NGO un seti jesi be un jei bunu e, dee sémbé.
Biga di sémbé di bi jei soni kaa, ndo a o sa jel moon
hia. Ma di sémbé di an keé jei seei, n60 di piki soni
di a bi méni taa a jei, hén a o toona lasi.”

Aki Masa Jesosi mbei de ko sabi ambé da famii
féeen.
Mat. 12:46-50; Maik. 3:31-35

19 Wan daka hén Masa Jesosi dé a wan wosu ta
lei sémbé. Te wan pisi hén hén mama ku dee baaa
féén ko u ko luku én, ma dee sémbé bi hia a di
kamian tee de an sa feni pasi u go dou néén. 20N66
hén wan sémbé go taki da Masa Jesosi taa: “Mésité
0,imama ku dee baaa fii ko aiaki. De dé a doo dé,
noo de késii.”

21 Hén a taa: “So no baa? Weé noo dee sémbeé i si
mi ku de dé aki, n06 de da mi mama ku mi baaa e.
WE biga dee sémbé dee ta jei Gadu buka ta piki én,
de da mi béé kaa.”

AkiMasaJesosimbei diventu ku di wata ko koto.
Mat. 8:23-27; Maik. 4:35-41

22 Wan daka hén Masa Jesosi ku dee bakama

féén dé a wata bandja dé, hén a taki da de taa: “Un

boo subi a boto koti wata go a di oto sé banda ala.”
NGO hén wante hén de subi a boto tuusi go a mindi
wata. 23N606 hén Masa Jesosi go kandi ta duumi.

Hén de nango te wan pisi, hén wan gaan ventu
ko ta seki di wata tee di boto ta biinga seei u singi.
24Hén de go kai én weki taa: “Masa hesi, hopo ooo,
hopo! Woo dédé a wata tuu kaba!”

N0O6 hén Masa Jesosi hopo, n60 hén a gandji da
di wata ku di ventu. N60 hén wantewante dé hén
di wata ku di ventu tuu ko koto piii.

25N006 hén Masa Jesosi hakisi de taa: “Dee sémbé
aki, andi mbeiun fééé s6? Naaseé di biibi fuunu dé?
.Wan sabi taa mi ku unu dé aki n6?”

Manoo fa a dudé, noo a foondo de te de ko féeee.

Hén de ta hakisi de na de taa: “Wé ambé seeida di
sémbé aki, dee sémbé? Biga ventu ku wata tuu ta

piki én buka.”

Aki Masa Jesosi puu wanlo hia taku soni a wan
sémbé liba.
Mat. 8:28-34; Maik. 5:1-20
26 N06 baka u di dé, hén Masa Jesosi ku dee
bakama féén nango teefa de go tjoko a di pisiwata
u dee Galaséni sémbé, leti a oto banda u Galilea dé.
27-29 N6O di a nango a tela, hén wan sémbé u di
kondé ko miti ku én. Dilo sémbé dé, a abi wanlo hia
taku soni néén liba, n60 de dé néén liba longi kaa.
An ta bisi koosu a sinkii, an ta libi a wosu, an ta libi
seei kumafa libisémbé ta libi m60n, ma a ta dé féén
a dee sitonu baaku ka de ta bei dédé. Dee sémbé u
di kondé mbei moiti a hii fasi te de wei. De ta tai
én ku bui, ma a ta booko dee bui kol6kolo seei lusu
puu, n60 dee taku soni néén liba ta hai én ta tja go
a dee sabana kamian. Na tide oto de ta penéén so.

NGO hén di a si Masa Jesosi, n60 hén a kai olo
tuwéén seepi a goon a Masa Jesosi fesi. Noo hén
a taa: “Jesosi, i di Mii u di Moon Hei Gadu a liba,
andi mi ku i abi? I ko aki fii ko pena mi n6? Mi
begi i, na sitaafu mi e!” Biga Masa Jesosi bi bai én
kaa taa a musu kumutu a di sémbée liba.

30N66 hén Masa Jesosi hakisi én taa: “Un né fii?”

Hén a taa: “Mi da A-Hila-M00n-Hii.” Biga de bi
dé hia te sémbé an sa konda de.

31N66 hén de begi Masa Jesosi fa an musu tuwé
de go a di sitaafu kamian u de eti. 32 N66 wanlo
hagu bi dé a wan kuun bandja ta pii soni ta njan.
N66 hén dee soni taa be Masa Jesosi da de pasi fu
de go a dee hagu dé. N6O hén a taa: “Un go!”

33N66 hén de kumutu a di womi, hén de go a dee
hagu. N60 fa u ta taki aki, hén dee hagu kumutu
kule gililili go kai a wata djulululu dédé fiaa.

34 Hén dee sémbé dee bi ta luku dee hagu, hén
de kule go a ganda go paaja di buka te dou a

h11 kamlan u di kondé dé tuu taa sO wan soni de
35 NOO hén hii dee sémbé tuu booko kumutu a
dee kamiankamian ko luku andi pasa. N66 hén

de go si di womi di dee soni bi dé néén liba dé,
sindosindo a Masa Jesosi bandja a goon dé piii. A
dé ku koosu a sinkii, ku én bumbuu fusutan. N66
hén de tuu ko fééé.

36 N6O hén dee sémbé dee bi si di soni, hén de
konda da dee otowan fa Masa Jesosi bi puu dee
soni a di sémbé liba. 37 N6O hén di fé€é de fé€eé de,
hén mbei hii dee sémbé u di pisiwata dé begi Masa
Jesosi taa, gaantangi be a kumutu a di kondé u de
go0. N0O hén Masa Jesosi subi a di boto faa go.

38 NOO hén di sémbé di Masa Jesosi bi puu dee
soni néén liba naandé, hén a taki da Masa Jesosi
taa a ké go ku én.

Ma Masa Jesosi taki déén taa: 39 “Weé, n6no, mati.
Toona go a i kdndé, ndo i go konda da dee sémbé
kumafa Gadu du i bunu tjika.”

Hén di sémbé piki, nd6o hén a go néén kondé go
ta paaja di buka ta konda da hii sémbé di bunu di
Gadu du én.

40 Hén Masa Jesosi ku dee bakama féén toona
koti go a di oto sé banda ka de bi kumutu. N66 di
de go dou, n606 hén dee hia sémbé bi sai dé wai ku
de, biga de bi dé ta luku Masa Jesosi faa toona ko.

Aki Masa Jesosi heepi wan mujéé ku wan mujéé
mi.
Mat. 9:18-26; Maik. 5:21-43
41 NGO a di ten dé seei, hén wan hedima u keiki
de kai Jailusi ko a Masa Jesosi. NOO hén a tjoko kini
a goon néén fesi begi én taa gaantangi be a ko néén
wosu. 42 Biga a abi wan kodo mujéé mii féén t6
noo a abi tuwalufu jaa, ma noo a siki seei tee a dé
a dédé ku libi maun.
NO6O hén Masa Jesosi piki én taa, “S00. Weé
antoobi, mati. Un boo go.”
NO6O hén de tei pasi nango, n66 hén wanlo hia
sémbé ta waka ku én ta peetéén seei tee na soni.
43N006 di juu dé, hén wan mujéé bisai a di kdndé
naandé, a bi dé ku wan siki tuwalufu jaalongi kaa,
soni ta kule néén an ta tapa mo6ons0. A go a data
seei te a wei, ma an sa ko bunu moonso. 44 Hén
di a jei taa Masa Jesosi ko dé, noo hén wé a waka
saapisaapi néén baka go panjéén a dee jékéjéké u

1o(li koosu buka féén. N66 hén wante, hén a ko bunu
aa.

45 Ma n66 hén Masa Jesosi bia hakisi taa: “Ambé
panjan mi?”

NOO hénde tuu ta pikitaa: “Nami.” Disitaa: “Na
mi.” Disi taa: “Na mi.”

NOO hén Petuisi taa: “Wé Masa, luku fa dee
sOméni hia sémbé ta peeta i aki. N60 unfa joo du
sabi ambé panjan i?”

46 Hén Masa Jesosi taa: “Aai, ma seei mi sabi
taa wan sémbé panjan mi. Biga mi fii wan kaakiti
kumutu a mi sinkii go kula wan sémbé.”

47N006 hén di mujéé si taa wé di soni an sa tjubi
moon. Noo hén a ko ku panta seei ko tjoko kini a
goon a Masa Jesosi fesi a hii dee sémbé wojo dé.
NoOO hén a konda hii soni déén, andi mbei a waka
ko panjan di koosu jékéjéké féén, ku fa a ko bunu.
De tuu a pii konda déén.

48 N60 hén Masa Jesosi taa: “Mujéé, na fééé
moon e. Di biibi fii aki, no6 a heepi i kaa. Go fii
a iwosu ku piizii.”

49 NGO di juu dé seei, hén wan u dee sémbé u di
hedima u keiki di bi ko kai Masa Jesosi faa ko kula
dimujéé mii féén déén, ko dou. Hén a taki déén taa:
“Mati, gaan soni. An dé fii mbei di Mésité ko moon
e, biga di mii fii dédé kaa.”

50 Ma n66 hén Masa Jesosi seei taki da di tata u
di mii taa: “Na fééé e, mati. Hoi di biibi fii a miliba
n6omo, noo joo si. Di mii fii o toona ko bunu.”

51N66 hén de nango te de go dou a di wosu. N66
Masa Jesosi an ké oto sémbé go ku én a di wosu ka
di mii dé mo6on leki Johanisi, Petuisi, Jakobosi, ku
di mii tata ku én mama noo.

52N006 di a go dou a di wosu dendu, hén a taki

da dee sémbé dee ta bai ta kéé naandé taa be de an
kéé moon. Weé biga di mii na dédé a dédé, duumi a

ta duumi. 53N66 hén de lafu én mbei én fa, biga de
bi sabi tuutuu taa di mii dédeé.

>4N60 hén a pasa go dou a di mujéé mii. N6O hén
a panjéén a maun, hén a kai én taa: “Mujéé mii,
hopoe.”

55 N6 hén wantewante dé, hén di mujéé mii
weki hén a hopo. A libi baka. N66 hén Masa Jesosi
taa be de déén soni u njan.

56 N66 di soni foondo di mama ku di tata u di mii
te na soni. Ma Masa Jesosi taki da de taa: “Di soni
isipasa aki, n66 wan musu taki én da sémbeé e.”

9

AkiMasaJesosimanda dee bakama féén go a dee
kondékondé.
Mat. 10:5-15; Maik. 6:7-13
1 A baka u di dé, hén Masa Jesosi kai dee

tuwalufu bakama féén ko néén. Hén a da de
kaakiti ku taki fu de ta jaka dee gadu ta puu a

sémbé hedi. SOseei a da de kaakiti tu u de ta kula
hii sootu pei siki u sémbé. 2 N66 hén a manda de

u de go ta lontu a dee peipei kondé ta konda da
sémbé taa Masa Gadu ta hopo di Njunjun Tii féén

fa u dé aki. NOO sOseei tu de musu kula dee sikima
ko bunu.

3Hén a taki da de taa: “Fa woon go aki, n66 wan
musu tja soni go ku unu e. Wan musu tja wakatiki.
Wan musu tja saku. Wan musu tja njanjan. Wan
musu tja moOni. NOO dee koosu dé a unu sinkii dé,
noo ku de n66 un musu go. 4 NOO te wan sémbé hoi



Lukasi 9:5 liv Lukasi9:10

unu néén wosu, n6o naandé un musu dé fu tee un
kumutu a di kondé dé.

5 “N60O te un go a wan kondé, néo te de an ké
haika di buka fuunu, n66 un musu feki di sandu
u di kdndé di bi peka a unu basufutu puu tuwé da
de e, be a fika kuma wan maaka taa un bi konda di
buka da de ma de an bi kéén. N60O a fika da de.”

6N66 hén de go. De ta waka a dee kondékondé ta

konda di Bunu Buka u Masa Gadu ta kula soméni
sikima.

Aki lei fa dee soni u Masa Jesosi ta danga Konu
Helodi.
Mat. 14:1-12; Maik. 6:14-29
7 Di juu dé, hén Konu Helodi, di ta tii Galilea
Kondé, ko jei hii dee soni Masa Jesosi ta du. N66
a toobi én tee na soni, biga de an sabi ambé ta du
dee soni dé. So sémbé taa wé Johanisi di Dopuma
.didikonubikii,hénhopo baka a dédé ko tadu dee
soni. 8 So sémbé taa di fesiten tjabukama u Masa
Gadu de kai Elia hén toona ko, ee naso wan u dee
oto awoo fesiten tjabukama hén weki baka.
9 Hén Konu taa: “We Johanisi miseei bi kii, n66
ma sabi ambé da di sémbé dé.” N60 hén a ta mbei
moiti n0OmO faa musu si én.

Aki Masa Jesosi da feifi dusu sémbé soni u njan.
Mat. 14:13-21; Maik. 6:30-44; Joh. 6:1-14
10 N66 hén a baka wan pisiten, n66 hén dee

tjabukama toona ko a Masa Jesosi, hén de konda
déén fa soni bi waka di de tja di Buka go a dee
kondékondé. Noo hén Masa Jesosi tei de, n6o hén
de ku én go a , wan sabana kamian zuntu ku, wan
kondé de kai Betisaida, de wanwan.

1IN0 dilanti jei taa Masa Jesosi go a di kamian
dé, noo hén de faakéén. N6O di a si de, hén a kisi

de ku wai. N0O hén a ta konda da de kumafa Masa
Gadu ta hopo di Njunjun Tii féén fa u dé aki. Hén

a ta kula dee sikima u de tu.

12 N66 hén de dé te di sapate buka, hén dee
bakama u Masa Jesosi ko néén. Hén de taki déén
taa: “Masa o, fa udé a di kamian aki, n6o alati kaa.
N606 na fii manda dee sémbé go no, be de go a dee
boiti ku dee kondé dee dé a zuntu aki go suku soni
unjan ku kamian u duumi.”

13N066 hén Masa Jesosi taki da de taa: “Wé néno,
wan musu mbei dee sémbé go e. Un da de soni u
njan.”

Hén de taki déén taa: “Wa abi soni u njan aki
moon leki feifi bééé ku tu fisi t6. Ee na i ké fuu go
bai soni u njan da de, ma de hia e!”

14 N66 hén Masa Jesosi taki da de taa: “Wé un
mbei dee sémbé sindo a hipihipi u feifiteni so te
dou.” Biga dee sémbé bi dé kuma feifi dusu womi
s0 bifo i abi mujéé ku mii.

15N066 hén dee bakama go seeka dee sémbé buta
te de kaba. 16 N66 hén Masa Jesosi hopo wojo a
liba, n66 hén a da Masa Gadu tangi. Hén a booko
dee bééé ku dee fisi pisipisi, hén a da dee bakama
féén. N6O hén de tja go paati da dee sémbé, 17 hén
de njan tee béé u de fuu. No6 hén dee bakama go
pii dee pisi dee fika te de kaba, de fuu tuwalufu
gaan manda.

AKki Petuisi taki ambé da

Masa Jesosi.
Mat. 16:13-19; Maik. 8:27-29

18 Wan daka m66n, hén Masa Jesosi go dé a wan
kamian hén wanwan ta begi. Te wan pisi hén dee
bakama féén ko néén, hén a hakisi de taa: “Weé fa
mi ku unu ta waka ta lontu aki, ambeé lanti ta taki
taa mi dé? Andi u mi de ta pakisei?”

19 Hén de taa: “Wé u ta jei de ta taki taa i da
Johanisi di Dopuma di de bi kii, hén toona weki.
So sémbé taaida Elia, di fesiten tjabukama u Masa
Gadu, hén toona weki ko a goonliba baka. Ee naso
wan u dee oto fesiten tjabukama kuma én, hén

toona weki. SO de ta méni.”

20 N66 hén Masa Jesosi hakisi de taa: “Wé unu
wé, fa mi ku unu ta waka ta lontu aki, ambé un
meéni da mi?”

NGO hén Petuisi piki én taa: “Masa o, i da di
Paamusi Konu e, di Keesitu di Gadu bi paamusi taa
a o manda ko da u faa heepiu.” 21 N66 hén Masa
Jesosi bai de taa de an musu konda di soni dé da
na wan sémbe.

Aki Masa Jesosi ta konda da de kumafa de o kii
én.
Mat. 16:20-28; Maik. 8:30-9:1
22 NO06 hén a taki da de taa: “Un haika e, dee
sémbé. Mi di ko dé Libisémbé Mii aki musu tja
sOmeéni sitaafu e. Fa dee Gaan Womi ku dee Gaan
Begima ku dee Sabima u Wéti sai dé, de an dé a mi
du n6o de o tja mi go kii. Ma a di u dii daka féén
noo mi o toona weki baka a dédé e.”
SO Masa Jesosi taki da de te a kaba.

Aki Masa Jesosi konda da de fa de musu du bifo

de sa waka néén baka. _

23 Hén a taki da de m6on taa: “Ee wan Sémbé i
ké ko a mi baka, n60 dee du fii an musu hati i fii
disa e. N66 hiniwan daka i musu ta tja di sitaafu

di o ta miti i fu diita waka a mi baka, leti kumafa
wan sémbé ta tja wan lakpa pau u de pekéén Kkii.
24 Biga ee wan sémbé i ta suku fii hoi i libi ku dee
du fii, n60 ja o feni én kumafa i ké moonso e. Ma
di sémbé di hopo én seei ku telu da mi, n66 hén o
feni én kumafa a ké. 25 Wé biga ee wan sémbe i
feni hii bunu u di goonliba aki tuu ma i dédé go
a didibi faja, n66 andi i wini? Néén daiseiihedi
bai kaapusa no?,

26 “Biga ee wan sémbé sen ta kisi i fii piki taa i
nama ku mi ta tei dee lei u mi a goonliba aki, n6o
SOseei tu te mi go te mi ko u mi ko tei di kdnu bangi
u mi, n00 so sen o kisi mi da i tu. Biga wan daka
0 dou di mi o ko ku di gaan waiti u mi ku di u mi
tata, ku di u dee basia u Gadu Kondé ala tuu. N6o
di juu dé, sen o kisi mi tu fu mi nama ku di sémbé
naande.

27“N60 dee sémbé, un haika bunu e. Fa mi ta fan
ku unu aki, n6o so u dee sémbé dé aki an o dédé
bif6é de o si fa Masa Gadu o hopo di Njunjun Tii
feén.”

Aki Masa Jesosi ko tooka

a dee bakama féén wojo.

Mat. 17:1-8; Maik. 9:2-8
28 A baka u aiti daka fu di Masa Jesosi taki dee
oto dé,noo hén a teiJohanisi ku Petuisi ku Jakobosi
go a wan kuun liba go ta begi. 29 N66 di a ta begi
tee wan pisi, n6o hén fesi féén ko tooka. Dee koosu
?één sinkii tuu ko ta séndé kuma te Gadu ta koti

aja.

30-31 Te wan pisi, hén tu sémbé ko naandé ko ta
fan ku Masa Jesosi. Dee sémbé dé seei sinkii ta
séndé te na soni tu, kumafa dee sémbé ta libi a

Masa Gadu Kondé sinkii ta séndé. N6oO fa de ko ta
fan ku én naandé, de dé wanlo fesiten tjabukama

u Masa Gadu dee bi dédé gaanduwe kaa. Wan de
kai Mosesi, wan da Elia. De ko ta fan ku Masa
Jesosi u di wooko di Masa Gadu bi mandéén ko a
goonliba faa du. Biga de tatakisoniudifaaodédé
a Jelusalen.

32Dijuu dé, n66 Petuisi ku dee otowan féén bi ta
duumi. Te wan pisi, n60 hén de weki. N60O hén de
bia luku, de si Masa Jesosi sinkii ta séndé seei, n6o
de si de tu sémbé tu dee ku hén ta fan dé.

33 N66 hén di de tu sémbé o toona go, nd6é hén
Petuisi taa: “Wé Masa o, a suti fa u dé aki. NooO
ee 1 ké, n60 u sa mbei dii tjékéliba, wan fii, wan u
Mosesi, ku wan u Elia.” (Ma wé fa Petuisi ta fan dé
seei, n060 a dé kuma an saandi a ta taki e.)

34N66 an kaba u fan seei, hén de si wan bundji
saka zaaa ko tapa de. N0o dee bakama ko féée.
35N606 hén de jei wan tongd a di bundji dendu taa:
“Di sémbé aki so, hén da di Womi Mii u mi di mi tei
manda ko a goonliba. N66 hén fuun musu haika
e.”

36 N6O di de jei di fan s6 kaa, hén de ko si taa
Masa Jesosi wanwan t0 no6 fika naandé.

NOO s6 wan soni dee sémbé si pasa e. Ma noo fa
de si én seel, ma de an kondéén da na wan sémbé
moonso di ten dé.

Aki Masa Jesosi puu wan soni

awan mii liba.
Mat. 17:14-21; Maik. 9:14-27
37Didobooko féén, hén de kumutu a di kuun liba
saka ko a goon, n00 sOméni sémbé ko miti ku de.

38 N66 hén wan sémbé a de mindi bai taa:
“Mésité, gaantangi, heepimi ku di wan kodo womi

mii umi aki 0. 39 Wan soni ta ko néén liba, n66 a ta
baita tuwéén a goon, n66 sukuma ta Kumutu néén
buka. Ee fuu taki, an ta diséén m66ns6. MOOnmoon
a ta kabéén a s6s0. 40 N66 mi bi begi dee bakama
fii fu de puu én da mi, ma de an sa puu én.”

41Hén Masa Jesositaa: “Huun? Andi seei mi feni
a dee sémbé u di ten aki maun? Fa mi ku de ta
dé aki, de an ta biibi mdons6. Taangajesi noo de
abi s6. Fu un longi ten mi musu dé ku unu ta hoi
pasensi da unu ufé woon biibi mi?”

Hén a taki da di sémbé taa: “Tja di mii ko da mi
aki.”

42 Noo6 hén di sémbé ta waka ta ko ku di mii a
Masa Jesosi. Ma noo de an dou seei, hén di soni

kisi di mii tuwé a goon dobéén buta kakakaa.

NOO hén Masa Jesosi bai én taa, “Hetji pasa
kumutu a di mii liba e!” N00 hén a kumutu wante,
di mii ko bunu. N66 hén Masa Jesosi tei di mii hén

a déén tata.
43 N6O di soni foondo dee sémbé tee de taa:
“Malnge mi fééé di kaakiti u Masa Gadu e! Aai,

a a’ poosian tuu.”
Aki Masa Jesosi taki soni

u di dede féén moon.
Mat. 17:22-23; Maik. 9:30-32
Fa dee sémbé ta fan dé, hén Masa Jesosi taki da
dee bakama féén taa: 44“Un haika e, dee sémbé. Mi
o taki wan soni da unu aki, n66 un musu hoi én
fu wan féékétéén.  Faisi dee sémbé ta gafa mi aki
seei,, ma wan ten o dou noo de o tja Mi di ko dé
Libisémbé Mii aki go sei da sémbé fu de kii mi puu.”

45 Ma noo0 di fan a fan dé, a dé wan foombo soni
da dee bakama féén. De an fusutéén moonso, biga
a dé wan tjubitjubi soni da de. Ma seeide bi fééé u
de hakisi én andi da di soni.

Aki Masa Jesosi ta lei ambé

da fesima.
Mat. 18:1-5; Maik. 9:33-37
46 Weé noo di juu dé, hén wan gaan toobi hopo
a dee bakama dendu. De ko ta hakisi deseei taa:
“Undifuuseeidé dimoon heiwan a di wooko aki?”
47N006 hén Masa Jesosi saandi de ta pakisei, hén
a go tei wan mii tja ko buta néén bandja naandé.
48 Hén a taki da de taa: “Dee sémbé o, un si di mii
akiso? LAn dé wan heisémbé, ma tokuseei, di sémbé
di ta tei .s0 wan lagilagi sémbé kuma, di mii aki fu
mi hedi, n66 hén da a ta tei miseei tu. N66 di sémbé
dli< ta teimi, n06 hén ta tei di Sémbé di manda mi ko
aki.
“N0OO di sémbé di a’ sakafasi te a ta butéén seei a
hii dee otowan féén basu, n66 hén da di mo6on hei
sémbé a Masa Gadu wojo e, dee Sémbé.”

Aki ta lei ambé ku Masa

Jesosi dé a wan sé.
Maik. 9:38-40
49 NO66 hén wan u dee bakama u Masa Jesosi de
kaiJohanisitaki dééntaa: “Masa, ubisiwan sémbé
ta puu soni a sémbé liba ku iné, ma di sémbé dé an
bi ta nama ku i kumafa u ku i nama aki. N66 hén
u tapéén taa be an musu du s0.”
50 Hén Masa Jesosi taa: “Wé nond womi, wan
musu tapéén e. Biga ee wan sémbé an dé feantima
fuunu, n66 hén da unu ku én dé a wan sée.”

Aki wan kondé an ké da Masa Jesosi kamian u
duumi.

51Weé noo di juu dé, Masa Jesosi ten ko zuntu faa
toona go a Gadu Kondé ka a bi kumutu. N66 di a
sabiso kaa, hénabutataaaogoa]Jelusalen. 32N66
hén a manda wantu u dee bakama féén go a fesi u
de go suku kamian u de duumi a pasi.

NO6O hén dee bakama féén go te de go dou a
wan u dee kondé u dee Samalia sémbé, hén de go
hakisi wanlo sémbé dé kamian u de ku Masa Jesosi
duumi.

53 Ma noo dee sémbé sabi taa a Jelusalen de
nango, n60 hén mbei de piki de taa de aan kamian
da de u de duumi. >4 N66 hén dee sémbé bia toona
ko piki Masa Jesosi baka.

NGO hén di Johanisi ku Jakobosi jei di soni, hén
de hakisi Masa Jesosi taa: “Masa o, ja ké fuu kai
faja kumutu a liba ko kaba dee sémbé dé a soso
no?”

55N006 hén Masa Jesosi bai de taa: “N6n6 womi,
un sooti pei pakisei da di dé? Un kaba ku dee soni
dé!”

56 NOO hén de pasa go suku kamian a oto kondé
duumi.

Aki Masa Jesosi ta leti dee sémbé ke waka néén
baka.
Mat. 8:19-22
S7No0 fa de dé a pasi nango dé, hén wan sémbé
ko a Masa Jesosi ko taki déén taa: “Mi ké go ku i
aluwasi naasé i nango.”

58 Hén Masa Jesosi piki én taa: “Wé a bunu, ma

i sabi n6? Dee mbeti abi baaku ka de ta kandi
duumi, noo soseei dee piki fou abi wosu tu. Ma Mi



Lukasi 9:59 Ixii Lukasi 10:1

di ko dé Libisémbeé Mii aki, ma abi kamian ka mi ta
dé e. Ma eeikeé sd,noo ikoboo go.”
59N66 hén wan oto daka mo66n, hén Masa Jesosi

kai wan womi faa musu ko dé bakama féén. Hén
di womi taa: “Antoobi, mi sa ko, ma mi ké begi i

wan soni ufé. Miké dé te mi tata dédé mi bei te mi
kaba, n06 mi ko e.”

60 Hén Masa Jesosi taa: “Wé non0 womi, be dee

sémbé dee an dé a mi du bei dee dédé sémbé u de e.
Ma ju, be i ko go ku mi go paaja di Buka, be sémbé

ko sabi taa Masa Gadu ta hopo di Njunjun Tii féén
fa u dé aki.”

61 NOO hén wan oto daka moon, hén wan womi
taki da Masa Jesosi taa a ké ko bakama féén. Ma
a ké faa déén pasi be a go da dee sémbé féén wosu
adjoisi ufo a ko.

62 N00 hén Masa Jesosi piki én taa: “Aai, wé mi
jei, ma isabi n6? Ee wan sémbé ta du wan wooko

ku tu hati n66 di wooko dé an o ko bumbuu soni
moons0. NOO ee wan sémbé ta wooko a di 10 fasi
dé, n66 an bumbuu tjika faa ko dé wan wookoma

a di Tii u Gadu dendu e.”

10

Aki Masa Jesosi manda wanlo
hia bakama féén u de go

paaja di Buka.
1 Wan oto daka moon, hén Masa Jesosi kai

sébénteni-ku-tu u dee bakama féén ko néén. N6O
hén a manda de tu ku tu u de musu go a dee

pikipiki kondé ku dee gaangaan kondé ka hénseei
bi pakisei faa musu go, be de konda da dee sémbé
taa Gadu ta hopo di njunjun tii féén..

2 N0O hén a taki da de taa: “Un haika e, dee
sémbé. Di goon bigi n66 di njanjan lepi u koti, ma
wookoma biti poi. N66 un begi Masa Gadu e, faa
puu hia sémbé manda go a di wooko féén.”

3NOO hén a toona taa: “Fa mi ta manda unu aki,
mi ta manda unu leti kuma sikafu mii nango a
péndé mbeti dendu. Ma un go n6o6. Mi ta manda
unu. 4 No66 fa woon go dé, wan musu tja moni e,
wan musu tja saku. N6O dee susu un tuusi a unu
futu dé, n66 ku de n66 un musu go. NOO te un
nango, wan musu ta buuja ta da oto ku sémbé a
pasi.

56 “N66 ee de kai unu a wan wosu fuun go
duumi, n66 un musu begi da di sémbé abi di wosu
taa: ‘Masa Gadu musu dé kuie.” Noo fa woon taki
dé, n66 ee wan bumbuu sémbé sai naandé di fiti u
feni di bunu i begi déén dé, n66 di bunu o tan a di
wosu. Ma ee di sémbé an fiti di 16 bunu dé, no6 di
bunu o toona ko a unu baka.

7“N60 fa de o tei unu a di wosu dé, n6o naandé
un musu tan e. Wan musu kumutu ku unu lai go
libi a oto wosu. NGO te de da unu soni u njan, noo
un musu njan mén. Sen an musu kisi unu. Biga
wan wookoma musu feni hén paima fu di wooko
di a ta du.

8 “NOO te un go a wan kondé noo ee de kisi unu
ku piizii, n606 di soniiside seeka da unu fuun njan
noo hén un musu njan e.

9“N006 un kula dee sikima dee sai a di kondé dé.

NGO un taki da hii dee sémbé taa di ten kisi u Masa
Gadu hopo di Njunjun Tii féén awaa, noo be de

seeka u ko néén..
10 “Ma te un go a wan kondé, ndo ee dee sémbé
dé néén an ké haika unu, n66 un musu go taanpu

a sitaati u di kondé, n6o un taki da de taa: 11 ‘Di
doti u di kondé aki di bi peka a u futu, n6o u feki
én puu tuwé disa da unu e, kuma wan maaka taa
Masa Gadu o sitaafu unu. Biga u bi ko fuu konda
da unu taa Masa Gadu ta hopo di Njunjun Tii féén
fa u dé aki, ma wan kéén. N60 di hebi féén fika da
unu e. U, unango.” ”

12 N6O hén a toona taki moon taa: “NOO un
musu sabi taa a di daka di Masa Gadu o kuutu hii
mundu, noo di sitaafu di kondé dé o kisi o0 mOoon
hogi mo6on leki di hogi kondé de kai Sodom bi kisi
e.”

Aki Masa Jesosi bai helu

da wanlo kondé.
Mat. 11:20-24
13N66 hén Masa Jesosi taa: “Mi bai helu da un

dee sémbé ta libi a Kolazin ku dee u Betisaida e. Wé
biga ee dee kondé de kai Sidon ku Tilusi bi si dee

gaan foombo wooko dee mi ta du a unu mindi aki,
noo de bi o bia de libi gaanduwe kaa. Di hogilibi u
de biohatide tee de biobisidjodjo go sindo a goon
ta tuweé sindja a de sinkii. S0 a bi o hati de tjika. Ma
un dee sémbé u Kolazin ku Betlsalda si dee foondo
wooko u mi, ma toku wan a’ toobi monsd fuun
disa dee hog111b1 fuunu.

14 “N96 hén mbei mi taki taa tee Masa Gadu o
kuutu goonliba, n66 di sitaafu woon Kkisi o hogi
moon di Sidon ku Tilusi o Kisi.

15 “N66 un dee sémbé u Kapenaumi tu, unfa un
méni? Un méni taa di hei fuunu aki o tja unu go a
Gadu Kondé no? Nono e, na seei. Ma a didibi faja a
o tja unu go! Blga m1 ko a unu ma wan tei di lei u
mi u soni moéodnso. "

16 N66 hén Masa Jesosi taki da dee bakama féén
taa: “Ee wan sémbé ta piki unu buka, hén da a ta
piki di buka umikaa. Ma ee wan sémbé an tei unu,
noo hén da an tei mi tu, sOseei an tei di Sémbé di
manda mi ko aki tu.”

Aki Masa Jesosi ta lei
dee bakama féén

andi de musu wai da.
17N66 hén de sébénteni-ku-tu bakama u Masa
Jesosi go tefa de toona ko, n66 de ta wai seei. De

taki déén taa: “Masa o, fa u go dé, noo dee gadu bi
saka a u basu seei, di u tei di né fii bai de.”

18 Hén Masa Jesosi taki da de taa: “.Awa, s6 de
0 saka da unu tuu., Biga miseei bi si fa di kaakiti
u didibi bi booko saka gaanduwe kaa. Mi si én, a
kumutu a liba ala pasa a mi wojo valau s6, kuma
liba kotifaja go a goon. N6o fa dee gadu saka a unu
basu dé, n60 so de o ta saka.

19 “Biga mi ta da unu makiti a di gaan felantima
fuu liba e, ku hii dee hogi soni dee a o manda ko a
unu, te dou ku sindeki ku kukutulabu tuu. De an
0 sa du unu hogi.

20 “Ma tokuseei na fu di soni dé hedi un musu ta
wai e. Na fu di dee gadu ta saka a unu basu mbei

unmusutawaitu. Ma un musu ta waiseeifudiun
s:ilb} taa né fuunu dé sikifisikifi a Masa Gadu Kondé
ala.”

Aki Masa Jesosi konda da dee bakama féén ku-
mafa de abi bunuhedi tjika.
Mat. 11:25-27,13:16-17

21 NGO hén di Akaa u Gadu mbei Masa Jesosi ko

wai tee na soni. Hén a taa: “Masa Gadu, gaantangi

fii 0. I da Masa u liba ala ku goonliba aki tuu. N66
mi daitangiudiadé taaitjubidee sonifii da dee
konima ku dee sabisonima u di goonliba aki te de
an sa sabi de moonsd. NOO hén i toona mbei dee
lagilagi sémbé aki dee ta pikiibuka, ko sabide. Aai
Taata, gaantangi fii e. Biga so i feni én taa a bunu.
WE noo i bigi e, Taata.”

22Hén a taa: “Dee sémbé 0, mi Tata buta hii soni
amimaun e. NOO na wan sémbé sabikaba u di Mii
boiti di Tata n00. SOseei na wan sémbé sabi kaba u
di Tata tu boiti di Mii n66, ku di sémbé di di Mii ké
faa ko sabi én.”

23N00 hén a bialuku dee bakama féén, n66 héna
taki da de taa: “Un dee sémbé aki, un abi bunuhedi
e, fu dee soni dee un ta jei ku dee un ta si aki.
24Biga soméniu dee fesiten tjabukama ku dee konu
tuu bi hangi u de si dee soni un ta si aki. De bi
hangi tu u de jei dee soni dee un ta jei aki, ma de
an bisajeide.”

Aki Masa Jesosi konda di oto u wan bunuhati
Samalia sémbé.

25 Te wan daka, hén wan u dee sabima u weéti
hopo go a Masa Jesosi u go poobéén luku. N6o hén
a hakisi én taa ee andi faa musu du te n66 a sa feni
di teego libi u Masa Gadu.

26 Hén Masa Jesosi hakisi én taa: “Andi sikifi a
Gadu Buku? Andiita lesi néén?”

27Heén a taa: “Weé mi ta lesi taa i musu lobi Masa
Gadu ku hii i hati ku hii i akaa ku hii i taanga ku

hii pakisei fii. N66 i musu lobi di otowan fii leti
kumafa ilobiiseei.”

28N00 hén Masa Jesosi taa: “Weé faipiki dé, noo i
piki bunu. Sé fii libi tuu, n66 joo dou a Masa Gadu
Kondé.”

29 Ma di di womi si taa di soni a hakisi dé néén a
feni, hén a toona hakisi Masa Jesositaa: “Wé ambé
da di otowan u mi di mi musu lobi kuma miseei?”

30N66 hén Masa Jesosi tei wan oto konda déén.
A taa: “Wan sémbé bi kumutu a Jelusalen nango a
Jelikou. N66 hén a nango te wan pisi, hén wanlo
fufuuma ko Kkisi én panjan. Hén de fon mén te a
fon. Hén de tei dee soni féén dee a bi tja tuu, te Kkisi

ku dee koosu dee bi dé néén sinkii. Hén de diséén
a goon dé a dédé ku libi maun, hén de go u de.

31“N606 hén a sai dé te wan pisi, hén wan u dee
begima di ta wooko a Masa Gadu Wosu ko ta pasa.
NOO diasidiwomiagoondé, hénakotilontu a oto
Sé pasa go féén.

32“N00 a baka u di dé, hén wan u dee bakamii u
Leifi di ta wooko a Masa Gadu Wosu ko ta pasa tu.
NO0O di a ko si di womi a goon dé, hén a luku én diin
te akaba. An du wan wojo soni moonsd. Hén a koti
lontu a oto sé pasa go féén.

33 “A baka féén hén wan Samalia sémbé ko ta
pasa dé tu. NOO di a sidiwomia goon naandé, ndoo

hén tjali féén kisi én te a taa: ‘Wé di sémbé aki, fau
ku dee 16 sémbé aki dé feanti seei, ma tjali féén kisi
mi, n66 ma sa diséén aki go. Mi musu heepi én.’

34 “N66 hén a go a di womi go lobi deesi a dee
koti buka féén hén a tai de te a kaba. Hén a hopo
én buta a di mbeti féén liba, hén a ta tjéén te a wan
lantiwosu. N0O naandé a go sOlugu én.

35 “N66 di mamate hén a hopo, n66 hén a go a
di sémbé di abi di wosu. NOO hén a tei moni, hén a
déén. Hén a taki déén taa: “‘Womi o, gaantangi baa,
luku di sémbé aki bunu da mi, n66 ee di moni an

tjika n6o te mi toona n6o6 mi o paka i dou.” ” So
wan oto Masa Jesosi taki te a kaba.

36 N0O hén a bia hakisi di womi di bi ko néén
dé taa: “Weé mati, andi i pakisei u de dii sémbé

naandé? Undi u de libi ku di womi kuma di
otowan féén di a ta lobi kuma hénseei?”

37 Heén di womi taa: “Weé misikuma di sémbé di
bi a’ tjalihati féén dé.”
Hén Masa Jesosi taa: “Weé noo i piki bunu. Noo i
g0 e, no0 ilibi kumafa di womi dé libi dé.”

Aki Masa Jesosi dé

a Maita ku Malia wosu.

38 N6O di Masa Jesosi ku dee bakama féén dé a
pasi nango .a Jelusalen dé,, te wan pisi hén de go
dou a wan kondé. N66 hén wan mujéé de kai Maita
kai én faa ko néén wosu. No6 hén a go.

39 Wé n6o Maita bi abi wan sisa féén de ta kai
Malia. Noo6 fa Masa Jesosi ko a de dé, hén Malia
go sindo leti néén fesi a goon naandé ta haika dee
soni a ta taki.

40 Ma Maita bi dé ku bookohedi ta seeka soni u
njan da Masa Jesosi ku dee bakama féén. Hén de

dé te wan pisi, an sa tjéén moon. Noo hén a fan ku
Masa Jesosi taa: “Masa o, ja sin6? Faisiiko aki,
noo hén Malia disa mi wanwan t6 fu mi seeka hii
soni da unu. Ja sa mandéén fa a ko heepi mi n6?”
41 Hén Masa Jesosi piki én taa: “Wé Maita o,
mujéé, haika e. I dé ku gaan pakisei ta booko hedi
a sOméni soni. 42 Ma wan soni noo dé fanoudu e,
mujéé. Faisi Malia ko sindo ta haika mi aki, n66
hén du di m66n bunu soni, n66 ma o puu én néén.”

11

Aki Masa Jesosi lei dee bakama féén fa u de begi
Gadu.
Mat. 6:9-13, 7:7-11
1Wan daka hén Masa Jesosi bi dé a wan kamian
ta begi. Hén a begi teefa a kaba, n66 hén wan u
dee bakama féén hakisi én taa: “Masa o, andi mbei
ja sa lei u fa fuu begi tu, kumafa Johanisi lei dee
bakama féén?”
2Hén a taki da de taa: “Antoobi. Mi o lei unu. Te
woon begi, n66 s0 fuun musu taki:

Ke, u Tata a liba, hii sémbé musu lesipekiie.

De musu sabi taa i dé bumbuu limbolimbo.

U begi taa di Tii fii musu paaja a hii goonliba.

3N0606 u begi i fii da u dee soni u abi fanéudu fuu
pasa u libi tide.

4N66 u begiitu, beipuuuabééudeehogideeu
ta du,

leti kumafa u seei ta puu dee otowan fuu a béé fu
dee hogi de ta du u.

NOO u begi i taa na disa u da dee soni dee sa haiu
tjagoadisé uhogie.

So fuun ta begi e, dee sémbé.”

>-6 Hén a toona taki da de taa: “Ee wan sémbé ia’
wan bunu mati, n66 hén wan sémbé ko a i a mindi

ndeti, n66 joo go a dimatifii. N66 joo taki déén taa:
‘Mati, gaantangi baa, mi ko begi i soni. Wan mati
u mi kumutu a kamian ko a mi, n06 ma a’ sondi u
njan fu mi déén. Gaantangi, juu mi dii bééée’
7“N0O0O di sémbé o pikiitaa: ‘Haika, na toobimia
di juu aki e. Mi s66t0 doo go kandi kaa. Mi ku dee
mii u mi dé a kamba aki, de ta duumi. Ma sa hopo
go tei bééé da i moon e’ Ma noo fu di di fuka fii

bigi, n00 joo ta naki di d66 kodo ta begi én nango
noomo.
8 “N0O6 mi taki e, kandé an o jabi di d66 da i fu

di un dé mati hedi. Ma fu di i ta naki di d66 néén
hedi n66mo te an sa feni pasi duumi, n66 hén mbei

a musu hopo tei di bééé da i kuma di méni i abi
fanoudu.

9 “Féén mbei mi taki da unu taa i musu ta begi
Masa Gadunoomo e,né6 aodaidisonidiitabegi
én. I musu ta suku di soni i abi fandudu néén, n66
joo feni én. I musu ta naki di doo féén, n6o a o jabi
én da i. 10Biga di sémbé di ta begi én, n66 hén a ta
da. Di sémbé di ta suku néén, no6d hén o feni. No6
di sémbé di ta naki di d60 féén, hén a o jabi én da.

11 “Weé noo fa un dé aki, ee di mii fii pidi i wan
pisi fisi n6o i sa tei wan sindeki pisi déén n6? Na
seei. 12N606 ambé dé a unu mindi aki tu di o tei
kukutulabudahénmiieeapidiiobo. Non0, sémbé
an dee.

13 “Wé n6o6 fa un ta du hogi so juu seei, ma un
sabi taa un musu da dee mii fuunu bumbuu soni,

wé noo unu Tata a liba wé? An sa da unu di Akaa
féén tu no, te un ta begi én.”

Aki Masa Jesosi ta taki soni féén ku dee didibi.
Mat. 12:22-30, 43-45; Maik. 3:20-27
14 Te wan oto daka mo6n, hén Masa Jesosi puu
wan soni bi dé a wan womi liba. Di soni bi tapa
di womi buka n66 di Masa Jesosi jakéén puu, n6o

wantewante a ko ta fan bumbuu baka. N0o6 di soni
foombo hii sémbé.

15 Ma seei so u dee sémbé kosi Masa Jesosi. De
taa: “Faisiatapuudee sonia sémbé liba aki, n6o
na ku wan oto kaakiti mé6ns0, ma ku di kaakiti u

di hedima u dee didibi de kai Belisabo, ku én wé a
taduéne.”

16 N66 hén wanlo sémbé sai dé ké poobéén luku.
Hén de hakisi én taa: “Weé dee soni dee i ta du aki,
noo ee i da sémbé u Masa Gadu tuu, noo lei u wan
maaka be u sa sabi taa Gadu dé ku i tuu.”

17 Ma Masa Jesosi sabi fa de ta pakisei ,taa na
sémbé u Gadu a dé, ma a dé sémbé u didibi,, NOO
hén a taki da de taa: “Hiniwan kondé di hopo ta
feti ku én seei, n00 an sa tan e. A o0 booko. SOseei
hiniwan famii di hopo ta feti ku én seei o kaba a
S0sO0 tu.

18 “Weé no6 ee dee didibi hopo ko ta feti ku
deseei, n06 unfaiménide o du? Na kaba de o kaba
a s0s6 no? Didibi sa jaka dee otowan féén go no?

“Weé noo di un bai taa ku kaakiti u di hedima
fu dee didibi mi ta puu dee otowan féén, 19 n66
dee sémbé fuunu dee ta puu soni a Sémbé liba wé?
Ambé kaakiti de tei ta du én? Biga di wan puu noo
u tuu ta puu de. N0O0 naandé a o waka mbei dee
sémbé fuunu seei o da unu adjabéé.

20 “ N6O6 un méni unu seei ku dee 16 pakisei dé
e., Biga ku di kaakiti u Masa Gadu wé mi ta du dee
soni aki. Wé n66 dimitadudekudikaakitiuMasa
Gadu, n66 hén da Gadu hopo di Njunjun Tii féén a
unu mindi awaa.”

21 Hén a toona taki da de moon taa: “Un haika.
Solanga wan taanga sémbé dé féén seekaseeka ku

én feti lai ta luku én wosu, n66 na wan kodo sémbé
seei sa ko fufuu soni féén tja go e. 22 Ma te wan oto
sémbé ko di taanga m60on hén, n60 a o sa ko kisi én
panjan feti ku én tee a wini én. N0 a o tei hii dee
fetilai féén dee a bi ta méni u heepi én seei, ku dee
gudu féén tuu, tja go paati da dee otowan.”

23N66 hén Masa Jesosi taki da de moéon taa: “Fa
u taki dee soni aki, n6o di sémbé di an ké nama
ku mi, n66 hén da felantima u mi kaa e. Soseei di
Sémbé di an ta suku sémbé tja ko da mi, noo hén ta
jaka sémbé puu a mi.”

24 NOO hén a taa: “Te wan gadu dé a wan sémbé
hedi, n60 te a kumutu diséén go, ndo a o ta waka ta

lontu ta suku kamian ka dee otowan féén ta libi te
awei. NOO a o taa: “‘Wé, non0, ma feni kamian aki
umitan’

“NOO a o bia toona ko a di sémbé hedi ka a bi
kumutu dé seei. 25 N0O te a ko naandé noo a o
si di kamian limbolimbo hooo. ,Di sémbé an feni

wan bumbuu soni buta néén mdéonso., 26 NGO paa,
tjala! A toona ko a di sémbé hedi baka. N606 a 0 go
kai sébén gadu hogiwan moon leki én seei, n66 de

o ko lai a di sémbé naandé hedi. NGO di 10 sémbé
naandé, tan féén o ko dé moon hogi gaanfa moon

fa a bi dé a fesi.”

Aki Masa Jesosi ta konda ambé da dee sémbé sa
feni di moon gaan bunu.

27 No6 fa Masa Jesosi ta fan dé, n66 hén wan
mujéé bisai a dee sémbé mindi dé hopo bai fan ku
én. A taa: “Womi, di mama fii di pai i, a abi kéloku
e, fu di Gadu feni taa hén musu pai i.”

28 Hén Masa Jesosi piki én taa: “.Aai, mujéé,, ma
faisiudeé aki, no6 dee sémbé dee ta jei di Woutu u
Masa Gadu ta piki én buka, n66 de ta feni di mé6n
gaan bunu moon leki di sémbé di paimie.”

Aki Masa Jesosi ta taki soni

u dee sémbé féén ten.
Mat. 12:38-42; Maik. 8:12

29N0O06 fa de dé ala, n66 sémbé ta ko a Masa Jesosi
naandé gidjii s6. Hén a taa: “Dee sémbé u di ten
aki, de abi takuhatib606. Na biibi de ké biibi so e,
ma de ta ko a mi u de feni maaka a mi. Ma ma abi
oto maaka ulei de moon leki di maaka u di fesiten
tjabukama de ta kai Jona e.

30 “Weé biga leti kumafa Jona bi dé wan maaka
da dee sémbé u Ninifei, n60 sOseei Mi di ko dé

Libisémbé Mii aki dé wan maaka da dee sémbé u
di ten u dé aki tu.

31 “No6 un haika e. Gaanduwe a fesiten, wan
mujéé konu bi kumutu tee a wan longi kondé ko
a Jelusalen faa ko jei di koni u Konu Salumon. Ma

noo un dee sémbé u di ten aki abi wan sémbé a unu
dendu kaa di hei gaanfa m66n di fesiten konu dé e,

ma tokuseei wan ké haikéén.

“Wé n6o woon si fa a o waka a di Gaan Kuutu
Daka di Masa Gadu o kuutu hii sémbé. Biga di

mujéé utaki dé, hénseei 0 hopo ta kuutuunu e, taa:
‘Mi weé bi kumutu a s6 wan longi kamian ko haika
difan u di konu, ma unu bi dé leti a wan moon hebi
Sémbé bandja, ma wan bi ké haikéén moonso.’

32“N006 sOseei dee sémbé u Ninifei dee bi piki di
buka u Jona o hopo a di Daka dé fu de kuutu unu
tu. Biga de bi bia de libi wantewante fu di de jei di
fan fuJona. Ma aki un ta siwan Sémbé a unu mindi
di hei moon Jona gaanfa, ma toku wan ké piki én
buka.”

Aki Masa Jesosi toona ta lei de ku di oto u di faja
maoon.
Mat. 5:15, 6:22-23

_33Hén a toona taki da de taa: “Na wan sémbé o
séndé wan faja te a kaba, n60 a tjubi én a soni basu

e. Ma a 0 séndéén buta a wan kamian fu hii sémbé
di o ko a di wosu musu sa silimbo ku én.

34“N0G0 ee i séndé wan faja, n60 ee wojo fii bunu
noo i ta si limbo ku én fii saandi i ta du. Biga di
wojo hén da di faja fii sinkii. Ma n66 ee wojo fii
booko ndo ee i séndé faja buta naandé seei, toku ja
0 sisoni. A s6s6 dungu noo joo ta dé. Ja o saandii
ta du.

35“Hén mbei i musu ta koni kuiwojo fuan musu
ko dungu. N6 sOseeii musu ta koni fu hogi pakisei
an musu dé a i hati., 36 Biga leti kumafa i ta si soni
bunu te wojo fii dé limbolimbo, n60 soseei ee hati
fii dé limbolimbo fii tei Gadu woutu ta hoi, n6o i o
ko dé bumbuu sémbé te dou.”

Aki Masa Jesosi ta bai helu da

dee Faliseima ku dee

Sabima u Wéti.
Mat. 23:1-36; Maik. 12:38-40; Luk. 20:45-47

37 Di Masa Jesosi fan so tefa a kaba, hén wan
Faliseima kai én faa ko njan néén wosu. NOO hén
a go ku én. 38 N60 di juu de sindo u de njan, néo
soniu Masa Jesosi toobi di Faliseima. Biga an wasi
.maun kumafa dee Faliseima ta wasi maun,.

39 Noo6 di Masa Jesosi si taa di soni dé toobi di
Faliseima, hén a taki déén taa: “Un dee Faliseima
aki, andi mbei un ta biinga fu sinkii fuunu musu
ta dé limbolimbo, ma hatib66 fuunu lai te dou ku
hii sootu pei hogi. 40 Un wisiwasi di dé? Un ninga
taa Masa Gadu ké fu di sinkii fuunu wanwan noo
musu ta dé limbolimbo n6? We di hatib66 fuunu
We7

41 “Wé un musu biinga be hati fuunu dé lim-
bolimbo e, be un ta libi bunu ku hii sémbé ta heepi

dee penama. Biga te un libi s, n66 an o dé fuun
suku fuun ta wasi soni a dee peipei fasi dé moon.
Biga hii soni fuunu o ta dé limbolimbo kaa.”

42 N06O di a taki sO da de te a kaba, hén a taa:
“Un dee Faliseima aki, mi bai helu da unu e. Fa
un sai dé, un ta mbei taa un dé bumbuu moon hii
sémbé. Un ta paati hii soni fuunu, fii da Gadu di
féén sé te dou ku dee pikipiki goon njanjan fuunu
tuu kumafa di wéti dé. N66 di naandé bunu tuu,
ma an tjika. Biga wan ta libi bunu ku sémbé, n66
wan lobi Gadu tu.”

43 Hén a toona taa: “Mi bai helu da unu wan
pasi moon e, un dee Faliseima. Biga te un go a

keiki, n66 un lobi u sindo a di mo6n hei kamian
u di wosu. Te un ta waka a sitaati, n66 un ta ké hii
sémbé musu ta da unu odi a lanti dendu, kuma un
hei m606n hii sémbé.

44 “NOO6 mi bai helu da unu e. Un dé leti kuma
wan awoo geebi, sémbé ta waka ta pasa néén liba
sondo de sabi taa ku s6 wan hogi soni de ta nama
de.”

45 N06 di Masa Jesosi taki s6 kaa, hén wan u dee
Sabima u Wéti hakisi én taa: “Wé Mésité o, fa i taki
aki, na uita kosituno?”

46 N60 hén Masa Jesosi bia fan ku de awaa, a taa:
“Mibai heludaunu tu, un dee Sabima u Wéti. Biga
fa un taleilanti dee wéti u Mosesi d€, un ta sukuu
lai hebi soni a de liba fu de musu tjai, ma unu seei
wan ta pooba u tjéén wan pikiwan seei.

47 “N606 mi bai helu da unu moon e. Biga un ta
seeka dee geebi fu dee fesiten tjabukama u Masa
Gadu te de hanso. Dee gaan sémbé fuunu wé bi
kii de, n66 unu ta seeka dee geebi. 48 N66 di soni
dé mbei hii mundu ko ta si gbelin taa fa dee gaan

sémbé fuunu bi kii dee tjabukama dé, n66 a bunu
a unu. Dee gaan sémbé bi kii, n60 dee mii ta seeka
dee geebi.

49 “Ma antoobi, Masa Gadu sabi fa fuunu. Biga
a bi taki a fesi taa a o manda dee tjabukama ku
dee futuboi féén ko da unu, n66 so u de woon Kii.
So u de woon sitaafu. 50 Féén mbei, un dee sootu
pei sémbé aki, unu wé Masa Gadu o sitaafu fu hii
dee tjabukama féén tuu dee de bi kii tuwé buuu a
goon, fu sensi goonliba seti. 51 Fu kumutu a Abeli

te dou ku Sakaliasi di de bi kii a di Wosu u Masa
Gadu dendu, leti a di begi tafa ku di m66n hebi

kamba mindi dé, n66 u de tuu woon Kkisi sitaafu
»

52N66 hén Masa Jesosi taki da de m6éon taa: “Mi
bai helu da unu moon, un dee Sabima u Wéti. Biga
un ta tei dee oto u Masa Gadu tuu ta tapa buta dé
fu sémbé an musu sabi de. Unu seei, wan ké mbei
moiti fuun musu sabi de, n66 ee wan sémbé ké sabi
de ndo un ta tapa pasi da de. .Biga wan ké lei de a
di fasi.)”

53-54 N6 hén di Masa Jesosi fan ku de so te a
kaba, hén a kumutu go féén. N66 a baka u di dé,

hén dee Faliseima ku de Sabima u Wéti seti ta ko
néén ku hatiboonu fasi n66mo ta hakisi én peipei

soni. De ta seti taapu déén faa musu taki wan soni
fu de sa feni én tja go kaagi da lanti.

12

Aki Masa Jesosi ta wasikoi dee
bakama féén a di ganjan libi

u dee Faliseima.
Mat. 10:26-27

IN66 di juu Masa Jesosi ta fan dé, n66 dusudusu
sémbé ta ko néén naandé tee kamian an dé u de
tan, noo de ta peeta deseei.

NO6O hén Masa Jesosi seti wasikoi dee bakama
féén, a taki da de taa: “Womi, un méni unu seei

ku di sooda u dee Faliseima e. Dati wan taki wan
musu teidi ganjan libi u de. Biga de ta mbeitaa de

dé bumbuu sémbé ma na tuu. N60 hén mbei wan
musu djeesi de e.

2 “Biga na wan soni sa tjubi te n66 an ko a doo.
N66 na wan soni sa danga tu te n66 sémbé an o ko

sabi én. 3 Féén mbei di soni diisiun ta taki a ndeti
a dungudungu, noo de o jei én a gaan didia. Noo6 di

soni di un ta konda sapisapi da unu seei a kamba
dendu, n66 hén de o feni ta bai basia a di kondé.”

AkiMasa Jesosi ta taki taa libisémbé an dé u fééé.
Mat. 10:28-33, 12:32; 10:19-20

4N00 hén a taki da dee bakama féén moon taa:
“Un dee mati u mi aki, wan musu fééé dee sémbé
dee o sa kii unu e. Wé biga ee wan libisémbé Kii i,
noo an sa du oto soni ku i m@onsod. Biga an sa du
soni ku di akaa fii, hén mbei wan musu ta fééé de.
>Ma Masa Gadu hén un musu ta fééé e. Biga tee a
kii wan sémbé te a kaba, n06 a sa toona sitaafu én
a bakaten. Biga hén abi di faja ka didibi o go, n66
hén mbei hén un musu ta fééé.

6-7«“ NOO un musu ta méni Masa Gadu tuu e, dee
sémbé, biga hén ta solugu fuunu., Weé biga luku dee
piki fou ta buwa aki. De ta sei feifi u de u wan
bangundtu n66, ma toku Gadu ta méni de. Wé n6o

un dee libisémbé wé? An moons0 no6? NOO Masa
Gadu sabi unu finifini te kisi ku dee uwii u hedi
fuunu tuu.”

8 N0O di a fan sO te a kaba, hén a taki da de
taa: “Mi taki da unu e, taa dee sémbé dee ta piki a

libisémbé fesi taa de sabi Mi di ko dé Libisémbé Mii
aki, noo a bakaten n66 miseei o piki a dee basia u

Masa Gadu fesi taa mi sabi de tu.

9 “Ma ee wan sémbé an ké piki taa a sabi mi a
libisémbeé fesi aki, n66 a bakaten n66 ma o piki taa
mi sabi én tu, a dee basia u Masa Gadu fesi ala.”

10 Hén a toona taa: “Ee wan sémbé kosi Mi di ko
dé Libisémbé Mii aki, n66 Gadu sa puu én a béé eti.
Ma ee wan sémbé ta kosi di Akaa féén, n66 an o puu
én a béé moonso e.”

11 Hén a toona taki da de moon taa: “Haika, dee
sémbé. Te de kisi unu u tja go a kuutu a dee keikiu
de, ee naso de tja unu go a dee gaan sémbé ku dee
gaama u kondé u de kuutu unu, n00 wan musu ta
pakisei taa: ‘Ee maingé, unfa woo du? Andi seei
woo taki?’ 12Bigate dijuudou,n66 di Akaa u Masa
Gadu seei o lei unu andi fuun musu taki e.”

AKki Masa Jesosi ta bai de taa de an musu suku
hia gudu a goonliba aki.

13 N0606 di juu naandé seei, n66 hén wan sémbé
bi dé a de mindi naandé taki da Masa Jesosi taa:
“Mésité o, mi ké begi i wan soni. Di tata fuu dédé
disa di gudu féén naandé. N66 mi keé i taki da di
baaa u mitaa be a paati dee gudu, be a da mi u mi
Se.”

14 Hén Masa Jesosi piki én taa: “Womi, na di
wooko dé mi ko aki u ko du e. Ma ko u ko kuutu
soni fuunu ta paati gudu da unu.”

15 NO6 hén a taki da dee sémbé sai dé tuu taa:
“Dee sémbé aki, un musu méni unu seei fu wan abi
langawojo a soni e. Biga na gudu ta mbei sémbé ta
libi gaandi, soseei an ta mbei sémbé libi suti tu.”

16 Hén a konda wan oto da de, a taa: “Wan
guduma bi dé, hén a ta koti goon ta wooko ta
paandi njanjan n66mo tefa a feni hia njanjan.
17Hén a sindo pakisei taa: ‘Wé unfa mi o du? Biga
ma a’ wosu tjika fu mi lai dee njanjan dee mi abi.’

18«“Hén a sai dé te wan pisi, hénataa, ‘S66. Wé mi
saandi mio du. Mio booko dee wosu aki tuwé, noo
mio mbeiwanlo gaan gindi wan. N60 a de mi o lai
dee njanjan ku dee gudu u mi tuu, 19 n66 mi o dé
kumafa mi ké awaa. Dee gudu dee mi abi, n66 de
0 tja mi sOméni jaa. An o dé u mi wooko moon. Mi
o ta njan ta bebe ta mbei piizii ta libi suti kumafa
mi ké’

20 “Ma noo te faa méni, hén Masa Gadu taki déén
taa: ‘Tlauma ju! A di ndeti aki seei de o ko tei di
akaa fii puu aitja go. NOO dee guduiabi dé ku dee
njanjan i tjubi buta d€, ambé seei de o fika da?’ ”

21N66 hén Masa Jesosi taa: “Wan si 6?7 N6o6 s a
ta pasa ku dee sémbé dee ta suku gudu u goonliba
aki, sondo de ta suku u libi kumafa Masa Gadu ké,
fu de feni gudu néén ala.”

Aki Masa Jesosi ta konda da dee
bakama andi dé fandudu

u de suku.
Mat. 6:25-34
22 Hén Masa Jesosi bia fan ku dee bakama féén

awaa. A taa: “Féén mbei wan musu abi bookohedi
tumisi taa andi woon njan, nasé andi woon bisi.

23 Biga di libi , di Masa Gadu da unu dé, n6o, a dé
gaan soni moon leki dee njanjan fuun njan. N6o6 di
sinkii, Masa Gadudaunu dé , a dé gaan soni moon
leki dee koosu fuun bisi néén. ,N60 di a da unu libi

ku sinkii kaa, n60 an sa toona da unu njanjan ku
koosu u bisi tu no?,

24 “Weé biga fa dee fou sai dé, de an ta diki goon
paandinjanjan. De an ta diki alisi. De an a’ kédé ee
nas0 gaan suwa ta tjubi njanjan m66nso, ma Masa
Gadu hén ta s6lugu de. Wé n66 unu libisémbé we?
Wan bumbuu gaanfa moon dee fou ng? NOO an sa
sOlugu fuunu tu n6?

25 “N66 un sémbé sa libi ee wan juu langa seei
moon fa Gadu bi buta déén, fu di a ta booko hedi
mbei? Di libi fii an o pusa pasa di daka a bi da i
moonso. 26 We noo ee di bookohedi fii an sa heepi
iadipikisonidé, noo eeitabookohediagaangaan
soni seei ndo a sa heepi 67

27 “N60 luku dee folo dee ta nasi a peipei
kamian, fa de hanse. De an ta wooko, no6 de an
ta nai soni u bisi tu. Ma n66 mi taki da unu taa, fa
di gaan konu de kai Salumon bi dé ku hii dee gaan
waiti bisi féén seei, ma an bi ta bisi hanso kuma
dee folo dé e.

28“Man6o faisidee folo hanse seei ma te sapate
de puu kai pokod. De kaba a soso kaa. Wé noo di
Masa Gadu ta bisi dee s9s0 uwii ku so wanlo hanse
folo, n66 an sa da unu koosu fuun bisi tu n6? Ke
dee sémbé aki, luku fa di biibi fuunu piki. Biga wan
ta buta méni a Masa Gadu tjika.

29 “Dee sémbé o, mi taki e, wan musu a’ booko-
hedi fu njanjan ku soni u bebe. Wan musu ta kai
dee soni naandé gaan soni poi. 30Biga a dee 16 soni
dé, dee sémbé dee an ta dé ku Masa Gadu a wan sé
ta booko hedi. Ma unu Tata sabi dee soni un abi
fanoudu kaa e. 31 N0O be un suku n6o fuun deé a di
Tii féén basu, n66 hénseei 0 da unu hii dee soni dee
un abi fanoudu.”

Aki Masa Jesosti lei taa ja musu tjubi gudu a di
goonliba aki.
Mat. 6:19-21
32 N66 hén a toona taki da dee bakama féén
moon taa: “Dee sémbé u mi aki, fa un deé biti seei,
ma wan musu fééé e. Biga unu Tata Masa Gadu bi
feni én u bunu faa buta unu u di Njunjun Tii féén
dendu, fuun sa njan dee bunu féén.
33“N60 fa i siun dé aki, wan musu lai hia gudu
a wosu te poi,. Ma un musu sei de, n00 un paati di
moni da dee pena sémbé. N6O hén da un ta lai moni
awan sakudian sa gaandi moons0. Biga dilo moni

dé an o kaba a s6s0 moonso ka a dé a Gadu Kondé
ala. Aodéuteego. Fufuumaanosagoala go fufuu

én mo0nso, n6O0 bitju an o sa go ala go njan mén tu.
NoOo naandé fiilai di gudu fii buta e, dee sémbé, ma
na a goonliba aki. 3¢ Biga ka di gudu fii dé, naandé
hati fii ta dé tu.” N606 s6 Masa Jesosi taki da dee
bakama féén di ten dé.

AkiMasa Jesosita konda da de taa de musu ta dé

seekaseeka.
Mat. 24:45-51

35 NOO hén a toona taki da de taa: “Dee sémbé
0, un musu dé kabakaba e, ku faja séndéséndé a
unu maun. Un musu bisi wooko koosu, be i dé
kabakaba ta luku di Masa fuunu.

36 “NOO woon dé leti kuma wanlo futuboi de
Masa go a kamian a wan piizii. NOO de o dé a

wosu dé pii kabakaba ta luku én, fu te a ko dou
naki di d66 nod de musu hopo jabi di d6o déén
wantewante. 37 N6o te di Masa u dee futuboi ko si
taa de dé kabakaba kaa, no0 de o feni paima. Biga
hénseei 0 puu én koosu néén sinkii buta a wan ség,
noo a o hopo tafa solugu de te a kaba.

38 “Weé noo hén da bunu u dee futuboi seei te
de Masa ko baka a wosu no6 a ko si taa de dé
kabakaba. Bigaweé hiniwanjuudiako dou,noo de

musu dé kabakaba, ee a ganian kanda, ee a mindi
ndeti seei.

39“N66 un musu pakisei di soni dé bunu e. Biga
ee wan sémbé sabi a fesi taa a s60 wan juu fufuuma
0 ko néén, noo a o dé ku wojo ta watji bunu fu an

musu ko booko di wosu féén fufuu soni. 40 N§o
féén mbei un musu hoi unu seei bunu fuun dé
kabakaba tu. Biga Mi di ko dé Libisémbé Mii aki o

toona ko a goonliba a wan juu di sémbé an 0 méni
taa néén mi o ko.”

41 N66 di Masa Jesosi fan so te a kaba, n66 hén
Petuisi hakisi én taa: “Wé Masa o, fa i ta da u dee
oto ta lei u dee soni aki, a dé fuu wanwan no? Naa
a dé u hii sémbé?”

42N606 hén Masa Jesosi piki én taa: “Wé mi ta fan
di fan aki da dee sémbé dee abi bumbuu fusutan,
ku dee lanti sa a’ futoou a de liba. Biga s6 wan
sémbé hén di masa o tei buta hedima néén wosu,
fu te di juu dou hén musu paati njanjan da dee
otowan. 43 N6o te di Masa féén toona ko, noo ee
a ko si taa a dé wan bumbuu futuboi, a ta du di
wooko féén bunu, né6 a o kisi wan gaan paima.
44Mitakidaunue, taa néén maun hén masa o buta
hii dee gudu féén.

45“Ma ee di futuboi dé bi taki néén hati taa: ‘Weé
mi masa an o ko eti,” noo hén a hopo ta fon dee

otowan féén, womi ku mujéé tuu, tanjan tabebe ta
piizii ta d66ngd, 46 nd6 te hén masa toona ko baka a
wan daka di an sabi ku wan juu di an bi méni, n60
a sa sitaafu én wan hogi sitaafu e. A o du ku én seei

kumafa a ta du ku dee oto sémbé dee an ta piki én

buka. . . . . . . . o ee ..
47«Biga di sémbé di ta du soni ku sabi, n66 hén o

kisi wan m66n hogi sitaafu. 48 Ma di sémbé di ta du
hogi sond6 a saandi a ta du, n66 hén an o sa kisi so
wan hogi sitaafu kuma di sémbé di ta du hogi ku
sabi. Biga di sémbé di i bi du bunu, n66 néénita
pakisei u feni bunu baka. Soseei di sémbé diibida
moon hia, n66 néén joo ta méni taa joo feni moon
hia.”

Dipisiakitaleiutaa

Sémbé ku sémbé sa paati

fuMasa Jesosi hedi.
Mat. 10:34-36 . o
49 NOO6 hén Masa Jesosi toona taa: “Fa i si mi ko

a goonliba aki, n66 mi ko u ko suti faja kumafa
sémbé ta suti faja a goon. Ma dee sémbé o, mi bi
ké u di faja dé bi suti kaa e. 50 Biga di sitaafu mi
musu tja bifo mi kaba di soni di mi ko u ko du aki,

a hebidamio. o o .
51 “N66 unfa un pakisei, dee sémbé? Un ninga

taa mi ko aki u tja fii ko a di goonliba aki n6? Nono
e, ma mi ko u paati sémbé ku sémbé. 52 Biga ee feifi
sémbé dé a wan wosu dendu, n6o de o ta kisi toobi
ku deseei fu mi hedi. Dii 0 dé ku mi a wan sé, tu dé
a wan oto sé. Ee naso, tu o dé ku mi a wan sé, dii
dé a wan oto sé. 53 Wan tata o poi ku di womi mii
féén fu mi hedi e, n66 wan womi mii o poi ku én
tata. Wan mama o poi ku di mujéé mii féén. Wan
mujéé mii o poi ku én mama. Mai ku mai o poi ku
de seei. Hén mbei mi taa na u piizii mi ko e.”

Aki Masa Jesosi taki da

dee sémbé taa de musu sabi

na un juu de dé.
Mat. 16:2-3, 5:25-26
54 Hén Masa Jesosi ko ta fan ku dee hia sémbé ko
néén dé awaa. A taki da de taa: “Dee sémbé aki
o, unfa un du ta sabi dee maaka dé a liba ala, ma
dee u goonliba aki wan ta sabi de? Biga te un hopo
wojo lukuliba, n66 ee un sitaa di bundji bé njaaan
a di sé ka sonu ta kumutu, n66 un taa tjuba o kai.
NGO a ta kai tuu.
55“NG0 te un hopo wojo luku a di sé ulibasé, n66

te di ventu ta ko n6o un taa: ‘Ma di ventu di ta ko
di ko aki, di sonu o hati e’ N00 sonu ta hati tuu.

56 “Wé noo dee soni u liba ala, de un dé aki ta
sabi. WE noo dee soni ta pasa a unu fesia goonliba
aki wé? Unfa wan ta si de fuun sabi na unjuuude,
un bodjééma?

57 “Biga un saandi da di leti soni fuun du, n66
faandi mbei wan ta seeka soni fuunu buta a pasi?
58Teikuifelantimaa’soninddisitaaakétjaigoa
kuutuudisonidé hedi,n66 teisitaaia’ foutu, n6o
beidéén leti wante e, be di taki koti bifo un dou a
di kuutuma. Ma ee naso, te di kuutu kaba, noo dee
sikdutu o kisi i buta a dunguwosu, 59 fu teee i paka
di lasiti bé sénsi u di paima de kai da i fii paka.”

13

Aki Masa Jesosi ta bai dee

sémbé u de disa dee

hogilibi u de.
ING6 di juu naandé, hén wanlo sémbé ko konda
da Masa Jesosi taa wanlo Galilea sémbé bi ta kii

wan mbeti u de tjuma da Masa Gadu. Noo6 fa de
dé ta seeka di paima naandé, n66 de an kaba seeli,
hén dee sodati u Gaama Pilati ko kii de tuwé leti dé
a di paima liba.

2 Hén Masa Jesosi piki de taa: “Wé dee sémbé o,

unfa un méni u dee Galilea sémbé dee sodati Kkii
naandé? Un méni taa de dé mO60n hogi moon hii

dee oto sémbé u Galilea mbei di soni dé miti de no?
3 Weé nono, na di soni dé mbei e. Ma no6 mi taki
da unu taa ee wan bia unu libi, n66 s6 unu seei sa
déde kaba a s0so tu.

4 “N0O0 di di tolu u Siloam bi kai kii dee teni-a-
aiti sémbé, nood unfa féén un pakisei? Un méni
taa dee teni-a-aiti sémbé naandé bi hogi moon hii
dee sémbé u Jelusalen, mbei di soni dé miti de no?
SN0Ono e, ma mitaki da unu taa ee wan bia unu libi,
noo soseei un sa dédé kaba a soso tu.”

Aki Masa Jesosi ta konda di oto u di fuuta pau.

6 N0O hén a toona da de wan oto moon., A
taa: “Wan sémbé bi abi wan goon féén, noo hén a
paandi di fuuta pau de ta kai figa néén. N66 hén
a dé te wan daka, n66 hén a go a di goon go suku
njanjan a di pau. Ma nd6 an feni na wan kodo
njanjan néén.

7“N606 hén a taki da di sémbé di ta luku di goon
taa: ‘Wéisabing? Diijaalongikaa mitako ta suku
njanjan a di pau aki, ma ma ta feni méo6ns6. Noo fii
faa éne. Andi a dé a di goon ta du?’

8 “N66 hén di sémbé di ta luku di goon taa: ‘Wé
un boo diséén di jaa aki m66n, nod mi o diki wan
ngotd lontu én buta deesi déén. 9 NGO te di oto jaa
ee an pai njanjan, noo te i toona ko noo i sa faa én
awaa.’ ”

Aki Masa Jesosi kula wan mujéé a saba daka.

10N66 hén Masa Jesosi dé teefa wan saba, hén a
go a wan Kkeiki go ta lei sémbé. 11 N66 wan mujéé
sai naandé bi dé ku wan siki teni-a-aiti jaa longi
kaa. Wan gadu wé bi du ku én so te sinkii féén
bendi doba fika s6, an sa hopo luku liba.

12N66 di Masa Jesosi si di mujéé hén a kai én ko
néén. Hén a taki déén taa: “Mujéé o,iko bunue. I
b66 u di siki fii.”

13 NGO hén a buta maun a di mujéé liba. No66
wantewante dé hén di mujéé ko bunu leti kumafa
a bi dé. N60 hén a da Masa Gadu tangi taa: “Ke!
Masa o, i bumbuu e. Gaantangi fii. Mi b66.”

14 Wé noo di di hedima u di keiki si s6, n66 hén a
mati. Hati féén boonu te na soni, fu di kula Masa
Jesosikula dimujéé a di saba. Hén a hakisi dee oto

sémbé dé taa: “Na sikisi daka u abi fuu wooko ng?
Weé a dee sikisi daka dé dendu un musu ko suku
kula, ma na a saba e!”

15-16 Ma Masa Jesosi piki taa: “Un dee bodjééma
aki, hiniwan saba un ta lusu dee kau ku dee buliki
fuunu ta tja de go bebe wata. Noo di mujéé aki we?

Fa a dé wan bakamii fu Abahamu noo a dé wan
apaiti sémbé u Gadu kaa, ma toku di didibi sitaafu

én teni-a-aiti jaa longi kaa. WE n66 di tatai ditai én
aki, ee a saba seei an musu lusu n6?”
17N66 di Masa Jesosi fan so teefa a kaba, n66 hén

sen Kisi dee felantima féén te na soni. Ma hii dee
oto sémbé tuu ta wai seei ku hii dee gaan wooko

dee a ta du.
Aki Masa Jesosi ta konda soni

u di Njunjun Tii u Masa Gadu.
Mat. 13:31-33; Maik. 4:30-33



Lukasi 13:18 Ixxxvii Lukasi 13:25

18 N60 hén Masa Jesosi toona seti lei de baka. A

takida de taa: “Andi mi sa tei taki da unu tee néo a
djeesidiNjunjun Tii u Gadu? 19 Wé a dé kuma wan

sii de kai mutaadi di wan sémbé tei paandi néén
goon. Di sii piki tee kuma wojo an sa si én. Ma te
i paandi én, n00 a ta nasi ta goo tee a ko pau seei.
A ta paaja maun tee fou seei ta feni kamian a dee
maun féén ta mbei wosu. N0 s0 di Njunjun Tii u
Masa Gadu dée.”

20 Hén a toona taa: “Andi mi sa tei moon fu mi
lei unu fa di Njunjun Tii u Gadu dé? 21 Wé a dé leti

kuma wan piki sooda di wan mujéé tei tuwé a wan
hia boon, n00 di sooda ta soopu hii di boon te dou.
SO di Njunjun Tii u Masa Gadu dé e.”

Aki Masa Jesosi taa i musu biinga fii pasa a di
piki doo.
Mat. 7:13-14, 21-23

22N66 a baka u di dé, hén Masa Jesosi toona tei
pasi nango a Jelusalen. N66 fa anango dé n6o a ta
pasa a s0méni kondé, noo a ta lei sémbé a dee peipei
kondé nango.

23 N06 hén wan sémbé ko néén ko hakisi én taa:
“M?a}’sa 0, biti sé u sémbé no6o o dou a Gadu Kondé
no?

Hén Masa Jesosi piki én taa: 24 “Un sabi n6? Na
suku di soni dé e. Ma biinga be i dé wan u dee
sémbé di sa pasa a di piki d60 go a dendu. Biga mi
taki e, taa a @’ wan juu ta ko dé, n66 soméni fuunu
o ké biinga fu de pasa go a di piki d66 ma wan o sa
feni én. 25 Woon sai dé te di sémbé di abi di kondé
0 hopo tapa di d66. N66 woon go taanpu a di d66
buka ta naki di d60 ta begi di sémbé taa: ‘Masa o,

gaantangi jabi di d66 da u.’ Ma a o piki unu taa:
‘Un disa mi. Ma sabi unu. Unsé un kumutu?’

26 “N60 di juu dé woon piki taa: “Weé nono, Masa,
isabi u. Ukuibita njan ta bebe makandi. A u
kondé seeiibi ta lei u hiniwan juu.’

27 “Ma no6 a o piki unu taa: ‘Mi taki e, ma sabi
unu e. Ma sabi naasé un kumutu. Un kumutu a mi
fesi dé, un takusémbéma.’

28 “N00 naandé woon fika ta si dee fesiten sémbé
fuunu te a Gadu Kondé ala, de Abahamu, Isaki, ku
]akopu ku hii dee tjabukama u Masa Gadu. Woon

ta si de ma wan o sa dou a de. NO6O naandé woon
dé ta du soni ta kai olo te un wei. 29 N§6 sémbé o
kumutu a hii sé u di goonliba go a Gadu kondé ala,

noo de tuu o go sindo a tafa ala, mawanosadoua
de .. 30NOO hén mbei mi ta taki da unu limbolimbo

taa dee sémbé dee bi dé fesiwan aki sa ko bakawan
a%a. ]]))ee'_bi dé bakawan aki sa bia ko dé fesiwan
ala. Da s0.”

Akiu ta sifa Masa Jesosi

lobi Jelusalen.
Mat. 23:37-39
31 A di wan seei daka naandé, hén wanlo Fali-
seima ko a Masa Jesosi ko taki déén taa: “Mésité€,
a bété i kumutu aki go e, biga Konu Helodi ta suku
ifaa kii.”
32-33Ma n66 Masa Jesosi piki de taa: “Un go taki
da di b0djééma naandé taa mi dé aki ta jaka dee
didibi ta puu a sémbé liba, mi ta kula dee sikima ko

bunu. N96 mi o wooko di wooko u mi wantu daka
eti. Ma fu go, mi musu fu go a Jelusalen n66mao.

Biga de an ta kii wan tjabukama u Masa Gadu a
wan oto kamian mdon leki a Jelusalen.”

34 Hén a bia ta fan soni u Jelusalen. A taa: “Aai
baa, di kondé de kai Jelusalen, dee sémbé féén n6o
ta kii dee tjabukama u Masa Gadu so. Dee sémbé a

tamanda da de tuu de ta naki ku sitonu ta kii. N0o
a tjali moonso, un dee sémbé a Jelusalen dé. Biga fa

un sai dé, un sabi un méni pasi mi kai unu fuun ko
a mi ng, leti kumafa wan ganian mama ta kai dee
mii féén fu de ko tjubi néén hanza basu. Ma wan
bi ke.

35“Hénmbeifa udé aki,n66 di kondé fika da unu
awaa. Biga mi, ma o dé ku unu moon. Mi o go. Ma
te wan ten dé, woon toona si mi moon. N66 woon
kisimikuwaiawaa,tabaitaa: ‘Gaantangiu Gadu
fu di sémbé di ko au adiné uMasa.””

14

Aki Masa Jesosi kula wan sikima a saba daka.

1 A wan saba daka hén wan u dee fesima u
dee Faliseima kai Masa Jesosi faa ko njan néén
wosu. N0o6 di a ko, n66 , wanlo Faliseima ku wanlo
Sabima u Wéti, d€ leti dé ta watji én u de feni wan
soninéén di an bunu, u de tjéén go kaagi..

2N006 wan womi sai dé tu ku wan siki féén. Di
sémbé bi siki taanga te hii sinkii féén soi.

3N66 hén Masa Jesosi hakisi dee Faliseima ku
dee Sabima u Wéti dee sai dé taa: “We dee sémbé
aki o, mi ké hakisi unu wan soni. Te saba daka,
a bunu fii kula wan sémbé ko bunu, naa i musu
diséén? Unfa di wéti u Mosesi taki?”

4Ma n66 na wan sémbé piki én. De an taki aai,
de an taki nond. N66 hén Masa Jesosi téndé maun
panjan di womi. NOO hén a kuléén te a kaba, hén a
mandéén go.

SNOO hén a toona hakisi de moon taa: “Ee wan
sémbé i abi wan womi mii fii ee nasoé wan kau, noo
hén a kai a tobo wata, n66 fu di a dé saba daka noo
joo diséén faa dédé no, naa joo go puu én?” 6Ma
noo de an piki én na wan wojo soni moonso.

AkiMasa Jesosi taa na wan sémbé musu suku hei
féén seei.

7N60 fa de dé sindosindo a tafa naandé, n66 hén

Masa Jesosi luku dee sémbé dee ko a di piizii dé te

a kaba lontu dou. N60 hén a si taa sémbé sai dé ké
sindo a dee moon hebi kamian fu di tafa, biga de

ta suku hei u deseei tumisi. No6 hén a konda wan
oto da de.

8 Atakidadetaa: “Te wan sémbé kaiifiikoawan
piizii néén wosu, noo te i go, n6o ja musu suku u

go sindo a di moon hei kamian wante e. Maimusu
sindo te a wan sé buka ala. Biga kandé so, di sémbé
di kaiiko dé, bi kai wan oto sémbé tu di hei moon i.
INOO a o ko taki da itaa: “Wé mati o, saka ko sindo
a baka aki, be di otowan sindo a i kamian.” N60
di juu naandé, ku gaan sen joo hopo go sindo a di
moon lagi kamian.

10“Ma ee wan sémbé kai i fii ko a wan piizii néén
wosu, noo te i go, n00 go sindo a di moon lagl
kamian e. N0 te di juu a ko, noo ee a si taa weé di
kamianisindo ala anfitii,n606 aokaiitaa: ‘Matio,
na sindo ala baa. Ko sindo aki.” N60O a o teiitja go
buta a wan m606n hei kamian. N66 fa joo hopo ka i
bisindo dé fii waka go sindo a di m66n hei kamian,
{166 dee oto sémbé o si taa aai, 1 dé wan hei sémbé

uu.

11“Biga di sémbé di ta hopo én seei, n66 hén de o
saka. Ma di sémbé di ta sakéén seei, n66 hén de o
hopo.”

Aki Masa Jesosi taki da di
Faliseima ambé faa musu ta
kai a piizil.

12N66 hén Masa Jesosi takida di sémbé dikaiéna
di piiziinaandé taa: “Mati o, te joo kai sSémbé moon
fu de ko njan ku i, n66 na kai dee béé fii e, ku dee
bunu mati fii, ee naso dee gudu sémbé dee ta libi
aibandja dee sa duibunu baka. Wé biga ee i kai
dee sémbé dé wanwan, noo te de o njan noo de o
toona kaiitu. NoOO te de kaii, i go njan te i hopo,
noo hén di njanjan i njan dé, hén noo da di paima
ifenifu diibikai de ko njan ku i. N66 a kaba.

13 “Ma te joo kai sémbé u de ko a i wosu ko njan,
noo i musu suku dee pootima e. Ee wan sémbé aan
moni, ee wan sémbé wojo booko, ee wan sémbé lan,
noo de i musu ta kai be de ko njan a i wosu. 14N66
joo feni bunu féén. Biga dee 16 sémbé d€, de an
sa toona paka i baka. Ma wan daka ta ko Masa

Gadu o weki dee sémbé a dédé dee bi libi bunu
néén wojo, noo a di daka dé joo feni di paima fii
e.”

AKki Masa Jesosi ta konda di oto u di gaan piizii.
Mat. 22:1-10

15N66 hén di Masa Jesosi fan s6 te a kaba, n66
hén wan u dee sémbé ku én dé sindosindo a tafa
dé taki déén taa: “Weé di sémbé di o feni kamian go
sindo a di tafa u Masa Gadu néén kondé ala, n6o a
a’ bunuhedi e!”

16 N66 hén Masa Jesosi piki én, a konda wan oto
déén taa: “Wan womi bi dé, noo hén a kai hia
sémbé u de ko néén. N6O hén a seeka soni u njan
te a hia u de musu ko njan ku én.

17 “N66 di di juu kisi, n66 hén a manda wan
wookoma féén u go taki da dee sémbé taa di juu
dou, be de ko. Biga hii soni dé seekaseeka kaa.

18 “Ma noo6 di di wookoma go kai de, hén de tuu
ta pii soni ta konda. Wan u de taa: ‘Wé fa mi dé
aki, n66 ma sa ko e. Biga mi bai wan goon, n66 mi
musu go luku én. N0 taki da i masa taa an musu
tei miu hogi’

19 “Dj otowan taki taa: ‘Wé mi bai teni kau, n6o
mi musu go wooko ku de luku. N66 hén mbei ma
o feni pasiu ko. Noo6 taki da i masa taa be an teimi
u hogi”’

20 “Di otowan taki moon taa: ‘Wé djunsu aki mi
tei wan mujéé, n60 ma o sa ko.’

21 “Hén di wookoma toona ko déén masa dee
bosikopu. N060 hén di masa hati boonu seei, hén

a taki déén taa: ‘Weé noo toona go hesihesi e, noo i
waka a dee gaangaan sitaati ku dee pikipiki sitaati
dee dé a di kondé aki tuu, noo i suku dee lanlan
sémbé ku dee sémbé dee an sa wooko, ku dee
bookowojo sémbé ku dee pena sémbé, noo i tja de
tuu ko’

22 “Hén di wookoma go tefa a ko, hén a taa: ‘Wé
Masa, wé mi fgni dee sémbé noo de ko kaa, ma
misikuma kamian deé eti’

23 “Hén a taa: ‘Weé noo toona go a dee pandasi
kamian ku dee boiti ku dee sabana dendu, noo te i
feni sémbé noo i panjan de a maun hai tja ko. Biga
di wosu u mi musu fuu. 24 Ma n66 mi taki da unu
taa dee fosu sémbé dee mi bi kai dé, n66 na wan u
de sa feni di njanjan u mi aki njan moon e.” ”

Aki Masa Jesosi ta lei dee sémbé andi de musu du
ufo de sa deé bakama féén.
Mat. 5:13, 10:37-38; Maik. 9:50

25-26 No6 fa Masa Jesosi ta waka nango dé, n6o
wanlo hia sémbé ta waka ku én nango. Tee wan
pisi, hén a bia luku de. Hén a taki da de taa: “Ee
wan sémbé ja sa kai mi gaan soni moon i mama ku
i tata ku i mujéé ku dee mii fii ku dee baaa fii ku
dee sisa fii ku hii dee libi dee i abi tuu, n66 ja sa dé
wan bakama u mi e. Biga i musu sa tja sitaafu u
mi hedi. Ee i dédé seei fu mi hedi, ja musu a’ toobi.
27 Biga ee wan sémbé i ké waka a mi baka, n6o ja
musu abi ke fii seei e. Ma di soni di mi ké, hén n66
imusu du, ndo joo dé wan bakama u mi tuutuu.

28 “We n66 un musu pakisei di soni bunu e. Biga
ee wan fuunu ké mbei wan wosu n66 unfa joo du?
Ja o go sindo pakisei te i kaba luku ee di moni fii
tjika u du di wooko bif6 i go seti mbei én 67

29 “Weé biga ee i go seti én n66 hén di moni fii
kaba, n60 te wan sémbé ko dé ko si én noo a o taa:
30 ‘Di womi aki, luku wan gaan wosu a seti mbei
disa aki. Na mbei wé an ké mbei én e, ma di moni
féén wé kaba.” NOO di juu dé noo de o ta mbei i fa.

31 “N606 sOseei ee wan konu abi teni dusu sodati
noo hén a pakisei taa a o go feti ku wan oto konu

di abi tuwenti dusu sodati, n6o bifé a go a musu
pakisei bunu ee a sa feti ku én.

32 “Ma ee a luku te a kaba ndo a si taa: ‘We di
konu di abi tuwenti dusu sodati dé, ma sa wini én,
noo an musu luku te di konu ko zuntu poi e. Ma a
musu manda sémbé a fesi go begi én te a kaba, be
di taki koti bifo de ko miti.

33 “Weé noo soseei hiniwan fuunu musu sindo
pakisei ee i sa disa dee soni dee i abi, noo ee ja

sa disa de fii ko ta waka a mi baka noo ja sa dé

bakama u mi e. o ) .
34“We biga un luku, dee sémbé. Satu dé wan suti

soni u njan tuu, ma ee di satu kaba a s0s0 te an
sa kisi gansé moon, n66 andi i sa du ku én méon?
35 A kapéé noo i sa tei én tuwé, biga aan heepi a
goonliba mO0n. . NOO sOseei joo dé tu e, ee ja waka
ku hiiihati a mi baka.,

“N00 fa mi fan ku unu aki, n66 un pakisei én
bunu e, dee sémbé, be un fusutéén.”

15

Aki Masa Jesosi ta konda soni

uwan lasi sikapu.
Mat. 18:12-14
1'Wan daka hén dee sémbé ta pii lanti moni ku
dee oto takulibima u di kondé, hén de go a Masa
Jesosi faa musu konda Gadu oto da de.
2N00 hén dee Faliseima ku dee Sabima u Wéti
ko si Masa Jesosi ku dee sémbé naandé makandi.
NOO hén de taa: “Ee! Aai baa. Di sémbé aki, a ta
butéén seei kuma bumbuu sémbé, ma a ta hulu dee
gaan takulibima u di kondé. So juu hén ku de ta
njan makandi seei. A bunu no?”
3 NOO6 Masa Jesosi sabi taa s6 de ta guunjéén,
noo hén a da de wan oto. A taa: 4 “Un haika e,

dee sémbé. Ee wan fuunu abi wan hondo sikafu
nood wan u de kumutu a dee otowan dendu go lasi,

noo unfa joo du? Ja o seeka dee néniteni-ku-néni
naandé disa a sabana dé, n060 i go suku di lasi wan
te ifeni én no? >-6 NGO te i feni én kaa, n66 joo wai

seei hopo én buta a gangaa baaku tja ko a ganda.
No60 teikodouku énkaa,noojoo kai dee matifii ku
dee sémbé dé a i bandja naandé taa: ‘Un ko mbei
piizii ku mi e, dee sémbé. Biga di mbeti u mi bi lasi,
noo mi feni én baka.

7“Weé noo fa i si hii sémbé ta wai naandé, n66
SOseei a dé a Gadu Kondé tu te wan takulibima

biéén libi ko ta waka a Masa Gadu baka. De
ta piizii ku én moon leki dee oto néniteni-ku-néni

sémbé dee bi dé seekaseeka dé kaa.”

Aki Masa Jesosi ta konda di oto u di kpéngélé
moni di bi lasi.

8 NOO hén a toona taki da de moon taa: “NOO
SOseei tu, ee wan mujéé abi teni kpéngélé moni noo
hén wan u de lasi, n66 an o séndé faja noo a ta bai
di wosu konikoni ta suku én teefa a feni én baka ng?
INOGO te a feni én kaa, n00 a o kai dee mati féén ku
dee sémbé dé néén band]a tuu ko. N6o a o taki da
de taa: ‘Dee sémbé o, mi bi abi teni kpéngélé moni
noo wan u de bi lasi, hén mi ta suku én tefa u dé
aki hén mi feni én. N0O un ko wai mbei piizii ku
mi makandi.’

10 “Weé noo fa i si dee sémbé ta wai u di wan
kodo kpéngélé moni bi lasi de feni dé, n60 soseei
dee basia u Masa Gadu ta wai tu e, ee wan kodo
itjali(ulibima seei biéén libi ko ta waka a Masa Gadu

aka.”

AkiMasa Jesosi ta konda di oto u dimii di bi lasi.

11 N6O hén a toona taki da de moon taa: “Wan
tata bi dé e, n006 a bi abi tu womi mii féén. 12 N66
hén wan daka hén di piki wan ko néén. Hén a taki
déén taa: ‘Taata o, mi ké fii paati dee gudu fii, n66
ida midiumisé di mibio feni wante.” N06 hén

di tata paati di gudu féén da dee womi mii féén te
a kaba.

13 “N66 an longi m66n, hén di piki wan sei dee
gudu féén. Hén a tei di moni. Hén a go a wan longi
kondé, n66 naandé a poi di moni féén tuu ku jajo
libi. 14 NGO hén a sai dé te wan pisi, hén wan gaan
hangi ko a di kdndé. N6O hén pena ko ta kii én a hii
fasi, biga di moni féén bi kaba gaanduwe kaa.

15 “N6O hén a go a wan sémbé u di kondé go
suku wooko. NO6 hén di sémbé déén wan wooko, a
mandéén faa musu go ta luku dee hagu féén déén.
16 N66 hangi ko ta kii di womi mii tee dee hagu
njanjan seei a bi ké feni njan fu béé féén fuu, ma
na di dé seei de déén. Na wan sémbé déén soni u
njan a di kdndé moonso.

17“N66 hén a sai dé tee wan pisi, n66 hén wojo

féén ko limbo. Hén a taa: ‘Luku fa mi dé aki.
Soméni wookoma mi tata abi ta da njanjan, de ta

njan te tjika de, n66 hén mi ko dé aki ta pena da
hangi takii. 18N66 misabiandimiodu. Miotoona
g0 a mi tata, n60 mi o go taki déén taa: “Taata, wé
mi du hogi ku i tee dou ku Masa Gadu tuu. 19N66
ma waiti moéon seei fii musu tei mi kuma mii fii e,
ma tei mi kuma wan wookoma fii n66.” ’

20“N606 hén a hopo ta waka nango néén tata.

“N0O di tata bi dé a wosu naandé. Te wan pisi,
hén a tuwé wojo go te ala, hén a si wan sémbé ta

ko. Hén a si taa di womi mii féén hén ta ko naandé.
NGO hén tjali féén kisi én tee. Hén a hopo vu kule

go Kisi én baasa, a bosi én wai ku én te a bigi.

21 “N66 hén di womi mii taa: ‘Taata o, wé ma
waiti tjika mo6on fii tei mi kuma miii fii e, biga mi
duihogitee dou ku Masa Gadu seei tu.’

22 “Ma di tata an haika di mii seei. A taki da dee
wookoma féén taa: ‘Un hesi go tei di m6on waiti

wojo koosu tja ko bisi déén. N66 un go tei andelu
tja ko tuusi néén finga, nd6 un tja saapatu ko déén
be a bisi. 23N66 un go kii di fatu kau tja ko, boo boi
njan mbei piizii. 24Biga di womi mii u mi aki bi go
kaba a s0s0, ma a toona ko a u baka.” Hén de seti
mbei di piizii.

25“N00 a di ten dé seei, di gaan baaa féén bidé a
goon dendu. N0O hén diakumutu a goontako, hén
a jei de ta wai ta péé ta mbei piizii te a bigi. 26 N66
hén a kai wan u dee wookoma féén tata ko, hén a
hakisi én taa: ‘Andi ta pasa bigi di bigi aki s6?’

27“Heén a piki én taa: ‘We di piki baaa fii di bi go,
hén wé toona ko a wosu. NOO hén i tata kii di fatu
lﬁaﬁ ta wai ku én fu di a toona ko ku libi a wosu

aka.

28 “NOO di di gaan baaa jei sO, hén hati féén
boonu tee a taa an o go a wosu.

“N0O0 hén di tata ko jei, hén a go néén a déo go
begi én taa: “‘Womi, gaantangi, ko boo go a wosu.’

29 “Hén a taa: ‘Weé nono Taata, mé o ko a wosu.
WE higa soméni jaa longi mi ku i dé aki, mi ta du
hii soni da i dee i ta manda mi fu mi musu du. Na
wan daka seei mi pasa i buka. Mi ta wooko da i
kuma mi da wan sitaafuma fii, ma na wan daka i
da mi wan u dee kaabita seei fu mi mbei piizii ku
dee mati u mi. 30 Ma di womi mii fii aki di go poi
dee gudu fii ku di jajo libi féén, tefa a toona ko aki
noo hén i ta mbei s6 wan gaan piizii te i kii di fatu
kau déén. N60 ma sa ko a wosu. A hati mi poi..’

31“Hén di tata taa: ‘Wé mii o, wé fa mi ku i ta libi
makandi aki, n66 hii dee soni dee miabi akituu dé
fii, na s6 n6? 32 Ma di baaa fii di bi go s6méni longi

te u méni taa a dédeé kaba a s0s0, hén wé toona ko
a u ku libi baka. N66 an fiti fuu wai mbei piizii ku
énno? ”

16

Aki Masa Jesosi ta konda taa i musu seeka da di
bakaten libi fii.

1N66 hén Masa Jesosi toona taki wan oto woto
moon da dee bakama féén. A taa: “Wan guduma
bidé, n66 a a’ hia wookoma. Hén a tei wan sémbé
buta basi a dee wookoma féén liba faa ta seeka di
wooko ta luku hii dee gudu féén déén.,

“N0OO hén a dé tee wan daka, n66 hén wan sémbé
ko néén ko taki déén taa: ‘Mati o, haika e. Di basi i
buta a dee wookoma fii liba dé, an ta wooko bunu
e. A tanjan di moni fii.’

“Hén diguduma taa: ‘SO n0?” Hén a taki aai. Hén
a taa: ‘Wé antoobi.’

2 “NOo hén a manda kai di basi ko néén. Hén a
taki déén taa: “‘Womi, mi jei wan soni. Wé noo hén

mi kai i ko hakisi fii musu konda da mi. De taki da
mi taa i ta njan di moni u mi tuu. Wé néo i musu

taki da miunfaiwooko ku di moni, biga abitimoon
mio puui. Ja o dé basi fu di wooko u mi moon.’

3“N00 hén di basi taki néén hati taa: ‘Ee maingg,
disoni aki, a bigi da mi. W€ n606 ee di masa u mi ko
puu mi a wooko, noo andi seei mi o du? Biga ma
sa wooko a goon dendu te tja heepi ko da mi fu mi
feni soni njan. N66 fu mi ta waka ta pidi njanjan a
sémbé wosu, mi a’ sen féén. Ma sa du én.’

4“Hén a sai dé te wan pisi, hén a taa: ‘S66. Wé mi
saandi mi o du u te de puu mi a di wooko, n66 oto
sémbé sa hoi mi a de wosu. N66 pena an o kii mi.’

> “Hén di a pakisei s6 kaa, n60 hén a kai hii dee
Sémbé dee bi juu soni néén masa sondo paka. N6o
hén di de ko néén, hén a taki da di fosuwan taa:
‘Womi 0.” A piki. A taa: ‘Un méniibi abi fii paka di
masa umi?’

6 “Hén a piki én taa: ‘Wé basi, mi abi wan héndo
bali fatu dee mi bi tei fu mi musu paka.’

“Hén a taki aai. Hén a tei di pampia a bi sikifi
dee soni a bi juu, hén a ténéén tuwé. Hén a déén
wan oto pampia taa: ‘Luku wan oto pampia aki.
Go sindo, noo i toona sikifi én. Ma te joo sikifi, na
sikifi wan hondo moon e. Sikifi feifiteni bali n66.’
Hén a tei, hén a go sindo hén a sikifi.

7“Hén a kai wan otowan, di u mbei tu. Hén a taa:
‘Womi o, fa u ta wooko aki, n66 dee soni mi bi juu
I, un ménii abi fii musu paka?’

“Hén a piki én taa: ‘We basi, mi abi wan dusu
saku boon fu mi musu paka.’

“Hén a tei di biifi hén a ténéén. Hén a taki déén
taa: ‘Go sindo, nd0 i sikifi otowan. Ma te joo sikifi,

noo 1 31k1_ﬁ__a1_j[1 hondd n6d. Na sikifi wan dusu
moon.” .NOO sO a saka di moni da de tuu.,

8 “N60 hén di di guduma si fa di basi du dé, hén
a taa: ‘Aai, di sémbé aki, hii fa a hogi, ma asabiu
du soni e. A koni tuu. A sabi fa u heepi én seei fu
te di fuka ko néén a bakaten, noo a sa libi.,” ”

NoO6 hén Masa Jesosi toona taa: “Luku fa di
guduma gafa di sémbé. Noo mi taki e, dee sémbé u
di goonliba aki dee an ta waka a Masa Gadu baka,
de ta libi a wan fasi u tja wini ko da de a bakaten

moon leki dee sémbé dee ta waka a Gadu baka e.”
9NOO hén atoona taki da de taa; “.Un sifa di basi
du aki n6? A seeka di soni faa musu toona heepi

én seei a bakaten., No0 sO unu seei musu du tu e,

dee sémbé. Dee moni un si un ta wooko a goonliba
aki, n66 un musu ta wooko ku de a wan fasi fu te
di daka un kumutu a di goonliba aki, ndo de o kisi
unu ku piizii seei te un dou a Gadu kondé ala ka
woon dé fu teego.

10“NG606 a dé so taa ee wan sémbé ja sa seeka wan
piki soni te a ko bumbuu soni, n60 sOseei ja 0 sa
seeka gaan soni tu. Noo ee i ta fufuu piki soni, n66
sOseei joo ta fufuu gaan soni tu.

11“N66 ee wan sémbé ja ta seeka di guduita feni
a goonliba aki a wan bumbuu fasi, ja ta njan mén
kumafa a fiti, wé n66 unfa Masa Gadu o sa futoou
ifaadaigaan gudunéénkondeé fii seeka? 12N6o ee
wan sémbé ja ta seeka oto sémbé soni te de butéén
aimaun, noo unfa de o da i soni fii seei, fii seeka?

13“N66 nawan sémbé sa dini tu masa makandi e,
dee sémbé. Biga joo lobi wan m60on wan. Ee i héngi
awan, noo ja o sa héngia di otowan moon. Wé n6o
i sa dé a Gadu baka, ee nas0 i sa dé a gudu baka,
ma noo ja sa dé a de tuu baka makandi e.”

14 NOO di Masa Jesosi taki dee oto aki teefa a
kaba, n00 hén dee Faliseima jei, n00 hén de an ké
sO. Biga deseei a’ langabéé u moni tumusi. N6O
hén de bia ta s6s6 Masa Jesosi ta mbei én fa.

15 Hén Masa Jesosi taki da de taa: “Wé unu weé
mi ta taki tuu e. Biga a sémbé wojo un ta mbei taa
un dé bumbuu sémbé, ma Masa Gadu hén sabi unu
hati e. N0O di soni libisémbé ta si u gaan bumbuu
soni, n66 a Masa Gadu wojo an dé wan wojo soni.”

Aki Masa Jesosi ta konda soni u
di awoo tii ku di Njunjun Tii
u Masa Gadu.

16 NGO hén a taki da dee Faliseima moon taa: “Un
haika e, dee sémbé. Fu sensi di ten u Mosesi te Kkisi
di ten u Johanisi di Dopuma, n66 dee wéti Mosesi
ku dee tjabukama bi kisi a Gadu bi ta konda da

libisémbé fa u de waka a Gadu baka. Ma noo fa u
dé aki, wan njunjun buka ko taa Masa Gadu hopo

wan Njunjun Tii. No6o hia sémbé ta biinga a di
Njunjun Tii dé baka kaa. 17 Ma tokuseei an dé taa
dee awoo wéti an bunu e. Mundu ku goonliba sa
kaba, ma na wan piki wan u dee wéti seei o kaba a
$O0s0 mOOns0.”

Aki Masa Jesosi ta lei fa

manu ku mujéé an musu tuwé.
Mat. 5:31-32; Maik. 9:42
18Hén a toona taki moon taa: “Ee wan sémbé i go

tei wan mujéé te n6o hénituwéén disa noo i toona
go teli wan otowan, n66 di wéti u Masa Gadu hén
i booko dé kaa e. NGO sOseei tu, ee wan sémbé i go
tei wan tuwé mujéé fu wan oto womi, noo i seei
booko di wéti u Gadu tu.”

Aki Masa Jesosi ta konda di oto u di guduma ku

Lazalost. . . )
19 NQO hén a toona taki da de moon taa: “Weé
un haika e, dee sémbé. Wan guduma bi dé a wan

kondé. NOO a gudu tee na sipootu. Hiniwan juu a
ta libi féén kumafa a ké ta bai dee gaan dii koosu
ta bisi ta mbei gaan piizii.

20“Ma n66 wan sémbé bi dé a di kondé naandé tu
de ta kai Lazalosi. A pena te an saanfa u du ku én
seei. Kasikaasi kisi én hii én sinkii. Na hopo seei a
ta hopo ta waka. NGO de ta hopo én ta tja nango
ta buta a di guduma d66buka 21 fu te di guduma
njan noo0 a kandé a sa feni so u dee sakasaka u dee

njanjan féén dee ta kumutunééntafatakaiagoon.
NGO dee dagu u sitaati ta ko ta 1émbé dee kasikaasi
féén néén sinkii.

22“N60 hén de dé te wan pisi n66 hén di penama
dédé. Hén dee basia u Masa Gadu ko tei én tja go
néén gaan sémbé Abahamu bandja. \N60 a sai dé
ta wali ta piizii ta libi suti kumafa di libi dé ala.

“N0O0 a baka féén hén di guduma déde tu, hén de
tjéén go bei. 23 Ma n6o fa a dédé dé, n66 hén a go
a didibi faja. Hén a go sai dé a di faja dendu ta tja
sitaafu ta bai ta kai olo.

“Tee wan pisi, n66 hén a hopo wojo luku te ala,
a si Lazalosi a Abahamu bandja dé.

24“Heén a bai kai Abahamu taa: ‘Taata oo, Taata,
gaantangi, tei tjali u mi n66 i manda Lazalosi be
a tuusi finga féén a wata tja ko munjan mi tong0.
Biga ka mi dé aki, di faja ta kendi mi tumusi.’

25 “N66 hén Abahamu piki én taa: ‘Ke, aai mii,
weé mi jeie. Ma ménitaa diten diibidéagoonliba
ala, 1 bi ta libi bunu kumafa i ké. Soni seei an bi
ta fuka i. I bi njan di bunu libi fii a goonliba ala
tuu bifo 1 déedeé ko aki. N6o Lazalosi, di a bi dé a
goonliba ala, n60 hii fuka a bi ta tjai. Wé noo fa u
dé aki i ko ta tja sitaafu, ma Lazalosi hén ko feni
boo awaa.

26 « ‘Ma haika, boiti u di dé, pasi an dé fu dee
sémbé u mi aki aba ko a unu ala e. Soseei pasi an
dé a unu ala tu fu un sa aba ko a u aki. Biga wa sa
pasa di gaan fundu ngoto a u mindi aki fuu ko miti
ku u seei”’

27“N606 hén di guduma taa: ‘Aai, wé mi jei. Ma
noo 1 sabi n6? Mi begi i Taata, gaantangi, manda
Lazalosi be a go a mi tata wosu, 28 n60 a o si wanlo

baaa uminaandé. De dé feifi. N6O gaantangi be a

wasikoi de da mi taa de an musu libi kumafa mi
bi libi a goonliba ala mdon, fu de ko a di sitaafu

kamian aki.’ I . .
29“N0606 hén Abahamu piki én taa: ‘S6 n6, womi?’

Hén a taki aai. Hén a taa: ‘W€, mi jei. Ma 1 sabi
no? Dee sémbé a goonliba ala, de abi dee buku fu
Mosesi ku dee u dee tjabukama u Masa Gadu kaa.
No6O be dee baaa fii haika andi dee buku ta takinoo
de waka a de baka.’

30 “Hén di guduma taa: ‘Aai, Taata, s6 a dé tuu.
Ma di dé wanwan an tjika. Ma ee wan dédé sémbé
hopo go wasikoi de, ndo de o bia de libi’

31«“Hén Abahamu piki én taa: ‘Ma haika e, mati.
Ee de an sa tei dee sikifi a dee buku naandé, noo ee
wan sémbé hopo kumutu a dédé kondé go fan ku de
seei, de an o0 jei moonso e.” ”

SO wan gaan oto Masa Jesosi konda dé e.

17

Aki Masa Jesosi bai dee bakama
féénu de an ganjan sémbé

puu a Gadu pasi.
Mat. 18:6-7,21-22; Maik. 9:42
1 Hén Masa Jesosi taki da dee bakama féén taa:
“Un musu sabi taa dee soni ta hai sémbé puu a
Gadu pasi an o sa kaba a di goonliba aki m60ns0o.
Ma mi bai helu da dee sémbé dee o ta tja dee 10
soni dé ko a sémbé. 2 Biga ka fii du s6 wan soni,
nood a moOn bunu de tai wan gaan gindi sitonu a
i gangaa, noo de tja i go tuweé a ze mindi be i dédé
kaba a s6s0 wante, fuja du di hogi diibipakisei dé.

Di sitaafu dé hogi, ma an hogi kuma di i bi o feni
ee ibi feni pasi puu sémbé a Gadu pasi. 3Un musu

luku bunu ku di soni naandé fu an musu miti unu
e'”

Aki Masa Jesosi ta lei de
faudelibi ku dee sémbé

dee ta du de hogi.

Hén a toona taa: “Wé noo ee i si taa di otowan
fii du i hogi, n66 i musu fan ku én be an du s6 ku

1 moon. NOO ee i si taa a piki disa di hogi du féén
dé, n66 i musu diséén. Ja musu hoi én a béé. 4Ee a
du i hogi sébén toon a wan daka seei no6 hén a ko
aisébéntoon ko begiifii déén paadon, n6o i musu
diséén. Na hoi én a béé moon e.”

Aki Masa Jesosi konda taa
ee di biibi fii piki seei
ma a sa du gaan wooko.

> N606 hén dee bakama taki da Masa Jesosi taa:
“We Masa o, u ta biibi a Masa Gaduliba, ma di biibi
fuu an tjika. N6O u begi i gaantangi, heepi u be di
biibi fuu ko m66n taanga.”

6 N66 hén Masa Jesosi piki de taa: “Aai. Wé
womi, ee i abi wan piki biibi a Gadu liba kuma
ahun sii seei, hén i taki da di pau i si aki so taa:
‘Hon kumutu aki go paandiiseeiaze,’ noo a o piki
ibukae.”

AkiMasaJesosita konda da de kumafa di wooko
udede.

7N0O hén a taki da de moon taa: “Undi fuunu

0 abi wan wookoma, noo te a go a wooko a goon

dendu naso a go luku dee mbeti a sabana tee a ko,
noo 1 taki déén taa: ‘Ko sindo njan’?

8 “Na tuu fii. Ma joo taki déén taa: ‘Wé luku, di
i ko kaa, n60 i seeka hesihesi n66 i go boi njanjan
seti tafa da mi be mi njan. N66 te mi njan te béé u
mi fuu kaa, noo 1 seei sa njan tu.’

9 “Wé nod6 unfa un pakisei u di soni naandé?
Un pakisei taa di basi u di wookoma musu da di
wookoma féén apaiti tangi fu di a wooko déén
taanga so n6? Nond. An dé faa déén tangi e. Wé
biga fa a wooko naandé, s6 n60 a bi musu wooko.

10 “Weé noo unu seei tu e, te un wooko da Masa
Gadu kumafa a da i di wooko, n66 an dé fuun suku
tangi néén e. Biga so n66 di wooko fuunu dé kaa.”

Aki Masa Jesosi kula teni sémbé dee bi siki tji-
nasiki.

11 N606 fa Masa Jesosi nango a Jelusalen dé, n66
hén a ta pasa a di pisiwata u Samalia ku Galilea
mindi.

12N606 hén a go dou a wan piki kondé. Hén teni
sémbé ko miti ku én naandé, n6o dee sémbé dé tuu
siki tjina siki. Hén de taanpute ala, 13de baitaanga
kai Masa Jesosi taa: “Jesosi, Masa o, ke gaantangi,
tei tjalihati fuu n66 i heepi u baa!”

14 Noo6 di Masa Jesosi jei di bai, n66 hén a bia
luku. Hén a si dee sémbé. Hén a taki da de taa: “Ee,
aal mii. Wé un sabi n6? Un pasa go a dee begima

be de siunu fa un dé.” o
N6O di de seti nango, te wan pisi hén de tuu ko

bunu djee. 15N66 di wan u de si taa a ko bunu,
hén an go m66n ma a bia toona. N0O hén a ta bai
taanga ta gafa Gadu ta déén tangi u di bunu a du
én naandé.

16 N66 hén a kule go kai a Masa Jesosi fesi a goon
naandé. Hén a taki déén taa: “Ke Masa, gaantangi
fii e, fu di bunu i du mi aki. A bigi. N66 mi si én!”
N06O di sémbé dé bi dé wan Samalia sémbé. ,An bi
dé Isaéli sémbé seei kuma dee oto néigi, faa bimusu
da Gadu tangi so.,

17-18 N66 hén Masa Jesosi hakisi én taa: “Wé
womi o, fa i ko i wanwan aki, na teni sémbé un bi

dé ko bunu no? Unsé dee otowan fii dé? Nawanu
de toona ko fu de ko da Gadu tangi moons6 moon

leki di d60sé sémbé aki n6? We a bigi a mi.”

19Hén a taki déén taa: “Wé womi o, hopo gofiie.
Dibiibi diiabi a miliba, n66 a heepiikaa.”

Aki Masa Jesosi ta konda soni u di ten di a o
toona ko a goonliba.
Mat. 24:23-28, 37-41

20 Wan daka, hén wanlo Faliseima ko a Masa
Jesosi ko hakisi én taa: “Mé&sité o, na un ten Masa
Gadu o ko a goonliba ko tei di Konu Tii féén, faa taki
a hii sémbé liba?”

NGO hén Masa Jesosi piki de taa: “Weé un haika e.
Di tii u Gadu an ta ko kumafa un ta méni én deé e.
Biga,dee konu u di goonliba aki te de o ko u tii dee
kondé, n6o hii sémbé ta sabi taa de ta ko. Biga de
ta wai ta péé doon, tutu ta piki., Madikouditiiu

Masa Gadu hén an o dé so e.
21“Biga te a 0 ko, n66 na wan sémbe o sa taki taa:

‘Luku én aki.’ Ee naso: ‘Luku én ala.’ De an o salei
Sémbé so. Biga di Tii féén ta dé a dee sémbé dee ta

waka néén baka hati.” - .
22N0606 hén a taki da dee bakama féén taa: “Fa mi
0 disa unu go aki, n66 wan ten o ko n66 un tuu o

hangi u si ee wan u dee daka seei di Mi di ko dé
Libisémbé Mii aki o dé néén kdnubangi ta taki a hii

mundu liba. Ma wan o sa si én eti. 23 Sémbé o taki
da unu taa: ‘Un luku én aki!” Ee naso: ‘Un luku
én ala” Ma wan musu go luku e. Wan musu piki

mooOnsO.

24 “Biga te di daka di Mi di ko dé Libisémbé Mii
aki o toona ko, n66 a o dé leti kuma te liba koti faja
walau s0, hii sémbé ta si én. Biga liba ala o limbo
ghegede te kisi ku goon aki tuu. NOO soseei di ko

u mi o dé tu. 25Ma bifoé mi toona ko aki a s0 wan
fasi, n66 mi musu tja sitaafu ku pena tee bif6. Biga
dee 10 sémbé u di ten u dé aki, de an dé a mi du.
Kwetikweti.

26 “Ma di ten di Mi di ko dé Libisémbé Mii aki o
toona ko a goonliba, ndo a o dé leti kumafa di ten
u Noa bi dé. Biga leti kumafa soni bi ko miti dee
sémbé a di ten dé, ndo sOseei a 0 miti dee sémbé u di
ten di mi o ko tu. 27 Biga a Noa ten de bi ta njan ta
bebe, dee womi bi ta tei mujéé, dee mujéé bi ta tei

manu. De bi ta libi u de kumafa de ké sondd méni
Gadu moonso, tefa di daka Noa go a di sipi dendu.

Hén di tjuba seti kai, gaan wata ta ko te a kii de tuu
fia puu dé.

28 “NOO sOseei tu a bi miti dee sémbé a di ten u
Lotu. Dee sémbé bi sai dé ta njan ta bebe, de bi ta
bai soni ta sei, de bi ta koti goon ta paandinjanjan,
de bita mbei wosu, 29tee di daka di Lotu kumutu a
Sodom go. N60 hén di wan seei daka naandé faja
kumutu a liba mokisi ku di soni de kai zuwalufu
kaikoagoon t]uma dee sémbé u Sodom kii tuu fiaa
puu dé. 30 Weé noo sOseei a 0 pasa tu te Mi di ko dé
Libisémbé Mii aki o toona ko a goonliba fu sémbé
musu simi.”

31 N66 hén a taki da de moon taa: “A di daka
dé noo ee wan sémbé dé néén baiko, n66 an musu
tei ten faa go tei soni féén néén wosu dendu e. A

musu bazia ko a goon wante ndo a kule go tjubi.
NGO sOseei ee wan sémbé dé néén goon dendu ta
wooko, noo an musu kule go a ganda go tei soni
néén wosu, ma a musu kule go tjubi noo.

32“N66 fa mi ta fan aki, un méni di soni di bi pasa
ku di mujéé fu Lotu e. 33 Biga di sémbé di ta biinga
faa hoi én libi kumafa a kéén ku dee soni féén dee
a abi a goonliba aki , n60 a o lasi én n66mo. Ma di
séﬁgbé di aan toobi faa lasi én, n60 hén o feni én fa
ake.”

34 Hén a taki moon taa: “A di daka di Mi di ko
dé Libisémbé Mii aki o ko, n60 tu sémbé sa dé a
wan bedi ta duumi, n66 wan u de Gadu o tei tja
go noo di otowan a o diséén. 35 NGO tu mujéé o dé
makandi a wan kamian ta mbei boon, n66 wan u
de Gadu o tei tja go, n60 di otowan a o diséén. [
36 Soseei tu sémbé sa dé makandi ta wooko a goon
dendu, n00 wan u de Gadu o tei tja go, n66 di
otowan a o diséén dé.]”

37N06 hén dee bakama u Masa Jesosi hakisi én
taa: “Wé, Masa o, na unsé u di goonliba di soni
naandé o pasa?” NOO hén a koti wan noéngd da
de taa: “Ka wan mbeti dédé fika, n00 naandé dee
opete ta ko.”

18

Aki Masa Jesosi taki fa u musu ta begi n66mo
sondo wei.

1 N66 hén Masa Jesosi taki wan woto da dee
bakama féén faa lei de kumafa de an musu ko wei
u begi Gadu, ma de musu ta begi én hiniwanten
sondo lasi hati.

2 A taa: “Wan fisikai bi dé a wan kondé, n66
a bi hogi tee an ta fééé Gadu, n6o aan toobi ku

libisémbé tu. 3 N66 wan mujéé bi ta dé a di kondé
dé tu, manu féén bi dédé. NOo a bi ta ko a di fisikai
noomo ta ko ta begi én taa: ‘Fisikai o, mi ké i heepi
mi. Mi ku wan sémbé a’ sondi, n66 mi begi i fii
kuutu di soni da u. Da mi di leti u mi noo6 i déén
di adjabéé féén.’

4 “N0O0 a fesi di fisikai an bi ké heepi di mujéeé.
Ma a baka féén a ko pakisei tee a kaba, hén a taa:
‘Weé aluwasi fa ma ta feeé Gadu, noo ma a’ toobi ku
libisémbé tu, > ma tokuseei di mujéé aki ta ko a mi
noomo, an ta disa mi ku di taki moons6. N66 mi o
heepi én be a feni di leti féén, be mi b00 féén. Biga
ee naso, a o ta ko ta kaakei mi ku di taki féén dé
noomo.’ ”

6N66 hén Masa Jesosi taa: “Un haika fa di fisikai
taki dé. A abi hogihati, ma tOkuseei, a piki di mujéé
buka. 7Weé n66 Masa Gadu di abi s6 bunuhati wé?
Ee wan sémbé féén ta begi én n60moO a ndeti ku
didia, an sa heepi én ng? Biga a bi pii de puu a oto
sémbé dendu tei ko féén sémbé kaa, n66 a o buuja
uf6 a ko a de n6? Nono, an o buuja e. 8 Mitakie, a
o ko hesihesi a de ko kuutu soni da de.

“Ma noo fa mi fan dé seei, ma fa de o du ku dee
sémbé u mi a di goonliba aki tjika dé, n60o, te Mi di
ko dé Libisémbé Mii aki toona ko umiko heepide,,
noo mi o feni sémbé moonso di ta biibi a mi eti no?”

Aki Masa Jesosi da wan oto

uwan Faliseima

ku wan pii-lanti-ménima.
I9NO6O hén Masa Jesosi da de wan oto u dee sSémbé

dee ta wisiwasi otowan ta mbei deseei taa de dé
bumbuu sémbé, 10 A taa: “Wan daka nod hén tu
sémbé hopo, hén de go a Masa Gaangadu Wosu

fu de go begi Gadu. N66 wan u dee sémbé bi dé
Faliseima no0 di otowan bi dé wan sémbé di ta pii
lanti moni.

11 “N66 hén di de go naandé, hén di Faliseima
go taanpu te a wan sé ala, hén wanwan. N66 hén
a begi taa: ‘Masa Gadu, gaantangi fii e, fu di ma
dé kuma dee takusémbéma, kuma dee fufuuma,
kuma dee sémbé dee ta tei sémbé mujéé, kuma di
sémbé ta pii lanti moni aki. 12Tu toon hiniwan wiki
mitadisaunjantabegii. Hiniwan soni miabinoo
mi ta paati, no6 mi tja fii sé ko da i a keiki kumafa
di wéti dé. SO mi ta libi.” S6 di Faliseima begi.

13 “Ma di sémbé ta pii lanti moni naandé, n6o a

sabi taa an ta libi bunu tuu. NOO sen Kkisi én tee
an sa hopo wojo luku liba m6on. A fika a baka

ala ta naki maun néén hati taa: ‘Ke, Masa Gadu,
a’ tjalihati u mi n6o6 i heepi mi o. Biga mi sabi taa
mi dé wan gaan takusémbéma tuu.” ”

14N066 hén Masa Jesosi taa: “Wé mi taki da unu
taa fa di sémbé ta pii lanti moni go a wosu dé, noo
Masa Gadu an hoi dee hogi du féén néén béé moon
e, ma a tei én ko sémbé féén. Ma di Faliseima dé,
Gadu diséén a go féén a wosu ngo. Biga hiniwan
sémbé di hopo hénseei, n66 Gadu o sakéén. Ma
hiniwan sémbé di saka hénseei, n66 hén Gadu o
hopo.”

Akide tja dee mii ko

a Masa Jesost.
Mat. 19:13-15; Maik. 10:13-16
15 A di juu dé seei, n66 hén de ta tja dee piki mii
ko a Masa Jesosi faa musu buta maun a de liba
begidade,. Ma di dee bakama u Masa Jesosi si s0,

noo hén de gandji da de taa: “Wan musu tja dee
piki mii dé ko aki e.”

16 Ma di Masa Jesosi jei fa dee bakama taki, hén
a taa: “Non0. Wan tapa de e! Un be dee mii ko a
mi noo. Biga sémbé kuma dee mii aki, de ta dé a
di Njunjun Tii u Masa Gadu dendu ta feni di bunu
féén. 17 N6O mi taki e, ee wan sémbé i ké ko dé
a di Tii u Gadu dendu, n66 i musu abi sakafasi
ta futoou Masa Gaangadu kumafa wan mii ta abi
sakafasi ta futoou dee gaan sémbé féén.”

Aki Masa Jesosi ta konda

soniu gudu da de moon.
Mat. 19:16-30; Maik. 10:17-31

18 N66 hén wan hedima u dee Isaéli sémbé ko a
Masa Jesosi. Hén a hakisi én taa: “Mésité o, mi sabi

taa i dé wan bumbuu sémbé, n66 hén mi ko hakisi
i andi mi musu du fu mi feni di libi u teego.”

19 Hén Masa Jesosi piki én taa: “Womi, fa i ta
kai mi bumbuu sémbé aki, ma i saandi i ta taki dé
no? Bumbuu sémbé an dé boiti Gadu wanwan ngo.
20 Ma ndo fii feni di libi u teego, n6o6 ja sabi dee
weéti u Masa Gadu eti 6, taa ja musu go a oto mujéé
moon leki di mujéé fii u wosu. Ja musu Kkii sémbé.
Ja musu fufuu sémbé soni. Ja musu mindi soni da
sémbé. I musu ta lesipekiitata kuimama.”

21 Hén di hedima piki taa: “Wé, hii dee wéti dé
tuu mi ta hoi fu sensi di mi dé piki mii.”

22N006 hén Masa Jesosi toona taki déén taa: “WE,
mi jei. Ma ee fuu taki én gbelin kumafa a dé, wan
soni noo toobi i eti. Hén da i musu go sei hii dee
sonifii deeiabiteikaba, n66ipaati dimonida dee
pena sémbé. Noo te i du so kaa, n60 i ko ta waka a

mi baka. N60O a bakaten n6o joo feni wan moon
bunu gudu a Gaangadu Kondé.”

23 NOO di di sémbé jei s6, hén tjali ko kisi én tee
kuma a sa kég, biga a abi hia gudu tuu.

24N006 di Masa Jesosisifa tjalikisidiwomifudee
gudu féén hedi, n66 hén a taki taa: “Aai, di soni aki,
a taanga e. Fu wan guduma butéén seei a di Tii u
Masa Gaangadu basu, a dé wan taanga soni tuu.
25 A dé leti kuma te wan gaan mbeti ta biinga faa
pasa a wan aguja baaku. So a taanga tjika.”

26 NGO di de jei so, hén de hakisi én taa: “WEé, ee
a taanga da wan sémbé  di Gadu seei heepi so te a
ko gudu,, n66 ambé seei 0 sa go a Gadu Kondé?”

27 Hén Masa Jesosi piki de taa: “Di soni dé, na
wanlibisémbé a’ taanga u du én, ma Gaangadu hén
a sa du hii soni.”

28 NOO hén Petuisi taki déén taa: “Wé Masa, luku.
U disa hii soni tuu, fuu ko ta waka a i baka.”

29 NO6 hén Masa Jesosi piki én taa: “Wé so a dé
tuu. Ma haika e. Ee wan sémbé i ke dé a di Njunjun

Tii u Gadu dendu te no6 hénidisa i wosu ee naso i
tatakuimama ee nasd dee baaafiieenasoi mu]ee

ku dee mii fii, 30 n66 mi taki e, taa hii dee soni
naandé tuu joo toona feni baka mo6n leki fa i bi
abi a goonliba aki, n66 a bakaten n60 joo feni di
bunu libi u teego tu a Gadu Kondé.”

Aki Masa Jesosi konda soni u di dédé féén da de
moon.
Mat. 20:17-19; Maik. 10:32-34
31 A baka u di dé, hén Masa Jesosi kai de

tuwalufu bakama féén a sé. Hén a taki da de taa:
“Un haika e. Fa u dé aki, n66 u nango a Jelusalen.

N66 hii dee soni dee tjabukama u Gadu bi sikifi u

Mi di ko dé Libisémbé Mii aki, ndo de tuu o pasa
ku mi awaa. 32Dee feantima umi o tjamigo a dee
doosé sémbé dee abi taki a di kondé aki, no6 de o

ta mbei mi fa ta kosi mi ta tunta a mi. 35 N66 de o
wipi mi te de kaba uf6 de o kii mi awaa. Ma noo

di u mbei dii daka féén, n66 mi o toona weki hopo
baka.”

34 Ma fa Masa Jesosi fan ku dee sémbé féén dé,
noo de an fusutéén. A dé wan tjubitjubi soni da de,
biga de an saandi a ta taki dé.

Aki Masa Jesosi kula wan bookowojoma.
Mat. 20:29-34; Maik. 10:46-52
35 N66 hén de nango tefa de ko zuntu ku di
kondé de ta kai Jelikou. N66 wan bookowojoma bi
dé sindosindo a bandjapasi naandé ta pidi moni.
36 NOO di a ta jei dee hia sémbé ta fan ta ko dé hén
a hakisi taa: “Sémbé hén ta ko hia naandé s6 ng?
Andi ta pasa?”
37Heén de taki déén taa: “Di sémbé de ta kai Jesosi
u Nazaléti, hén wé ta pasa akie.”

38No0 diajeisd, n6d hénabaitaangataa: “Jesosi
eee, i di bakamii u Dafiti dé, na i da di Heepima
no?, Gaantangi mi begi i, a’ tjali u mi, n606 i heepi
mi 000.”

39 Ma di dee sémbé dee bi ta waka a Masa Jesosi
fesi jei di bai, hén de gandji déén taa a musu
kabuka dé. Ma tokuseei an disa. A bai m00n taanga
eti taa: “Jesosi eee, di mii u Dafiti dé, saa mi ooo,
heepi mi, gaantangi!”

40 N66 di Masa Jesosi seei jei di bai, n66 hén a
taanpu pii. Hén a taki da dee sémbé taa be de go
tei di sémbé naandé tja ko néén.

NGO hén de tjéén ko. Hén Masa Jesosi hakisi én
taa: 41 “Mati o, wé andiiké umidudai?”
Hén di bookowojoma piki én taa: “Masa, mi ké

tasisonibaa.” " : :
42Hén Jesosi taki déén taa: “Wé antoobi. Be wojo

fii ko limbo e. Biga di biibi i ta biibi a Masa Gadu
dé heepiikaa.”

43 N06 wantewante dé, hén wojo féén ko limbo
ghegedee. N0OO hén a ta waka nango a Masa Jesosi
baka ta gafa Gadu u di bunu a du én dé. N60 fa hii
dee sémbé dee bi sai dé si andi pasa dé, noo hén de
tuu gafa Gadu seei.

19

Aki Masa Jesosi go

a Zakeosi wosu. . . .
1N66 hén di Masa Jesosi kula di bookowojoma

te a kaba, n66 hén a pasa go dou a Jelikou. N60 a
ta latja pasa a di kondé ganda  faa go a Jelusalen..
2N66 wan guduma de kai Zakeosi bi ta dé a di
kondé. A dé wan hedima u dee sémbé ta pii lanti
moni.

3-4 NO6 fa Masa Jesosi ta pasa naandé, n6o Za-

keosi bi ké si én faa sabi én. Ma an bisa si én a dee
hia sémbé dendu, biga a dé wan sati sémbé. NOO

hén a kule go a fesi go subi a wan pau go dé a liba
ala, fu te Masa Jesosi ta pasa dé ng6 a musu u si én.

5 Te wan pisi hén Masa Jesosi ko ta pasa, n66 hén
a hopo wojo a liba hén a si Zakeosi. Hén a kai én:
“Mati Zakeosi!” Hén a piki. Hén a taa: “Saka hesi
ko a goon. Biga a dé fandudufumikoaiwosutide.”

6 NO6O hén Zakeosi saka hesihesi ko a goon, n66
ku gaan piizii seei a tei Masa Jesosi tja go néén

wosu. “Ma noo di dee oto sémbé si s6, hén de mati.
De tei Masa Jesosi fu hogiseeifudiadetaaagoa

wan takusémbéma wosu. o
8 Ma n66 hén Zakeosi hopo taanpu  a dee sémbé

dendu, n66 hén a fan ku Masa Jesosi. A taki déén
taa: “Masa o, wé luku, te kuma tide n66 mi o paati
dee gudu umileti mindi, n00 mi o da dee pootima
u di kondé wan sé. N06 ee mi bi fufuu wan sémbég,

noo mi o déén fo toon moon hia moon fa mi bi tei. »
9Hén Masa ]e8031 pikitaa: “Wé un dee sémbé u di

wosu aki, un a’ bunuhedi e. Biga tide Masa Gadu
heepi unu. N606 di sémbé di a’ di wosu aki, a bi dé
fanOuduumiko néén, biga hénseei da wan bakamii
u Abahamu di gaan sémbé fuu tu. Wé noo luku, a
bipoiseeite kabaasds0, matide atoona ko a Gadu

baka. 10N§6 fu dee 16 sémbé aki hedi mbei Mi di ko
dé Libisémbé Mii aki ko a goonliba e. Biga mi ko fu

mi suku dee sémbé dee kaba a s6s6 u mi tja de ko
da Gadu.”

Aki Masa Jesosi konda di oto u di guduma di bi
paati moni da dee wookoma féén.

Mat. 25:14-30 : _
11 NGO di juu Masa Jesosi ta fan ku dee sémbé

naandé, noo de bi dé zuntu ku Jelusalen. N6o dee
Dju sémbé bita ménitaa naandé noomo Masa Gadu
o bazia ko a goonliba faa ko tei di Konu Tii féén a
hii sémbé wojo. NOO dee sémbé ta waka ku Masa
Jesosi dé, de ta méni taa wantewante di soni dé o
pasa. NOO féén mbei Masa Jesosi da de wan oto, fu
de musu sabi taa an o pasa kumafa de ta méni én

é,
12N66 hén a taki da de taa: “Wan hebima bi o
go awan longi kondé fu de butéén ko konu, bifé a o

toona ko ta tii di kondé awaa.

13“N606 féén mbeidijuu a o go, n66 hén a kai teni
u dee wookoma féén ko néén. Hén a da hiniwan u
de wan dusu kolu. A taki da de taa: ‘Un wooko ku
di moOni aki fu mi sa feni wini néén te mi toona ko.’
NOO di a taki so kaa, n60 hén a go féén.

14 “Ma dee sémbé u di kondé féén bi buuse én te
de manda buka go da dee sémbé u di kondé ka a
nango ala taa: ‘Wa ké di sémbé aki ko konu fuu e’
15 Ma tokuseei de butéén ko konu.

“NO0O hén a baka féén hén a toona ko a di kondé
ko seti di konu tii féén awaa. No6o di a ko, hén a
manda buka kai dee wookoma féén dee a bi da di
moni fu de musu wooko déén, be de musu piki én
unfa de bi wooko ku di moni.

16 “N66 hén di fosuwan ko néén n66 hén a tja di
moni ko déén. Hén a taa: ‘Masa o, luku, i bi da mi
wan dusu kolu. N66 hén mi ta wooko ku én tefa i
ko aki, mi feni dusu kolu buta néén liba. N06 hén
mi tjéén ko dai’

17 “NO6 hén di masa féén taa: ‘Aai womi, wé i
wooko bunu e. Wé noo fu di i wooko a sO6 wan
futoou fasi ku di piki soni aki, n66 mi o da i wan
gaan wooko awaa. Mi o buta i be i dé hedima u
teni kondé.’

18 “NG6 hén di u mbei tu ko. NOO hén a taki déén
taa: ‘Masa, luku, i bi da mi wan dusu kolu, n66 hén
mi wooko ku én tee mi wini feifi dusu kolu buta
néén liba. NoO ja si én aki, mi tjéén ko da i’

19“N§0 hén di masa féén taki déén taa: ‘S00. Wé
noo fu di i wooko s0, n66 hén mbei mi o buta i fii
dé hedima u feifi kondé.” N6O hén a taki aai.

20-21 “N6O hén di u mbei dii ko néén, Hén a taki
déén taa: ‘Masa, ja ta si di moni fii aki no. I bi da
mi wan dusu kolu. N60 u di mi sabi taa 1 dé wan
taangalibi sémbé, langahatima, i ta tei soni ka ja bi
buta, i ta koti soni ka ja bi paandi, n60 mi fééé i.

Hén mbei mi tai di moni fii a di hangisa aki fu an
musu kaba a s6s6, n66 hén mi tjaisoni ko dai’

22-23 “Hén di masa féén taki déén taa: “‘Womi, so
i hogi gaanfa wé n6? Wé di i sabi taa mi dé wan
taangalibi sémbég, langahatima di ta tei soni ka ma
bi buta, mi ta koti soni ka ma bi paandi, n66 faandi
mbeija biteidi mOni umitjagobutaabanku, fute
mitoona kondd amoonhia. Abisagoo adibanku.
Ma fa i du ku én aki, n66 andi seei mi wini? Weé
antoobi.’

24“Noo hén atakidadee oto sémbésaidétaa: ‘Un
hesi ko puu di moni aki néén maun e, n60 un da di
sémbé di abi teni dusu kolu dé, be disi fika ku s0s6
maun.’ 25 Hén de bai: ‘Huun? Weé Masa, di sémbé
ala, hén a feni teni dusukolukaa.’ 26 A taki: ‘Aai, mi
sabiso. Ma disémbé diabihia, n66 hén o fenimoon
hia eti. Ma di sémbé di na abi, n66 néén maun de o
puu di pikiwan di a abi, be a fika ku maun.

27<“N0OO dee felantima u mi, dee na bi ké umidé
konu u de, n66 un musu tja de tuu ko kii a mi fesi
aki.’ ”

Akide ta wai ku Masa Jesosi

fa adé adibulikiliba.
Mat. 21:1-11; Maik. 11:1-11; Joh. 12:12-19
28 NGO di Masa Jesosi taki di soni dé tefa a kaba,
noo hén hén ku dee bakama féén tei pasi nango a
Jelusalen, n66 Masa Jesosi hén dé a de fesi. 29 N66
hén de nango tefa de ko zuntu ku de tu kondé de
ta kai Betifaigi ku Betania, leti a di gaan kuun de
ta kai Oleifi Kuun naandé. N66 hén Masa Jesosi

manda tu u dee bakama féén fu de waka a fesi.
30 A taki da de taa: “Un nango te un go dou a

di kondé a unu fesi ala, no6 woon si wan buliki

mii taitai naandé. Sémbé an sindo néén liba waka
wan daka. N60 un lusu én tja ko da mi e. 31 Ma

a kandé s0, wan sémbé o ko hakisi unu taa: ‘We
faandi mbe;_ un ta lusu di mbeti u du?” NGO un
musu taki déén taa: ‘Masa abi én fanoudu.” ”

32N606 hén de tu bakama go, hén de go si hii soni
leti kumafa Masa Jesosi bi taki da de.

33 Hén di de go seti lusu di buliki, hén sémbé ko
hakiside taa: “Wé, faandi mbei un talusu di mbeti
udu?” 34 Hén de piki taa: “Masa abi én fandudu.”

35 NGO hén de tei én tja go da Masa Jesosi. Hén
de jabi koosu a di buliki baka mindi, hén de mbei
Masa Jesosi sindo néén liba. 36 Hén de seti u waka
go. NOO hén dee sémbé ku én ta waka nango dé
ta jabi koosu a di gaan pasi liba fu di buliki musu
waka a dee koosu liba. S0 de ta hei Masa Jesosi
tjika.,

37N66 hénde nango tefa de douka de o setibazia
di kuun fu de go a goon, nd6 hén dee hia sémbé ta
waka néén baka naandé tuu seti mbei piizii. De ta
bai taanga ta gafa Gadu fu dee gaan bunu de bi si
Masa Jesosi du a goonliba.

38 De taa:

“Gaantangi u Masa Gadu ooo.

A manda di Konu féén ko da u.

Masa Gadu musu dé ku én e.

Gadu, gaantangi fii!

I mbei i ku libisémbé toona ko fii!

Di né fii musu bai te dou a di m66n hei kamian a
liba ala!”

39 Ma di dee Faliseima jei fa de ta bigi Masa
Jesosi noo de an ké so. Hén de taki déén taa:
“Mésité o, bai dee sémbé fii be de kabuka dé.”

40Hénatakidadetaa: “Unhaika e, Ee dee sémbé
u mi kabuka, n60 dee sitonu a bandjapasi aki seei

o bia bai a dee sémbé dé kamian.  Biga di bai aki
musu u bai.,”

Akitjali u Jelusalen kisi

Masa Jesosi.

41 N66 hén Masa Jesosi nango te a ko dou ka a sa
si Jelusalen, n60 hén a hopo wojo luku di kondeé.
No66 hén tjali féén kisi én te a bai kéé. 42 A taa:
“Un dee sémbé u Jelusalen aki, ee a di ten aki un
bi sabi di soni di bi sa heepi unu fuun sa feni boo,
noo wan bi o libi s6 e. Ma luku, kumafa u dé aki,
a poi da unu kaa, ma wan sa si én biga a tjubi da
unu. 43 N66 wanlo hogi daka ta ko, n66 a dee daka

dé dee felantima fuunu o ko lontu di kondé fuunu
tapa buta a djegi, n66 woon fika a di kondé ganda

naandé. Na wan fuunu o sa pasa ko a doo.

4 “N60 naandé woon dé ta pena ta tja sitaafu fu
te de kii unu ku dee miii fuunu tuu. N66 dee gaan
sitonu de tei mbei wosu a unu naandé, na wan u

de o fika oto a oto liba mdo6n e. De tuu de 0 booko
tuwé a goon paaja fanjanfanjan. S6 de o booko di

kondé fuunu tjika, fu di wan bi ké sabi di juu di
Gadu bi ko faa ko heepi unu.”

Aki Masa Jesosi jaka sémbé puu a di Wosu u
Gadu.
Mat. 21:12-17; Maik. 11:15-19; Joh. 2:13-22
45 NOO hén Masa Jesosi go dou a Jelusalen awaa,
hén a dendu go a di Gaan Wosu u Masa Gadu. N6o

wanlo sémbé bi sai naandé ta sei soni a di wosu
dendu. Noo hén Masa Jesosi jaka de tuu puu tuwé

a doo.

46 Hén a taki da de taa: “A sikifi a Gadu Buku
taa: ‘Di wosu u mi aki, a dé wan wosu fuun ta ko
ta begi mi’ Ma un dee bddjééma aki tei én buta ko
fufuuma kamian ta du kumafa un ké.”

47N66 di juu dé, hén Masa Jesosi ta lei sémbé a

di Wosu u Masa Gadu dendu hiniwan daka. Ma
dee Gaan Begima ku dee Sabima u Wéti ku dee oto

fesima u di kondé tuu bi ta suku wan fasi fu de
musu Kii én. 48 Ma de an saafa u du u de sa feni
én Kkii, biga hii sémbé lobi u go néén go jei dee soni

a ta taki.

20
Aki dee sémbé ko hakisi Masa
Jesosi ambé déén taki faa

du dee soni a ta du.
Mat. 21:23-27; Maik. 11:27-33

1 Wan daka hén Masa Jesosi bi dé a di Wosu
u Masa Gaangadu dendu ta lei sémbé ta konda
di Bunu Buka u Gadu da de. N60 hén dee Gaan
Begima ku dee Sabima u Wéti ku dee Gaan Womi
u di kondé ko néén. 2 Hén de hakisi én taa: “We dee
soniitaleisémbé aki, ku hii dee oto soniita dutuu,
ambé seei manda i fii ta du de? Kondéén da u.”

3 N6O hén Masa Jesosi piki de taa: “S66. We
antoobi. Ma miseei o hakisi unu wan soni tu. N66
te un kondéén da mi, n66 mi o piki unu di Sémbé
di manda mi fu mi ta du dee soni aki.”

4 Hén a hakisi de taa: “Di dopu Johanisi bi ta
dopu sémbég, naasé a kumutu, a Masa Gadu naa a
gbisémbé? Ambé un sabi mandéén? Un kondéén

ami.”

SN066 hén de kuutu ku deseei tefa de wei, de taa:
“WEe ee u piki én taa Masa Gadu hén mandéén, n66

akandé a o hakisiu taa: ‘Andi mbei wan bi ké biibi
én?’ 6 Ma ee u piki én taa a bi dé u libisémbé, n66
lanti o ké naki u ku sitonu kii.” Biga hii lanti bi tei
Johanisi kuma wan tjabukama u Gadu.

7Féén mbei de piki én taa: “Wé wa sa naasé a
kumutu.”

8 Hén Masa Jesosi taki da de taa: “Wé da miseei

tu, ma sa konda da unu ambé manda mi fu mi du
dee soni aki.”

Aki Masa Jesosi konda di oto u
di guduma ku di pandasti

kamian féen.
Mat. 21:33-46; Maik. 12:1-12

INOO hén a toona da de wan oto moon. A taa:
“Wan sémbé bi koti wan gaan goon féén faa mbei

pandasi kamian. N60 hén a paandi wan fuuta de
ta kai doloifi néén tefa a kaba. No6 fudia o go a
wan oto kondé go tan te a longi, n60 hén a suku
wanlo sémbé tja ko buta a di pandasi kamian u de
ta luku én déén. N0O hén wé a go féén.

10 “Hén a go dé ala teefa a sabi taa di fuuta u
di goon sa lepi. NOO hén a manda wan u dee
wookoma féén go a dee sémbég, fu de musu déén
hafu u dee njanjan u di goon faa tja ko déén.

“Ma di di wookoma go dou a di pandasi kamian,
noo hén dee sémbé kisi én. Hén de fon mén tee a
fon, hén de mandéén go néén masa ku sos6 maun.

11“Hén di masa u di goon toona manda wan oto
wookoma go luku md0n, noo sOseei de du ku én
tu. De Kkisi én fon déén sen tee a tjika de, hén de
mandéén go néén masa ku s0s6 maun tu.

12“N606 hén di masa u di goon toona manda wan
otowan u dee wookoma féén go moon, di u mbei
dii. Ma sOseei de du ku én tu. De naki én koti hii
én sinkii, hén de jakéén puu a di pandasi kamian.
Hén a toona go néén masa ku s0s0 maun.

13 “Hén di masa u di goon taa: ‘Wé andi seei mi

musu du moon? Wé n66 mi o manda di lobi mii u
mi aki go. Kandé s0 de sa a’ lesipeki féén fu dia dé

mi mii.’ 14 N66 hén wé a mandéén go.
“Ma di de si di mii u di masa ta waka ta ko, noo

hén de fiti buka makandi taa: ‘S66. Luku di mii
féén ta waka ta ko dé. Hén weé di tata o disa di goon
aki da e. N66 un boo kii én wante, n66 woo feni di
goon ku dee soni dee dé néén tuu ko fuu seei.’

15 “N66 hén di di mii ko dou, hén de kisi én. Hén
de puu én a di pandasi kamian ganda, hén de kii
en.”

N606 hén Masa Jesosi hakisi dee sémbé taa: “Wé
noo fa de kii én dé, noo andi di sémbé di abi di
pandasi kamian o du ku dee sémbé dee Kkii di mii
féén dé? 16 Na a o ko kii de tuu puu a di pandasi
kamian féénnod? Noo a o suku oto sémbé tja ko buta
dé fu de ta luku di kamian féén déén.”

WE noo didee Isaéli sémbé dee sai dé jei a fan so,
noo de an kéén. Hén de taa: “Non0, di sondi aki an
musu pasa so e!”

17Hén Masa Jesosi luku de diin s6 te a kaba, hén
a taki da de taa: “Wé a o pasa tuu. Biga ja jeifa de
sikifi a Gadu Buku n6? De koti wan nongo taa:

Di sitonu dee témbéma bi feni taa an bunu
te de tuwé a kapéé,
hén wé ko dé di mama posu ta hoi di wosu.”

18 Hén a taa: “Ee wan sémbé i kai a di sitonu dé

liba, n66 a 0 booko hii i sinkii. Ma ee di sitonu seei

hén kaiailiba, n60 ja o a’ pisimoon. Bigaaolalai
finufinu.”

Akide go hakisi Masa Jesosi

soni u lanti moni.
Mat. 22:15-22; Maik. 12:13-17

19N66 fa Masa Jesosi da de di oto naandé, n6o
dee Gaan Begima ku dee Sabima u Wéti bi ké kisi
én tja go s00t0 wantewante, biga de sabi taa de a
tjoko ku di oto. Ma de fééé dee hia sémbé bi sai
naande.

20 N66 hén de sai dé ta watji én n66mo tefa de
feni wanlo sémbé. Hén de taki da de taa: “Wé u ké
begi unu wan soni fuun heepi u, n66 u paka unu.”

Hén dee sémbé taa: “S00, wé antoobi.”

Hén de taa: “Un go a Jesosi kuma bumbuu

sémbé. NOO un hakisi én soni a koni fasi fuun feni
wan tong0 néén fuu sa tjéén go kaagi da di gaama.”

NGO hén dee sémbé go.

21 NGO hén de go a Masa Jesosi, hén de hakisi én
taa: “Mésité o, u ko a i aki. U ke hakisi i wan soni
e, ma na u gaan womi fasi. Biga u sabi taa di fan
fii dé bumbuu soni. I ta lei sémbé di pasi u Masa
Gadu bunu. I ta luku hii sémbé di wan fasi noo, ta
konda fa Gadu ké u sémbé musu libi s6nd6 ganjan.

22“N66 hén weé u ko a i aki ko hakisi i wan soni.
Fa u ta paka di Gaan Konu lanti moni aki, n60 a
bunu fuu pakéén no, naa an bunu? Unfa a dé a di
weéti u Gadu?”

23 Ma fa de taki dé, n66 Masa Jesosi sabi kaa taa
de ké Kkisi én, hén a taa: 24 “Un tja wan kpéngélé
moOni ko 1si.”

Hén de tei wan moni hén de tja ko déén.

Heén a hakisi de taa: “Wé ambeé fesi dé a di moni?
Un né un si dé sikifisikifi néén?”

Hén de taa: “Wé di u di Gaan Konu.”

25Hén a taa: “We, ee a dé u di Gaan Konu, n66 un
déén hén soni e. N0O un da Masa Gadu di soni di
de feéen.”

26 NOO fa a fan dé, a foondo de tee. Hén de taa:
“Aai, di sémbé aki, wa a’ moiti fuu mbei te n6o u sa
kisi én m6ons0.” NOO hén de diséén.

Aki Masa Jesosi piki dee Saduseima taa sémbé ta
weki baka a dédé tuu.

Mat. 22:23-33; Maik. 12:18-27

27 Ma a baka u di dé, hén so u dee sémbé u di

keiki paatéi de ta kai Sadusei ko a Masa Jesosi. Dee
sémbé naandé an ké biibi monso taa dédé sémbé
sawekibaka. Hén de hakisi éntaa: 28 “Wé Mésité o,
Mosesi bi sikifi wan wéti da u taa ee wan womi 11b1
ku wan mujée noo ee di womi déde disa di mujee

sOnd6 de pai miii, n66 wan u dee baaa u di womi
musu tei di mujéé hoi, be de pai mii fu di bongd u
di baaa di dédé dé an musu kaba.

29“Weé wan tata ku wan mama bi abi sébén womi
mii. NOO hén di gaan wan tei wan mujéé. Hén

de dé te wan pisi, hén di womi dédé disa di mujéé
sOndo de pai miii. 30N66 hén di baaa di waka néén
baka tei di mujéé hoi, ma a dédé disa di mujéé
moon sond6 de pai miii. 31 Hén di baaa di u mbei
dii toona tei én, hén a dédé diséén tu. Noo so a pasa
ku hii dee sébén baa tuu fiaa. Na wan u de pai miii
ku dimujéé m6onso. 32 A baka u di dé hén di mujéé
ko dédé tu.

33 “We te dee dédé sémbé o toona weki ko ku libi,
noo undi u de sébén baa o abi di mujéé? Biga de
tuu bi libi ku én kaa.”

34 N066 hén Masa Jesosi piki de taa: “.Dee sémbé
aki, wan fusutan di soni bunu e., Biga a goonliba
aki noo, womi ta tel mujéé, mujéé ta tei manu.
35-36 Ma a Gadu ala dee 16 libi dé an dé ala e. Biga
dee sémbé dee ta dé a Gadu Kondé ala, no6o de ko
dé kuma dee basia féén kondé kaa, de an ta dédé
moon.

“N0OO di sonimbei sémbé an ta dédé ala. Biga dee
sémbé ta dé ala, de dé Masa Gadu mii, noo de dedé
weki ko feni dilibi u teego kaa. NOG dee sémbé dee
Masa Gadu sitaa de dé bumbuu néén wojo, n60 de
aowekiteitjagoudefenidilolibidée.”

37N006 hén a toona taki da dee Saduseima taa:
“.Unfa wan ke piki taa te sémbé dédé noo akaa féén
ta fika ku libi eti, faa toona ko néén sinkii moon a
bakaten?, Biga luku di Buku u Gadu, ka Mosesi bi
sikifi kumafa a bi si di faja a di uwii. A bi sai dé ta
luku di soni te wan pisi, hén a jei wan tong0 a di
faja dendu taa: ‘Mi da di Gadu di dee gaan sémbé
fuunu, Abahamu, ku Isaki, ku Jakopu ta begi. Di
Gadu u de weé disi.’

38«“We fa Gadu fan dé, hén ké takitaa dee sémbé a
kai d€, de dé€ ku libi eti. Biga Gadu an dé wan Gadu
udédé sémbé e. NOO hén da hii dee sémbé dee Gadu
mbei tuu dé ku libi eti néén wojo.”

39-40 NGO hén wanlo Sabima u Wéti piki én taa:
“Meésité, i abi leti e, i taki bunu.” N60 a baka u di
dé,n60 na wan sémbé abi hati u hakisi Masa Jesosi
na wan soni moon.

Aki Masa Jesosi hakisi dee sémbé soni u di Paa-

musi Konu.
Mat. 22:41-46; Maik. 12:35-37

41 N66 hén Masa Jesosi taki da de taa: “Wé mi o
hakisi unu wan soni awaa. Dee mésité ta lei unu

di Buku u Gadu taa di Paamusi Koénu o dé Dafiti

bakamii, na s6 n6? 42We noo so a dé tuu. Ma Dafiti

seei sikifi soni féén a di Kanda Buku. A taa:

Masa Gadu taki da mi Masa taa:

‘Ko sindo a mi letimaun sé aki. _ _

43N00 i dé aki fu tee mi buta dee felantima fii tuu
_aibasufutw’ .

44'We noo di Dafiti ta kai én ‘mi Masa’, n6o unfa a

sa dé bakamii féén n66?”

Aki Masa Jesosi ta bai lanti u de

musu luku bunu ku dee

Sabima u Weti.
Mat. 23:1-36; Maik. 12:38-40; Luk. 11:37-54

45 N0 leti a hii dee hia sémbé dendu naandé
Masa Jesosi taki da dee bakama féén taa: 46 “Un

musu luku bunu ku dee Sabima u Wéti e. Biga fa
de sai dé, de lobi u tapa gaan langa bandjakoosu
ta waka ta lontu u de a kdndé ganda mindi nango
a wojowojo, fu hii sémbé musu ta si de ta da de odi
a lesipeki fasi a hii sémbé fesi. NOO sOseei tu, te de
go a keiki, ee naso tee de o go fu de go sindo a tafa
a wan piizii, n66 de lobiu go sindo a dee mo6n hei
kamian.

47 “Ma noo0 hii fa de ta mbei taa de bumbuu dé,
ma de an bumbuu e. Biga dee mujéé sondé manu
dee aan heepi u deseei, ndo de dee Sabima ta njan

hii soni de abi te kisi ku de wosu tuu. NGO ku
di fasi dé seei, de ta kumutu u de nango ta begi

wanlo gaan langa begi u sémbé musu sabi taa de
dé bumbuu sémbé. NOo dee 16 sémbé dé, de o Kisi
di mO6n gaan hebi sitaafu a Gadu e.”

21

Aki Masa Jesosi ta luku fa

de ta tja moni ko da Gadu.

Maik 12:41-44
1 N66 hén Masa Jesosi dé a di Wosu u Gadu te

wan pisi, hén a hopo wojo luku ala hén a si fa dee
guduma ta tuwé moni a di moni kédé u di keiki.
2N606 hén a si wan pena mujéé, manu féén bi déde,
hén a tja tu kopo sensi féén ko tuwé a di kédeé.
3N66 hén Masa Jesosi luku én te a kaba, hén a

takida dee bakamafééntaa: “Unsi0? Fadetabuta
moni a di kédé aki, n66 di pena mujéé i si naandé

buta gaan moéni m6on de tuu e. 4 Biga di wan piki
moni dé, hén noo a bi abi faa njan. Aambi a wosu
mo0nsd. Ma dee guduma abi hia moni a wosu eti.”

Aki Masa Jesosi ta konda dee
soni o pasa a bakaten da

dee bakama féén.
Mat. 24:1-22; Maik. 13:1-19

5 Weé noo fa de dé a di Wosu dé, hén so u dee
bakama u Masa Jesosi taa: “Ja sifa di Wosu u Gadu
aki waiti n6? De témbéén te a hanso. NO6 hén de
bisi én seei ku dee soni dee de ta tja ko ta da Masa
Gadu.”

N66 hén Masa Jesosi taki da de taa: 6 “Aai, s0 a
dé tuu. Maisifa di Wosu dé akino? Faiside mbei
én hanso seei, ma wan ten o ko de o booko én fiaa
tuwé a goon. Dee sitonu i si dé, na wan u de o dé
oto a oto liba moon. De tuu o booko paaja.”

7NO00 hén de hakisi én taa: “Weé mésité o, u ké fii
lei u wan maaka fuu sabi na un ten di soni dé o
pasa.”

8NOO hén Masa Jesosipiki de taa: “Un musuluku
bunu a di ten u ta taki aki fu sémbé an musu ko
ganjan unu. Biga hia sémbé o ta ko a unu ku mi

né. Soude otaa: ‘Mi weé da di Paamusi Konu,’ n06
di otowan o taa: ‘Di ten dou kaa.” Ma wan musu
piki e. Wan musu haika dee soni de ta taki da unu

mOoOnso0.

9“NOO te un ta jei taa takitaki, toobi, feti, buja ta
pasa a kamiankamian, n66 wan musu féé€ e. Biga
dee 16 soni dé musu ko pasa ufd, ma di kaba u di
goonliba néén di dé eti. 19 Wan konu o ta suku di
otowan a toobi ta feti ku én tee a bigi. NOO sOseei
wan kondé o hopo ta suku di oto kdndé a toobi, de
o ta feti te a bigi.

11“N66 di juu dé, goon o ta seki ta latja a sOméni
kamian u di goonliba ta kii sémbé. Gaan hangi o ta
ko tee soni seei an o ta dé u njan. N6o taku siki
0 ko a mundu ta kii piki mii ku gaan sémbé tuu.
Gaangaan soni seei o ta pasa a goonliba tee dou
a mundu a liba ala tu. Gaangaan maaka o ta pasa
dee ja bi méni, te hii sémbé o ko ta fééé a di ten dé.

12 “Ma bif0 hii dee soni aki ko, n66 de o buta unu
da sikoutu kisi. De o sitaafu unu ta du hogihogi
ku unu te a tjika de. De o tja unu go kuutu a
dee keikiwosu u de. De o tja unu go s06t0 buta
a dunguwosu. De o tja unu go a dee konu ku dee
gaama go kuutu unu fu di un ta waka a mi baka.
13Manoo te a pasa so kaa, n66 woon feni pasi fuun
konda di Bunu Buka u Masa Gadu da dee sémbé
awaa.

14 “Ma n66 fa woon go a dee kuutu dé, n6o an
dé fuun booko hedi a di soni woon taki e. 15 Biga

miseei o da unu dee woutu dee fuun taki. Mi o da
unu fusutan fuun sabi unfa fuun piki de. N6o te

un fan te un kaba kaa, n66 na wan u dee felantima
fuunu o feni soni u piki moon e.

16 “Unu tata ku unu mama ku dee baaa fuunu
ku dee famii fuunu ku dee mati fuunu, de tuu o

tja unu go kaagi da lanti fu de musu sitaafu unu.
N66 sOméni fuunu de o kii puu. 17 N66 hii sémbé
0 buuse unu, fu di un ta biibi a mi hedi. 1819 Ma
tokuseei wan musu fééé. Biga ee un hoi a di biibi
go dou, n66 na wan u dee uwii a unu hedi seei sa
lasi. Ee un dédé seei, ma woon toona weki fuun
feni di bunu libi fu teego.”

Aki Masa Jesosi ta konda soni

u di fa Jelusalen o booko.
Mat. 24:15-21; Maik. 13:14-19

20 Hén a taki moon taa: “Te un si sodati lontu
Jelusalen buta a djegi, n66 un musu sabi taa di ten

dou fu de booko én puu dé e. 21 N66 dee sémbé dee
dé a Judea a di ten dé, n66 de musu kule go tjubi
a dee gaan kuun mindi. N6O dee sémbé dee dé a
kondé ganda, n66 de musu kule kumutu dé. Dee
sémbé dee dé a goon dendu, de an musu toona go
a kondé ganda moon. 22 Biga a di daka dé Gadu o
sitaafu dee sémbé u Jelusalen fu hii dee hogi duu
de, kumafa di Buku féén bi taki a fesi.

23 “N0OO a tjali fu dee mujéé dee dé ku béé a di
16 ten naandé e, ku dee mujéé dé ku miii a maun.
Biga s0 wan gaan hebi sitaafu o ko a di kondé.
Masa Gadu hati o boonu tee na sipootu. 24 N66
hafu u dee sémbé de o kii ku séufangi, hafuude de o
kisitja go paaja a hii kondé. NO6 dee d60sé sémbé o
ko teiJelusalenkoudendo de o taduku énkumafa

de ké, fu tee dou di ten Masa Gadu bi buta da de
pasa.”

Aki Masa Jesosi ta konda soni

u di toona ko féén a goonliba.
Mat. 24:29-35; Maik. 13:24-31

25N00 hén a toona taki da de m6on taa: “Di ten
u ta taki soni féén aki, n66 de o ta si gaangaan
maaka a di sonu ku di libawojo, ku dee teeja tuu
a gaangadu ala. N60 a goonliba aki, n6o di ze o ta
seki ta giinta tee hii sémbé a dee kondékondé o ko
fééé. 26 De o ta panta tee. Biga de o si taa de dé
a dédé ku libi maun, fu di de an saandi o ko a di
goonliba. Di mundu a liba ala o ta seki te na soni,
noo hii dee soni ala tuu o pusa kumutu a de kama
ka de bi dé.

27“N060 di juu dé, Mi di ko dé Libisémbé Mii aki
0 kumutu a liba ala ta bazia ta ko a goon a wan
bundji dendu, ku di gaan kaakiti u mi ku di limbo
u mi kuma sonuwojo. 28 N66 te un si dee soni
naandé seti ko, n66 un musu dé waiwai awaa.
Biga di juu zuntu fuun kumutu a di fuka di un dé
aki.”

29-30N6o hén a da de wan oto taa; “Un luku. Te i
si di pau de kai figa ku dee oto pau buta folo, n66 i
musu sabi taa de o buta njanjan.

31“We noo sOseei tu, te un sitaa hii dee soni mi ta
taki da unu aki tuu seti ko, n66 un musu sabi taa
Masa Gadu juu dou faa ko a di goonliba ko tei di
KoOnu Tii féén ta taki a hii mundu liba awaa.

32“N66 mi taki da unu tuutuu taa dee 16 sémbé u
di ten u dé aki, de an o dédé kaba bif6 hii dee soni
u taki aki ko pasa. 33 N6o6 fa mi ta fan aki, n66 di
mundu a liba ala ku di goonliba u d€ aki tuu sa lasi
go kaba a s0s0, ma dee wOutu umi aki nawanude
sa lasi m60nso.”

34-35 Hén a taki da de moon taa: “Dee sémbé o,
un méni unu seei e, fu wan booko unu hedi ku dee

sOlugu u di goonliba aki ku dee jajo libi féén, te n66
un féékété di Daka dé e. Wan musu ta sai dé ta
d00ng0 ta poi ten te n6o di daka kisi unu s6ndo un
méni. Biga a o ko kai a hii sémbé tuu liba kuma

aviti. Aan fa fii koni te no6 an o kisi i. 36 Hén mbei
un musu dé ku wojo ta begi Gadu n66mo fuun sa

pasa dee soni u ta taki aki sond0 un lasi di biibi di
un abi a miliba. N66 un sa ko taanpu a Mi di ko dé
Libisémbé Mii aki fesi sondo féee.”

37N606 s Masa Jesosi talei dee sémbé n66mo a di

Wosu u Masa Gadu dendu. Mamate a ta lei de tee
sapate, ma a ndeti a ta dé a di Kuun de ta kai Oleifi

Kuun. 38 NOO te mamate biten, noo dee sémbé u
di kondé ta toona ta ko a di Wosu u Gadu naandé
moon fu de jei andi a o ko taki da de moon.

22

Akt Judasi taki da dee hedima u
Dju taa a sa heepide u de

kisi Masa Jesosi.
Mat. 26:1-5, 14-16; Maik. 14:1-2, 10-11; Joh.
11:45-53
1TWeé noo diten dé, di daka u dee Isaéli Sémbé ko
zuntu kaa di de tanjan bééé sondo sooda. Di daka
dé, hén de ta kai Pasika., 2 N66 dee Gaan Begima

ku dee Sabima u Wéti ta suku wan koni fasin60mo
fa de sa du de feni Masa Jesosi kii. Biga ee lanti ko

sabi, a kandé de o mbei gaan toobi ku de.

3 Di juu naandé, hén di didibi go a di womi de
kai Judasi Isikaliotu hati. N66 di womi aki bi dé
wan u dee tuwalufu bakama u Masa Jesosi. 4 N0O
hénahopo go adee Gaan Begima ku dee hedima u
dee sodati dee ta hoi wakiti a di Wosuu Masa Gadu

naandé. Hén atakidade taa ee de ké n60 a sambei
moiti da de fu de sa kisi Masa Jesosi.

SN6O6 di dee sémbé jei s6, hén de wai seei. De taa
de sa pakéén moni ee a heepi de so.

6 NGO hén di Judasi jei sO kaa, hén a ta suku fa
fu de sa feni Masa Jesosi kisi a wan fasi fu lanti an
musu sabi.

Aki Masa Jesosi ku dee bakama féén njan di
Pasika.

Mat. 26:17-30; Maik. 14:12-26; Joh. 13:21-30; 1
Kol 11:23-25

7N06O hén de dé tefa di daka dou u de kii di
sikapu mii fu de njan di daka. & N66 hén Masa

Jesosimanda Petuisi ku Johanisi a wan soni. A taki
da de taa: “Wé un go, nd6 un seeka boi soni fuu
njan di Pasika.”

9Hén de hakisi én taa: “Wé Masa o, unsé i ké fuu
go seeka?”

10Hén a taa: “Un go a di kondé ganda, n66 woon
si wan womi ta waka nango ku wan djogu wata,
noo un waka go néén baka. N6O te un si a denda
a wan wosu, noo unu seei musu go denda naandé

tu. 11 N66 un musu taki da di sémbé abi di wosu
taa: ‘Di mésité manda u fuu ko hakisi i ee naasé di
kamba dé ka hén ku dee bakama féén sa ko njan di

piizii?’ 12 N66 a o lei unu wan gaan kamba a liba

dé ku hii dee soni dee un a’ fanéudu. N66 naandé
un musu go seeka soni te un kaba.”

13N66 hén dee sémbé go. Hén de go si hii soni tuu
leti kumafa Masa Jesosi bi taki da de. N66 hén de
go seeka soni. 14 N66 hén de sai dé tee di juu Kisi,
hén Masa Jesosi ku dee oto bakama féén ko dou.
Hén de tuu go sindo a tafa u de njan.

I5N0G06 hén a taki da de taa: “Wé mi bi hangi seei
fu mi njan di daka aki ku unu e baa, ufé di juu dou
fumi tja di sitaafu di mi musu tjai. 16 Wé biga ma o
njan so wan daka ku unu moon eti e, u tee dee soni
u ta méni ku di piizii aki tuu pasa, n60 Masa Gadu
seti di Njunjun Tii féén a libisémbé mindi.”

17N606 hén a tei di kan hén a da Masa Gadu tangi

te a kaba. NOO hén a taki da de taa: “Un tei én noo
un tuu bebe lontu ko kai. 18 Wé biga fa i si uta

bebe di win aki s6, n66 ma o bebéén moon eti e.
Ma te Masa Gadu tja di Njunjun Tii féén ko bifé mi
o toona bebéén moon.”

19NG06 hén a tei di bééé hén a da Gadu tangi te a
kaba. Hén a booko én paati da dee bakama féén.
NOO hén a taki da de taa: “Di bééé i si aki, hén da

di sinkii u mi di o dédé fuunu hedi. N66 kumafa i
siu ta njan mén aki, s60 n66 un musu ta du n66mo,

fuun ta méni di dédé di mi o dédé da unu.”

20N(0 di de njan te de kaba, hén a tei di kan, hén
a taa: “Di win un ta si a di kan aki, n6o hén da di
njunjun buka Masa Gadu mbei ku unu fu di mi o
tuwé di buuu u mi a goon, dédé fuunu hedi,.”

21 N66 hén a taa: “Ma un haika e, dee sémbé.
Wan fuunu di mi ku én dé sindosindo ta njan a tafa
aki o tja mi go konku fu de musu kii mi. 22 N66 s6
noo a musu pasa e. Biga Mi di ko dé Libisémbé Mii

akimusu u dédé kumafa Masa Gadu bi butéén. Ma
helu u di sémbé di o konku mi so e, biga di sitaafu

di a o kisi, a o bigi.”
23 N60 di Masa Jesosi taki s0, né6 hén dee

bakama seti hakisi de na de taa: “Wé undi fuu seei
dé aki di sa du s6 wan soni baa?”

Aki Masa Jesosi lei de u de

musu saka deseei. _
24 A di ten dé seei hén dee bakama u Masa Jesosi

kisi toobi ku deseei. De ta fia ku de na de ta hakisi
taa fa de sai dé undi ude sa dé moon hei moon dee
oto.

25Ma Masa Jesosi taki da de taa: “Dee sémbé aki,

un haika e. Dee konu u di goonliba aki dee ta tii
kondé, de ta duwengi sémbé fu de musu du dee

soni de ké. NOO de ta suku u sémbé musu buta
de hei mOon oto sémbé. 26 Ma di 10 libi naandé
an musu dé a unu mindi e. Biga di sémbé di dé

di moon hei wan fuunu, hén musu dé di moon

sakafasi sémbé. NOO di hedlma fuunu hén musu
dé kuma wan wookoma a unu mindi.
27 «Biga di sémbé di ta sindo ta njan a tafa ku di

sémbé di ta buta njanjan a di tafa, undi u de moon
hei? Na di sémbé ta sindo a tafa n6? Ma luku mi fa
mi dé kuma wan wookoma a unu mindi aki, kuma
di sémbé di ta buta njanjan a tafa da dee otowan.

NOO sOseei unu musu dé tue.” _
28 NOO hén a taa: “Wé un haika e baa. Unu bi
da dee sémbé dee bi dé ku mi soméni longi, ku dee

pena u mi ku dee fuka libi u mi te kisi fa u dé aki.
29WE noo féén mbei mi paamusi unu taa te mi subi
a di Konu Tii u mi, n66 mi o da unu taki a sémbé
liba e. Wé biga s0 mi Tata bi paamusimitaaaoda
mi taki a sémbé liba, n606 sdseei mi toona paamusi
unu tu. 39 N66 un sa sindo a tafa ta njan ta bebe

a di kondé u mi ka mi dé konu. N60 un sa sindo a
dee kdnubangi ta kuutu dee tuwalufu 16 u dee Isaéli

Sémbe.
“SO mi paamusi unu e, dee Sémbg.”

Aki Masa Jesosi wasikoi Petuisi taa di didibi o
poobéén.
Mat. 26:31-35; Maik. 14:27-31; Joh. 13:36-38

31N66 hén Masa Jesosi kai Petuisi, a taa: “Simon
0.”

Hén a piki.

Heén a taa: “Haika e, mi o taki wan soni da i. Di
didibi Saatan hakisi pasi faa pooba unu e. N6o6 a
0 pooba unu leti kuma te wan sémbé ta fon alisi ta
b66, faa musu sabi undi da di kakisa, undi da di
njanjan. 32 Ma haika Simon, mi begi da i kaa e, fu
ja musu disa di biibi fii di i abi. Biga joo disa mi.
Ma te i toona ko a mi baka no6 i musu heepi dee
otowan fii tu, fu de ko m6o6n taanga a di biibi.”

33 Hén Petuisi taa: “HO0n, Masa, nono! Mi, fa mi
dé aki, n66 hiniwan kamian ka inango misa go ku
i. Ee adunguwosu seeimisa go. Ee te a dédékondé
seeimisa go ku i. Ma o disa i m66nso.”

34Hén Masa Jesosi taki déén taa: “Womi Petuisi,
mi taki e, taa tide seei bifo ganian kanda joo fia dii
pasi n60mo taa ja sabi mi, mi ku i na mati.”

Aki Masa Jesosi konda da de andi ku andi de
musu tjai te de nango a kamian.

35N060O hén a toona taki da de moon taa: “A fesi
mi bitamandaunu go a kamian sond0 moni, SOndo

tasi, sondo susu a futu. Wé noo di un bi nango un
bi ta pena ng?”

NO6O hén de tuu piki én taa: “Wé néno, Masa, soni
an bi ta fukaue.”

36 NOO hén a taa: “S66. Wé un haika e. Fa u dé
aki, te woon go a kamian m96n n60 ee wan sémbé

abi saku noo be a tjéén e. Ee wan sémbé a’ moni
noo be a tjéén. NOO ee wan sémbé aambi séufangi,
noo be a sei di gaan koosu féén n6o a bai séufangi.

37 “We biga wan soni u mi dé sikifisikifi a Gadu
Buku taa de ta si mi ku dee takusémbéma di wan

fa. NOO hii dee soni di Buku bi taki u mi, n66 fa u
dé aki de tuu musu ko pasa e.”

38 Hén de taki déén taa: “Masa o, luku. U abi tu
ufangi aki kaa.”

Hén Masa Jesosi taki da de taa: “Aaa, wé un boo
disa di oto ufo.”

Aki Masa Jesosi ta begl.
Mat. 26:36-46; Maik. 14:32-42
39 Abakaudidé, hén Masa Jesosi ku dee bakama
féén go a d66. Hén de nango tefa de go dou a di
kuun de ta kai Oleifi Kuun, kumafa de bi guwenti.
40N60 di de go dou a di kamian, hén a taki da de
taa: “Un begi e, dee sémbé, be di tesi di ta ko a unu
aki an musu wini unu.”
41 N66 hén a waka kumutu dé go a wan sé buka.
A go longi tjika kuma ka wan sémbé sa hiti kodjo
dou.
NGO hén a tjoko kini a goon dé begi Masa Gadu.
Ataa: 42“Taata o, gaan tangi mi begi i, luku di soni

dé a mi liba aki. N606 ee i feni én bunu n66 un boo
du én a wan oto fasi. Biga a hebi da mi poi. Ma
fa mi taki aki seei, na du kumafa mi ké e, ma du
kumafaiké.” 43 N66 dijuu dé hén a si wan basiau
Masa Gadu Kondé ko néén ko déén kaakiti.

44Ma no0 hén di soni ko hebi néén liba moon tee
an saanfa faa du. Hén a ko begi moon taanga eti

tee di suwa féén ko dé kuma buuu ta koti ta kai a
goon.

45 N0O di a kaba u begi, hén a hopo toona go a
dee bakama féén. NOO di a go dou, hén a si de tuu
ta duumi. Biga tjali bi kisi de poi.

46 NOO hén a taki da de taa: “Duumi un ta duumi
s6 no, womi? WEeé un hopo e, ndo un begi Masa

Gadu faa musu heepi unu fu di soni di ta ko a unu
aki an musu wini unu.”

Aki de ko kisi Masa Jesosi.
Mat. 26:47-56; Maik. 14:43-50; Joh. 18:3-11
47N60 an kaba u fan seei, hén de bia luku hén de
si wanlo hia sémbé ta ko. N60O fa de ta ko dé, Judasi
di bakama u Masa Jesosi dé a fesi, n66 hén a waka
ko zuntu ku Masa Jesosi faa musu bosi én.

48 Hén Masa Jesosi hakisi én taa: “Womi Judasi,
andiweé, baa? Kubosiita sei Midiko dé Libisémbé
Mii aki ng?”

49 N0O06 hén dee bakama fu Masa Jesosi hakisi én
taa: “Masa o, andi u musu du? U musu tei séufangi
heepi i kii dee sémbé aki 6?” 50 N66 fa u mbei dé,
noo hénwan u dee bakama koti diletisé jesiu wan
u dee futuboi u di Kaba Hei Begima belim puu.

S1N66 hén Masa Jesosi taa: “Womi, nond. Na du
s0 e.” N6O hén a go panjan di jesi u di sémbé hén a
ko bunu baka.

52 N66 hén a fan ku dee Gaan Begima ku dee
hedima u dee sodati dee ta luku di Wosu u Gadu,
ku dee Gaan Womi dee ko dé¢, a taa: “Dee sémbé,
faandi mbei un ko a mi aki ku ufangi ku kodjo

kuma un ta ko kisi wan bookokondéma di ta Kkii
sémbé? 53 Biga mi ku unu bi ta dé hiniwan daka

a di Wosu u Masa Gadu, ma na wan daka un buta
maun a mi taa woon Kkisi mi tja go a kuutu. N6o
hén un ko a mi aki tide s6 n6?

“Ma weé antoobi, awaa di juu fuunu ku didibi
dou, biga hén a’ taki a di mindi aki.”

AKki Petuisi fia taa an sabi

Masa Jesosi.
Mat. 26:57-58, 69-75; Maik. 14:53-54, 66-72; Joh.
18:12-18,25-27

>4 Weé noo di Masa Jesosi fan so te a kaba, hén de
kisi én gbolou panjan. Hén de tjéén go tee a di Kaba
Hei Begima pisi. NOO fa de nango dé, hén Petuisi
seei ta waka saapisaapi nango a de baka. 55 N66
hén de nango tefa de go dou hén de tja Masa Jesosi
go a wosu dendu.

Manoo de bimbei wan gaan faja a di djai dendu,
noo hia sémbé bi sindo naandé ta kéndé faja. Noo
di Petuisi ko dou, hén a go sindo a dee sémbé
bandja ta kéndé faja tu.

56 NGO hén a sai dé te wan pisi. HEn wan mujéé ta
wooko a di wosu ko si én a di faja bandja naandé,
noo hén a luku én diin s6. Hén a taa: “Huun, di
womi aki, mi si kuma di sémbé de tja ko aki dé
sémbé fii.”

57 Hén Petuisi fia taa: “Ambé? Mi? Di sémbé dé,
ma sabi én!” 58 Te wan pisi hén wan oto sémbé ko
dou dé moon. Hén a taa: “Wé womi, di fasi mi
siiaki, i musu u dé wan u dee sémbé u di womi
naande.”

Hén Petuisi toona fia moon taa: “NOon6 womi, di
sémbé un ta taki dé, ma sabi én e! Na kai mi né
mokisi ku én.”

59 N66 kuma baka wan juu langa s, hén wan
otowan ko dou dé moon. A taa: “Huun? Di womi
aki, a musu dé sémbé u di womi dé, biga a dé
Galilea sémbé.”

60 Hén a taa: “Nono e, dee sémbé. Mi taki e, di
sémbé dé ma sabi soni féén e! Un disa mi ku soni
féén!” NOO di a taki s0, n00 hén weé di ganian bai
kanda kénkénjénkéén.

61 Di juu dé, hén Masa Jesosi bia luku én diin.
NGO Petuisi ko pakisei di woto di a bi taki déén taa:
“Womi, a di ndeti aki seei ufoé ganian kanda, n66
joo fia dii pasi taa ja sabi mi.” 62N66 hén weé a kule
kumutu go a d66, hén a go bai kéé te a bigi. , Didisa
di a disa Masa Jesosi dé, n66 hén weé hati én s0.

AKki dee hedima u dee Isaéli sémbé kuutu Masa
Jesost.

Mat. 26:59-68; Maik. 14:55-65; Joh. 18:19-24
63 Ma no6 fa de kisi Masa Jesosi tja go buta
naandé, n6o hén dee sémbé sai dé ta watji én. De
ta hoi én a sipootu ta naki én wanwan b66. 64 N66
hén de tei wan koosu hén de tai én wojo tapa. Hén

de ta naki én ta hakisi én taa: “Ee Gadu ta fan ku i
tuu, noo i taki da u ambé naki i?” 65 N6O hén de ta

kosi én peipei takutaku kosi tefa a tjika de.

66 NOO hén di dobooko féén, mamate biten, n6o
hén dee Gaan Womi ku dee Gaan Begima ku dee
Sabima u Wéti, hén de ko makandi fu de kuutu a
Masa Jesosi liba awaa. N0O hén de go tei én tja ko.
67 N66 hén de hakisi én taa: “Weé unfa i ta pakisei
gi seei, faidé aki? I da di Paamusi Konu n6? Taki

au”

Hén a piki de taa: “Wé ee mi taki da unu seei,
wan o ké biibi mi e. 68 N66 ee mi hakisi unu wan
soni tu, n66 wan o piki mi. 69 Ma wan soni n66 mi
sa taki da unu taa, fu kumutu a di ten aki n66 Mi di
ko dé Libisémbé Mii aki o dé sindosindo a letimaun
sé u Masa Gadu ka a dé ku di gaan kaakiti féén.”

70 NOO hén de tuu hakisi én taa: “Wé womi, fa i
fan dé, noo i da di Mii u Gadu n6?”

Hén a taki da de taa: “We, leti kumafa un taki dé,
noo so noo a dé e.”

71N66 hén de tuu bai taa: “S66. Un toobi u abi fu
de tja kaagi féén ko da umoon? Biga u seeijeinéén

seei buka fa a taki. A taa hén da Masa Gadu Mii. U
feni soni fuu kii én awaa.”

23

Akidetja Masa Jesosi go a Gaama Pilati ku Konu
Helodi.
Mat. 27:1-2, 11-14; Maik. 15:1-5; Joh. 18:28-38
IN606 hénhii dee sémbé tuu hopo vu taanpu. Hén
de tei Masa Jesosi, hén de tjéén go a Gaama Pilati,
di hedima u di kondé. 2 N6o6 di de ko dou, hén de
seti kaagi én taa: “Di sémbé i si aki s, a ta tja gaan
toobi ko a di kondé e, ta bia sémbé hedi ku dee lei
féén. A taa wa musu paka di Gaan Konu lanti moni
moon. NOO a taki taa hén da di Keesitu, di Paamusi
Konu di Masa Gadu bi taa a o manda da u.”
3N00 hén Pilati hakisi éntaa: “Womi, i da di konu
u dee Dju sémbé tuu no?”

Hén Masa Jesosi piki én taa: “Leti kumafa i taki
dé, so noo a de.”

4N0O0 hén Pilati taki da dee Gaan Begima ku hii
dee oto sémbé dee konaandé taa: “We di sémbé aki,
ma feni foutu néén u mi sitaafu én e.”

> Ma noo hén dee sémbé tuu ta piki n66mo taa:
“A ta tja gaan toobi ko a hii di kondé ku di lei féén
e. Biga a seti a Galilea hén a ta waka ta lontu hii
dee kondé teefa a ko dou ku én a u a Judea aki.”

6 WE noo di Pilati jei s6, hén a hakisi ee Jesosi
dé sémbé u Galilea. 7 Biga  Pilati seei aan taki a

Galilea, ma, Konu Helodi hén abi taki ala. N0O hén
de piki én taa: “Aai, a dé sémbé u Galilea.”

NGO di Pilati ko jei so, hén a mandéén go a Konu
Helodi be hén kuutu soni féén. Biga a di juu dé di
konu bi dé leti a Jelusalen dé tu.

8 Weé no6 di Konu Helodi si Masa Jesosi ko dou,
hén a wai. Biga a bi ta jei féén n06mo, ma hén ku

én an bi miti wan daka. N00 fa de miti dé n6o a
bunu déén, biga kandé a sa du wan foombo soni

déén be a si.

9N066 hén di kénu hakisi Masa Jesosi wanlo hia
soni faa konda déén, ma Masa Jesosi an piki én. A
dé féén pii.

10 N66 hén dee Gaan Begima ku dee Sabima u
WEti djombo tei fesi ta konda soméni soni féén ku
hatiboonu da di konu.

11 Hén di konu ku dee sodati féén, hén de lafu
Masa Jesosi te a bigi, ta wisiwasi én ta mbei én fa.
Hén de bisi wan gaan waiti koosu déén kumafa
konu ta bisi, hén de toona mandéén go a Gaama
Pilati baka.

12N066 a di daka naandé seei Gaama Pilati ku
Konu Helodi ko mati, ma a fesi de bi dé felantima.

Akide piki taa Masa Jesosi

musu dédeé. _
Mat. 27:15-26; Maik. 15:6-15; Joh. 18:39-19:16
13 N66 hén Pilati kai hii dee Gaan Begima ku

dee hedima u Isaéli ku hii dee oto sémbé ko néén
makandi. 14 Hén a taki da de taa: “Wé un tja di

sémbé aki ko amitaaaduhogi. Untaaatatjagaan
toobi ko a di kondé. Ma fa mi luku én ta hakisi én
soni a unu fesi aki, n66 ma si taa a du dee soni un
ta konda dé e. NO6O0 ma si foutu néén. 15 N66 Konu
Helodi seei an bi feni foutu néén tu, biga a toona

mandéén ko a u aki baka. An du wan wojo hogi

tjika faa musu dédé e. 16 Féén mbei mi o sitaafu
én nd6, n6d mi o toona puu én da unu.” [ 17 We
biga hiniwan jaa a di piizii aki dendu di Gaama
bi guwenti u puu wan sémbé a dunguwosu da dee
Isaéli sémbé.]

18 Ma noo di a taki taa a o puu Masa Jesosi da
de, n66 hén hii dee sémbé tuu fiaa bai taa: “Nono
e, n0nd! Kii én puu dé! Balabasi, hén i musu puu
da u.” 19 (Wé noo di Balabasi aki, hén de bi buta
a dunguwosu fu wan gaan toobi a bi tja ko a di
kondé, bifo a bi kii sémbé tu.)

20 Ma Pilati bi ké puu Masa Jesosi. N66 hén a taa:
“Jesosi, hén mi o puu e, biga ma si di foutu di a du!”

21 Ma de ta bai nango n66mo taa: “Kii én! Pekéén
a lakpa pau kii!”

22N66 hén a toona hakisi de mo6n di u mbei dii
pasi taa: “Weé un hogi seei a bi du? Biga ma feni
na wan kodo soni néén fu mi mandéén go kii. Féén
mbeimi o sitaafu én n66, n66 mi o puu én be a go.”

23 Ma dee sémbé ko bai moon taanga eti taa de
musu pekéén a lakpa pau kii. De ta bai ta kai olo
teee kamian ta mbei wajawaja. N6o Pilati an ko

saanfa u du moon. 24 N6O hén mbei a taki da de
&aa; “S00. Wé ma sabi moon e. Fa un ké du noo un
u.

25 N66 hén a puu di sémbé di de ké da de. Di
sémbé dé, hén de bi buta a dunguwosu fu di a bi kii
sémbé noo a bi tja gaan toobi ko a di kondé tu. Ma
di hén de ké, hén a puu én a dunguwosu. Ma Masa
Jesosi, hén a disa da de fu de du ku én kumafa de
ké.

Akide peka Masa Jesosi

a dilakpa pau.
Mat. 27:32-44; Maik. 15:21-32; Joh. 19:17-27
26 NOO hén de ta tja Masa Jesosi nango tee wan
pisi hén de miti ku wan sémbé de ta kai Simon fu

di kondé de ta kai Sileni. A bi kumutu a kamian ta
ko a ganda, hén de miti ku én a pasi. N6O hén de

kisi én panjan taa a musu tja di lakpa pau u Masa
Jesosi déén. Hén de hopo én buta néén baka, hén a
ta tjéén déén.

27 WEé noo di juu dé, n66 someéni sémbé ta waka
nango a Masa Jesosi baka, womi ku mujéé tuu.
NOO tjali féén kisi de tee dee mujéé ta bai ta kéé.

28 N6o hén Masa Jesosi bia luku de, hén a taki da
de taa: “Un dee mujéé mii u Jelusalen aki, wan kéé

u mi hedi e. Ma un musu kéé fuunu seei ku dee
mii fuunu hedi. 29Biga abiti m66n n66 wan sitaafu

ten o ko, n60 sémbé o dé ta taki taa: ‘Ee maingé, di
ten di u dé aki, a bunu da dee mujéé dee an pai
mii wan daka, ku dee mujéé mii dee na a’ miii a
maun.’ 30 Biga a di 16 ten dé, n60 hia sémbé o dé ta
bai taa: ‘Dee gaan kuun aki eee, gaantangi, un kai
ko auliba 000.” N66 de o taki da dee piki kuun taa:
‘Gaantangi, un kai ko tapa u, be soni fuu an dé a di
goonliba aki m0on. Biga di ten aki hogi tumusi.’

31“Weé biga ee ku di kuwakuwa pau de ta du so,
noo di déédéé pau wé?” S6 Masa Jesosi taki da dee
mujée.

32Weé noo fa de ta tja Masa Jesosi nango dé, n66
de ta tja tu oto sémbé tu fu de go kii ku én makandi.
De tu sémbé naandé bi du gaan hogi a di kdndé.

33N606 hén de nango te de ko dou a di kamian de
ta kai Hedibonu. N606 hén de peka Masa Jesosi ku
de tu hogi sémbé dé a lakpa pau, n66 hén de hopo

de taanpu a pé, wan dé a Masa Jesosi letimaun sg,
di otowan dé néén t00tomaun sé, Masa Jesosi dé a
de mindi.

34N66 hén Masa Jesosi taa: “Taata o, na hoi dee
sémbé ta kii mi aki a béé e, biga de an saandi de ta
du.”

NOO hén dee sodati tuwé 16tu paati dee koosu
féén.

35 N66 séméni sémbé bi sai dé taanputaanpu ta
luku dee soni ta pasa. Dee hedima u di kondé
seel dé a dendu tu, noo de ta wisiwasi én ta mbei
én fa. De taa: “A bi heepi oto sémbé ta du de
gaangaan bunu, noo be a heepi én seei tu, ee hén
da di Keesitu, di Paamusi Konu.” SO0 dee hedima ta

taki. 36 NOO sOseei dee sodati ta mbei én fa tu. De
tja gandji win u ko déén fa a bebe. 37 Hén de taa:

“Ee ida di konu u dee Dju sémbé tuu, noo i heepi i
seei be i kumutu naandé.”

38N 00 de sikifi wan sonipeka a dilakpa pauhedi
taa: DISI DA DI KONU U DEE DJU SEMBE.

39 NOO sOseei wan u dee sémbé di de peka ku
Masa Jesosi a di lakpa pau naandé ta kosi én tu. A
taki déén taa: “Womi, ee 1 dé di Paamusi Konu di
Masa Gadu manda da u aki, n606 i puu i seei a di
lakpa pau e, n66 i ko puu u tu.”

40-41 Ma di otowan gandji déén taa: “Womi, faisi
mi kuita kisi di sitaafu aki, u ta kisi én leti kumafa
a fiti, biga u bi du hogi tumusi. Ma di sémbé aki so,
hén an bi du hogi m66nsd. Noo6 fa i ta kosi én dé, ja
ta fééé Gadu no? Ja sabi taa u tuu o dédé aki ng?”

42N0606 hén a bia fan ku Masa Jesosi taa: “Jesosi
0, gaantangi mi begi i, te i tei di Kénu Tii fii n66 i
méni mie.”

43 N66 hén Masa Jesosi piki én taa: “Antoobi. Mi
taki daigbelin taa tide seei mi kuio dé makandia
di waiti kamian u Masa Gadu de ta kai Paladéisi.”

Aki Masa Jesosi dédé.
Mat. 27:45, 56; Maik. 15:33-41; Joh. 19:28-30
44Heén de sai dé te tuwalufu juu sonuati, n66 hén
kamian ko dungu tee a dé kuma ndeti. N66 hén
a tan so tee di dii juu sapate, 45 sonu seei an jabi
mOO0nsO.

N006 hén di gaan koosu di bi tapa di Kaba Hebi
Kamian u di Wosu u Masa Gadu téné leti mindi
puu tu pisi.

46 N0O hén Masa Jesosi bai ku taanga tong0 taa:
“Taata o, gaantangi, tei di Akaa u mi e. Mi diséén
dai.” Noo fa afan dé, hén boo féén koti. A dédé pii.

47NG60 di di oposii si fa hii soni pasa, n66 a bigi
déén te na soni. Hén a bia gafa Gadu taa: “Aai oo
dee sémbé, di sémbé i si aki so, a bi dé wan gaan
bumbuu sémbé a Gadu wojo e.”

48 N0 di dee hia sémbé dee bi ko naandé si fa hii
soni pasa, hén de naki maun a de hati taa: “Ee, aai

maingé, di soni pasa aki, a hogi. A tjali da u.” N6o
hén de paaja go a wosu.

49 NOO dee mati u Masa Jesosi ku dee mujéé dee
bi kumutu a Galilea ko ku én a Judea dé, de bi dé
taanputaanpu te a wan s€ ala ta luku fa hii soni ta
pasa ku én.

Akide bei Masa Jesosi.
Mat. 27:57-61; Maik. 15:42-47; Joh. 19:38-42
50-51N66 wan gaan kuutuma u dee Isaéli sémbé
bi dé de ta kai Joséfu, n66 a di kondé de kai Ali-
matea a ta libi. N66 a dé wan bumbuu sémbé, hii

Sémbé ta lesipeki én. NOO a dé wan sémbé ta luku
fu Masa Gadu musu ko hopo di Tii féén a di kondé.
NOO di ten de ta kuutu u kii Masa Jesosi dé, n66 hén

an bi dé wanku de a dee soni de tatakidé.
52N0606 di di womi aki sitaa Masa Jesosi dédé, n6o

hén a go a Pilati go begi én faa déén di dédé go bei.
53N606 hén a déén pasi.

NOO hén a go puu Masa Jesosi a dilakpa pau, hén
a lolu én ku wan gaan limbo koosu. N06O a bi abi
wan njunjun baaku de bi diki a sitonu dendu u de
bei sémbé, ma de an bi bei sémbé néén wan daka
eti. NOO naandé a tja Masa Jesosi go bei.

54Weénoo a didakanaandé de ta seeka soniude
njan di saba, biga a di sapate juu dé disaba o kaia

goon. 5SNo66 dee mujéé u Galilea dee biko ku Masa
Jesosinaandé, hén de go ku Joséfu fu de musu luku
unsé de buta di dédé sinkii u Masa Jesosi. 36 N6o
hén di de si kaa, n66 hén de bia toona. N66 hén
de go seeka suméé suti soni, u de tja go lobi a di
dédé sinkii u Masa Jesosi kumafa di guwenti bi dé
te wan sémbé dédé . Ma di de sitaa sabakaia goon
kaa, ndo hén de disa hii soni, hén de go dé pii ta
b066, kumafa di wéti u dee Isaéli sémbé bi dé.

24

Aki Masa Jesosi weki a dédé.
Mat. 28:1-10; Maik. 16:1-8; Joh. 20:1-10
1 N66 hén a di sonde mamate biten, hén dee
mujéé hopo. Hén de tei dee soni de bi seeka buta
naandé fu de tja go sakwi a di dédé sinkii u Masa
Jesosi, n00 hén de go a di kamian ka de bi bei Masa
Jesosi. 2Ma noo di de go dou, hén de si di baaku
jabijabi hooo. Di gaan sitonu de bi tapa di geebi

bi logoda kumutu a di baaku buka. 3 N66 hén de
denda goadibaakudendu, mandodeansididédé
sinkii u Masa Jesosi naandé moon. 4 Hén de bai:
“Huun? WE andi pasa maingé? Unsé de tjéén go?”

NoO fa de ta fan dé, te u de ké méni, hén de si
tu womi sémbé dé taanputaanpu leti a de bandja
naandé. De dé ku gaan limbo koosu a de sinkii ta
koti faja te na soni. > N6 hén de panta tee, de saka
kai ku kini tapa de fesi a goon.

__NOO hén dee basia taki da de taa: “Dee mu-
jéé, andi mbei un ko suku wan libisémbé a geebi

dendu? 6 Di sémbé un ta suku an dé aki e. A hopo
kumutu a dédé. Wé n66 un pakisei dee oto a bi taki
da unu, di unu ku én bi dé a Galilea ala. 7 Biga a bi
taki da unutaa de o tja di Sémbé di ko dé Libisémbé
Miigo seida dee hogihati sémbé. NOO de o pekééna
lakpa pau kii, ma n66 a di u dii daka féén a o toona
weki hopo baka. Na so a bi taki n6?”

8 Weé noo di dee basia taki so kaa, hén dee mujéé
ko méni fa Masa Jesosi bi taki awaa. Hén de taa:
“Aai, soO a bi taki da u tuu.”

9NG606 hén de bia toona go. Hén de nango tee a de
élufu bakama u Masa Jesosi ku dee oto sémbé féén,
noo hén de konda di soni da de taa sO wan soni de
g0 si.

10Wé noo6 dee mujéé dee konda di soni naandé,
wan u de de ta kai Malia Magidala, di otowan
da Johana, di otowan moéon da Malia di mama
u Jakobosi, ku wanl6é oto mujéé moon dee bi dé
ku de naandé. De wé go konda di buka da dee
tjabukama u Masa Jesosi. 11 Ma dee sémbé an ké
biibi, biga de feni taa dee soni de ta taki dé, na
bumbuu soni. S6s0 soni de ta taki.

12 Ma n66 hén Petuisi hopo, hén a kule go a di
geebi. NOO dia go dou, hén abendiluku adibaaku
dendu, hén a si dee koosu dee bi dé a Masa Jesosi
sinkii leti dé. NOO hén a bia toona go a wosu. Di
soni foombo én tee a taa: “Ee maingé, andi seei
miti u aki? Andi pasa?”

Aki Masa Jesosi miti ku tu sémbé nango a
Emausu.
Maik. 16:12-13

13'Wé noo a di daka dé seei, hén tu u dee sémbé
bi ta waka a Masa Jesosi baka kumutu a Jelusalen
dé nango a wan kondé de kai Emausu. Anlongi ku
Jelusalen tumusi, ma a sa dé kuma wan teni-a-fo
kilométi s6 fu waka. 14N66 di de nango, hén de ta
da oto u de a pasi ta taki dee soni dee bi pasa ku
Masa Jesosi.

15N066 hén de nango te wan pisi, n66 hén de si
wan sémbé ko ta waka ku de a di pasi. De si di
sémbé, ma de an sabitaa Masa Jesosihéndidé. 16 A
bi dé kuma wojo u de bi tapa u de an si én sabi.

17 Te wan pisi, hén di sémbé hakisi de taa: “We,
dee sémbé, un oto un ta da a pasi taangataanga so?
Andi du unu?” Hén de taanpu pii ku tjali.

18 N66 hén wan u de de ta kai Kelopasi mbei:
“Huun? WEé ndoo ja jei di gaan soni di bi pasa a
Jelusalen a dee daka aki n6? A sa ké taa wakama i
dé mbei ja jei én no?”

19 A taa: “Andi pasa?”

De taa: “Ja jei di soni fu di sémbé de kai Jesosi u
Nazaléti n6? A bi dé wan tjabukama u Masa Gadu

ta du foombo wooko ta lei sémbé ku kaakiti leti
kuma hén abidilei. Masa Gadu ku hii sémbé bi feni
én taa a dé wan gaan hei sémbé a goonliba. 20 Ma

dee Gaan Begima ku dee hedima fuu tjéén go a di
Gaama faa kuutu én, n66 hén wé Gaama piki taa
a musu dédé. Noo hén de pekéén a lakpa pau Kii.
21'Weé u bi pakisei taa hén sa dé di sémbé di bi o puu
udee Isaéli sémbé a dee fuka fuu, ma noo tide mbei
dii daka kaa di de Kkii én.

22«“Mana di dé n66, ma tide wanlé mujéé sémbé

fuu ko taki wan foondo soni da u. De taa a di
mamate biten, de go a di baaku ka de bi bei én.

23Ma noo di de go luku, de an si di dédé sinkii féén

naandé moon. Hén de toona ko taki da u taa de si
basia u Masa Gadu KO0ndé naandé. N0OO dee basia
taki da de taa Jesosi dé ku libi, a weki baka. 24 N66

wantu sémbé fuu kule go a di geebi go luku tu. Hén
de go si di baaku hooo leti kumafa dee mujéé bi
taki da de, ma de an si Jesosi.”

25 N66 hén Masa Jesosi taki da de taa: “Ma
dee sémbé aki, unfa un don gaanfa s6? Andi
mbei a taanga da unu s6 fuun biibi dee soni dee
tjabukama u Masa Gadu bi taki? Biga hii dee soni

aki tuu de bi taki a fesi kaa. 26 N66 un bi musu sabi
taa di Paamusi Konu bi musu fu pena so bifo a sa

go sindo a di konubangi féén.” 27 N66 hén a seti taki
a dee soniliba, dee Mosesi ku dee oto tjabukama u
Masa Gadu bi sikifi buta dé. A mbei de ko fusutan
hii dee soni féén seei tuu dee bi dé sikifisikifi a
Gadu Buku.

28NO6 hénde ta fan di fan nango tefa de ko zuntu
ku di kondé ka dee sémbé nango, n66 hén Masa
Jesosi mbei kuma a ké pasa go féén.

29Hén dee sémbé begi én taa: “Mati o, gaantangi,
tan ku u aki. Na pasa go, biga a ko lati kaa. Ndeti.”
NOO6 hén a piki hén a waka go ku de a wosu.



Lukasi 24:30 cl Lukasi 24:39

30N66 hén de ko sindo a tafa fu de njan. N66 hén
MasaJesositeidibééé, hénadaMasa Gadutangite
a kaba, n66 hén a booko di bééé paati da de. 31 N66
di juu dé, hén wojo u de ko limbo ghegedee awaa.
De ko sabi taa di sémbé i si de ta si aki, n6o Masa
Jesosiwé. Ma te ude ké méni, nd6 de an si én moon.
A godjee.

32N060 hén de taki ku deseei taa: “Hooo, aai baa,
luku fa hati fuu bi fii piizii di a ta fan ku u a di pasi
ta puu Gadu Buku da u.”

33N00 di juu dé seei, hén de hopo bia toona go a
Jelusalen baka. N6O6 naandé de go miti ku dee €lufu
bakama u Masa Jesosi ku dee otowan makandi.
34N66 dide dou, hén dee sémbé takida de taa: “Dee
sémbé aki o, Masa Jesosi hopo kumutu a dédé tuu,
biga Simon seei si én.”

35 N6O hén dee sémbé seei toona konda hii soni
da de wante. De seti ku dee soni bi pasa ku de a

pasi, di de nango a Emausu tefa de dou a wosu.
Hén de toona konda fa de go sindo u njan, ku di
fa Masa Jesosi booko di bééé paati da de no6 hén
wojo u de ko limbo fu de sabi taa hén di dé.

AkiMasa Jesosi ko a dee bakama féén, be de si én.
Mat. 28:16-20; Maik. 16:14-18; Joh. 20:19-23;
Tjab. 1:6-8
36 Ma noo dé an kaba u fan seei, n6o6 te u de ké
sindo Masa Jesosi dé taanputaanpu a de mindi dé
piii. NOO hén a da de odi, a taa: “Dee sémbé, Masa

Gadu musu dé ku unu ta da unu b6o e.” _
37 Ma noo fa de si én dé, no66 de panta seei. De

fééeé biga de méni taa jooka de ta si dé.

38N06 hénahakiside taa: “Wé andiduunu un ta
panta gaanfa s6? Andi mbei wan ké biibi? 39 Biga

luku mi maun ku mi futu aki ka de bi peka mi . Mi
seepi wé disi e. Noo un ko panjan mi fii luku. Biga
jooka an ta abi mbeti, an ta a’ bonu kumafa un si
mi abi aki.”

40Weé noo di a taki s6 da de kaa, n00 hén a lei de
hén maun ku hén futu. 41 N66 di soni bigi da de te
na soni. A da de piizii te kuma de an sa biibi én.

NOO hénahakiside taa: “Wan abisoniunjan aki
no?”

42 Hén de taki aai. N66 hén de tei wan pisi fisi
jasajasa hén de déén. 3 N66 hén a tei én njan leti a
de wojo dé, be de si.

44 N6O hén a taki da de taa: “Weé hii dee soni

aki tuu mi bi taki da unu di ten mi ku unu bi dé
e, taa sO dee soni o pasa ku mi leti kumafa de dé

sikifisikifi a dee buku u Mosesi ku dee tjabukama,
ku di Kanda Buku.” 45 N66 hén a mbei de wojo ko
limbo fu de musu fusutan di Buku u Gadu.

46 A taki da de taa: “S6 noo a dé a di Buku e, taa
di Paamusi Konu musu pena te a dédé, ma a diu
dii daka féén a o weki hopo baka a dédé. 47 N66
di Buku taki tu taa de musu konda soni féén da hii
sémbé, be de bia de libi ko ta waka néén baka, be
Gadu an hoi dee hogilibi u de a béé moon. N66 a
Jelusalen fosu de musu seti konda di Buka, n66 de
musu kondéén da hii pei nasion sémbé u goonliba.
S6 a dé sikifisikifi a di Buku kaa.

48 “Wé noo6 unu wé da dee sémbé dee musu
kondéén e. Biga unu da dee kotoigima dee si hii

dee soni pasa aki tuu. 49 Ma n66 fa mi ta da unu
di wooko aki, n66 un musu luku te di kaakiti di mi
Tata bi paamusi unu ko uf6. Biga mi o mandéén ko
daunu. A Jelusalen aki un musu dé taluku én e, fu
te Gadu mandéén ko a unu liba.”



Lukasi 24:50 clii Lukasi 24:53

Aki Masa Jesosi hopo go a liba.
Maik. 16:19-20; Tjab. 1:9-11
S0N6O a baka u di dé, n66 hén de ta waka nango

te de ko zuntu ku di kondé de kai Betania. NOO hén
a hopo maun a de liba hén a begi da de. 31 N66 an

kaba seei, hén Masa Gadu tei én tja go a liba.

52 N66 hén de fika dé ta wai ku én ta gaféén te
wan pisi, n60 hén de bia toona go u de a Jelusalen
baka ku gaan wai.

53N0O06 hén de go sai dé a di Wosu u Masa Gadu
ta gafa Gadu ta déén tangi n6omo.

